
1/12/2017 

1 ᖃᓄᐃᑉᐸᓚᐅᕐᓂᖏᓐᓂ ᐊᒻᒪᓗ ᑐᕌᒐᒃᓴᐃᑦ 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᐋᖅᑭᑦᑕᐅᓚᐅᖅᓯᒪᕗᑦ ᐅᖃᓕᒫᕐᕕᑎᒍᑦ 

10 ᐊᒻᒪᓗ 12−ᒥ ᐊᖏᕈᑕᐅᔪᒥ ᐃᓄᖕᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐊᒻᒪ ᑯᐃᓐ 

ᑭᒡᒐᖅᑐᖅᑕᐅᓪᓗᓂ ᑲᓇᑕᒧᑦ (ᓄᓇᕗᒻᒥ ᐊᖏᕈᑎᖓᓂ), ᐊᒻᒪᓗ ᐊᑐᓕᖅᑎᑕᐅᒃᑲᓐᓂᖅᖢᑎᒃ ᐅᕘᓇ 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). ᓄᓇᕗᑦ 

ᐊᕙᑎᓕᕆᓂᕐᒥ ᑲᑎᒪᔨᖏᑦᑕ ᐱᓕᕆᐊᒃᓴᕆᔭᖓ ᐱᓕᕆᓂᕐᒧᑦ ᐊᒃᑐᐃᓂᕐᒧᑦ ᖃᐅᔨᓴᐃᓂᐅᔪᓂᒃ 

ᐊᖏᕈᑕᐅᓇᓱᐊᖅᑐᓂ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᔪᓂᑦ, ᓇᓚᐅᑦᑖᕆᓗᓂ ᐊᒻᒪᓗ ᑐᑭᓕᐅᕆᓗᓂ 

ᐊᕕᒃᑐᖅᓯᒪᔪᓄᑦ ᐊᒃᑐᐃᓂᐅᔪᓄᑦ, ᕿᒥᕐᕈᓗᑎᒃ ᐆᒪᔪᐃᑦ ᓇᔪᒐᖃᕐᕕᖏᓐᓂᑦ ᐊᒻᒪᓗ ᐃᓅᖃᑎᒌᒃᑐᓂᑦ 

ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓂᑦ ᐊᒻᒪᓗ ᐃᓱᒪᓕᐅᕆᓂᕐᓄᑦ ᐱᓕᕆᐊᖑᔪᑦ ᐃᖏᕐᕋᓪᓗᐊᕐᓂᖏᓐᓂ 

ᐋᒃᑲᓘᓐᓃᑦ ᐊᒻᒪᓗ ᑲᔪᓯᓂᐊᕈᑎᒃ, ᑭᓱᒃᑯᑦ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᔾᔨᖅᓴᐃᒋᕗᑦ ᐊᒃᑐᐃᓂᐅᔪᓂᒃ ᐊᖏᖅᑕᐅᓯᒪᔪᓂ ᐱᓕᕆᐊᖑᒧᓂ ᐊᒻᒪᓗ 

ᒪᓕᑦᑎᐊᕐᓂᖏᓐᓂ ᐃᓱᒪᓕᐅᖅᑕᐅᓯᒪᕙᒌᖅᑐᓂ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ. ᑲᑐᔾᔭᐅᔪᒥᒃ 

ᐃᑲᔫᑎᒃᓴᓄᑦ ᐊᐅᓚᑕᐅᓂᖓᓂ ᐱᓕᕆᓂᐅᔪᒥᒃ ᓴᖅᑭᑎᑕᐅᓯᒪᔪᒥ ᓄᓇᕗᒻᒥ ᐊᖏᕈᑎᒥᒃ, ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᑦ ᐃᓱᒪᒋᔭᖃᕐᓂᖏᓐᓂ ᐊᖏᕈᑕᐅᓇᓱᐊᖅᑐᖅ ᐱᓕᕆᐊᒃᓴᒥᒃ ᒪᓕᑦᑎᐊᖅᓯᒪᓂᖃᕐᓗᓂ 

ᐊᖏᖅᑕᐅᓯᒪᔪᒥᒃ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᒃ ᐃᓂᐅᔪᒧᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐱᓕᕆᓚᐅᖅᐳᑦ ᐱᓕᕆᐊᒃᓴᒧᑦ−ᑐᕌᖓᔪᒧᑦ ᐊᒃᑐᐃᓂᕐᒧᑦ ᖃᐅᔨᓴᐃᓂᐅᔪᒥᒃ ᓯᕗᓂᐊᓂ 

ᐱᓕᕆᐊᒃᓴᒧᑦ ᑲᒪᓂᐊᖅᑐᓄᑦ ᐱᓚᐅᙱᓐᓂᖓᓂ ᓚᐃᓴᓐᓯᖏᓐᓂ, ᐸᐃᐹᑦ ᐱᓕᕆᒋᐊᕈᓐᓇᐅᑎᓂᑦ ᐊᒻᒪᓗ 

ᐊᖏᖅᑕᐅᓂᐅᔪᓄᑦ ᐱᔭᕆᐊᓕᖕᓂ ᐱᒋᐊᕐᓂᕐᒧᑦ. 

 

ᓄᓇᕘᑉ ᒪᓕᒐᐅᔪᓂᒃ ᐱᓕᕆᔾᔪᓯᖓ ᐱᔭᕆᐊᖃᕐᓂᖃᖅᐳᖅ ᑲᑐᔾᔭᐅᓂᖓᓂ ᐅᑯᓇᙵᑦ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᓄᑦ ᓄᓇᒥᒃ ᐊᑐᖅᑕᐅᓂᖓᓂ ᐸᕐᓇᐃᓂᕐᒥᑦ ᐊᒻᒪᓗ ᓄᓇᕗᑦ ᐊᕙᑎᓕᕆᓂᕐᒥ 

ᑲᑎᒪᔨᖏᓐᓄᑦ ᐱᕙᓪᓕᐊᑎᑕᐅᓂᖓᓂ ᐊᒃᑐᐃᓂᕐᒧᑦ ᖃᐅᔨᓴᐃᓂᐅᔪᓂᑦ ᐱᓕᕆᔾᔪᓯᓂᑦ ᑕᒪᒃᑭᕐᓗᒍ 

ᐊᐅᓚᑕᐅᓂᖓᓄᑦ ᑕᐅᑐᙳᐊᖅᑕᐅᓂᖓᓂ. ᐊᐃᑦᑖᖑᒐᓗᐊᖅ, ᒫᓐᓇᐅᔪᒥ ᐊᖏᐸᓗᒃᑐᓂ ᐃᓚᖃᕐᒪᑦ 

ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᑭᐅᔭᐅᓯᒪᙱᑦᑐᓂ ᓱᓕᐊᖏᖅᑕᐅᓯᒪᔪᓄᑦ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᑦ, ᐊᒻᒪᓗ ᒪᓕᖕᓂᖃᙱᖦᖢᓂ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ 

ᒪᓕᑦᑎᐊᖅᓯᒪᔭᕆᐊᖃᕐᓂᖓᓂ ᐃᓱᒪᓕᐅᕆᓂᖓᓐᓄᑦ ᐱᓕᕆᔾᔪᓯᐅᔪᒥᒃ ᑕᐃᒪᐃᓐᓂᖓᓄᑦ. ᑕᐃᒃᑯᓄᖓ 

ᐃᓂᐅᔪᓄᑦ ᐊᖏᖅᑕᐅᓯᒪᔪᓂ ᓄᓇᒧᑦ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᒃ ᐃᓕᓯᒪᔪᓂᒃ, ᐊᕐᕌᒍᑦ 

15 ᐅᖓᑖᓂᑦ ᐊᖏᖅᑕᐅᓚᐅᖅᑎᓪᓗᒋᑦ ᐸᕐᓇᒍᑏᑦ ᓄᑕᐅᔪᓐᓃᖅᐳᑦ, ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓵᙵᓯᒪᕗᑦ ᐊᒃᓱᕈᕈᑎᐅᔪᓂᒃ ᐱᓕᕆᐊᒃᓴᒧᑦ−ᑐᕌᖓᔪᓂᒃ ᐊᒃᑐᐃᓂᕐᓄᑦ ᖃᐅᔨᓴᐃᓂᐅᔪᓄᑦ 

ᐅᖃᐅᓯᒃᓴᓕᐊᑦ ᐱᓕᕆᖃᑎᒋᔭᐅᔪᓂ ᐊᐱᖅᑯᑎᖃᖅᓯᒪᓕᕐᓂᖏᓐᓂ ᓈᒻᒪᖕᓂᖓᓂ ᐱᓕᕆᐊᒃᓴᐅᔪᒧᑦ 

ᖃᓄᐃᑦᑑᓂᖓᓂ ᐊᒻᒪᓗ ᐃᓚᒋᔭᖓᓐᓂ ᓄᓇᒥᒃ ᐊᑐᖅᑕᐅᓂᖓᓂ, ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᖏᓐᓂ ᑭᐅᔭᕆᐊᖃᓚᐅᖅᑕᖏᓐᓂ. ᖃᓄᐃᓐᓂᐅᔪᒥᒃ ᑕᒪᒃᑯᓂᖓ ᑭᐅᓗᒍᑎᒃᓴᐅᔪᓐᓇᖅᑐᒥᒃ 

ᐊᑲᐅᙱᓕᐅᕈᑕᐅᔪᑦ ᑭᖑᕙᕆᐊᖅᑕᑦ ᐊᒃᑐᐃᓂᕐᒧᑦ ᖃᐅᔨᓴᐃᓂᐅᔪᒧᑦ ᐱᓕᕆᔾᔪᓯᐅᔪᒧᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓯᒪᕗᑦ ᐅᖃᐅᔾᔨᓂᕐᒥᑦ ᐱᓕᕆᖃᑕᐅᔪᓄᑦ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ 

ᑲᑎᒪᔨᓄᑦ ᐊᑲᐅᙱᓕᐅᕈᑕᐅᔪᑦ ᓴᖅᑭᑕᐅᔪᓄᑦ ᑭᐅᔭᐅᑦᑎᐊᒃᑲᓐᓂᕈᓐᓇᕋᔭᕐᓂᖏᓐᓂ ᐊᕕᒃᑐᖅᓯᒪᓂᐅᔪᒧᑦ 

ᑭᒡᓕᐅᔪᒧᑦ ᓄᓇᒧᑦ ᐊᑐᖅᑕᐅᓂᖓᓂ ᐸᕐᓇᐃᓂᐅᔪᒥᑦ. ᐅᑲᐅᓯᒃᓴᐃᑦ ᑐᓂᔭᐅᔪᑦ ᐅᕙᓂ ᑐᓂᖅᑯᑕᐅᔪᓂᒃ 

ᐱᕙᓪᓕᐊᑎᑕᐅᕗᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᐊᑐᕐᓂᑯᖏᓐᓂ ᑕᒪᑐᒥᖓ ᐱᔾᔪᑎᓕᖕᒥᑦ 

ᐱᓗᐊᖅᑐᒥᒃ, ᓇᓗᓇᐃᖅᑕᐅᓯᒪᔪᓂ ᐊᑲᐅᙱᓕᐅᕈᑕᐅᔪᓂ ᐹᖅᑕᐅᓂᑯᓂ ᐊᒥᓱᓂ 

ᐱᓕᕆᐊᒃᓴᐅᔪᓂ−ᑐᕌᖓᔪᓄᑦ ᐊᒃᑐᐃᓂᕐᓄᑦ ᖃᐅᔨᓇᓱᐊᖅᓯᓂᐅᔪᓂᑦ ᐃᓂᐅᔪᓂᑦ ᐱᖃᖅᑐᓂ 

ᐱᖃᙱᑦᑐᓂᓪᓗ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᒃ, ᐊᒻᒪᓗᑦᑕᐅᖅ ᐊᓯᖏᓐᓂ ᐱᓕᕆᐊᖑᔪᓂᒃ 

ᐱᔾᔪᑎᖃᓪᓚᕆᒃᑐᓂ ᔫᓂ 2016−ᒥ ᑎᑎᕋᖅᑕᐅᒋᐊᕐᖓᕈᒻᒥ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᒥᒃ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓚᐅᖃᑕᐅᓯᒪᕗᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖕᑦᑕ 

ᐱᕙᓪᓕᐊᑎᑕᐅᓂᖓᓂ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᑕᒪᒃᑭᓗᒃᑖᓂᒃ 

ᓇᓪᓕᑭᑖᖑᓂᖓᓂ ᐃᓄᓕᒫᓄᑦ ᐱᓕᕆᔾᔪᓯᐅᔪᒥᒃ ᒫᓐᓇᒧᑦ ᑎᑭᖦᖢᒍ; ᑐᓂᓯᓪᓗᓂ ᐃᖅᑲᓇᐃᔭᖅᑎᐅᔪᓂᑦ 

ᐅᖃᐅᓯᒃᓴᖏᓐᓂ ᐊᑐᓂ ᑎᑎᕋᖅᑕᐅᒋᐊᕐᖓᕈᒻᒥᑦ, ᐅᖃᐅᓯᖃᕐᓂᕐᒥᑦ ᐱᓇᓱᐊᒐᒃᓴᖏᓐᓂ ᐅᖃᐅᓯᒃᓴᓂ 

ᐱᓕᕆᓂᕐᒧᑦ ᓄᓇᓕᖕᓂ ᑲᑎᒪᑎᑦᑎᓂᕐᓂ, ᐊᒻᒪᓗ ᓇᓗᓇᐃᖅᓰᓐᓇᕐᓗᓂ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᐃᓂᕐᒥᑦ ᐊᑲᐅᙱᓕᐅᕈᑕᐅᔪᓂᒃ ᐊᑐᓂ ᑲᑎᒪᔨᓄᑦ ᐃᓱᒪᓕᐊᖑᔪᓂᑦ. ᑕᒪᓐᓇ ᑐᓂᖅᑯᑕᐅᔪᖅ 

ᐸᕐᓇᒃᑕᐅᓯᒪᕗᖅ ᑭᒡᒐᖅᑐᐃᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᑐᓂᓯᓂᕐᒧᑦ ᑐᑭᓯᑦᑎᐊᕐᓂᐅᔪᒥᒃ 

ᐊᑲᐅᙱᓕᐅᕈᑕᐅᔪᓂᒃ ᐅᖃᐅᓯᐅᔪᓂᒃ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᐃᓚᐅᓂᖏᓐᓄᑦ ᒫᓐᓇᒧᑦ 

ᑎᑭᖦᖢᒍ, ᐊᒻᒪᓗ ᓇᓗᓇᐃᖅᓯᓂᕐᒥᑦ ᐊᑲᐅᙱᓕᐅᕈᑕᐅᔪᓂᑦ 2016-ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ 

ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᓱᓕ ᐱᔭᕇᖅᑕᐅᓯᒪᙱᑦᑐᓂᑦ ᐊᒻᒪᓗ ᑭᐅᔭᐅᔭᕆᐊᖃᖅᑐᓂ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ ᑭᖑᓪᓕᖅᐹᒥᒃ ᑐᓵᔭᐅᓂᖓᓂ. 

2 ᑕᒪᐃᑎᒍᑦ ᐅᖃᐅᓯᒃᓴᑦ ᐊᒻᒪᓗ ᐊᑐᓕᖁᔭᐅᔪᓂᑦ 
 

ᐱᒻᒪᕆᐅᓯᒪᓂᖓᓂ ᐃᓚᒋᔭᐅᓪᓗᓂ ᓄᓇᕘᑉ ᐃᓚᓕᐅᔾᔭᐅᓯᒪᓂᖓᒥ ᒪᓕᒐᐅᔪᓂᒃ ᐱᓕᕆᔾᔪᓯᖓᓐᓂ, ᓄᓇᕗᑦ 

ᐊᕙᑎᓕᕆᓂᕐᒥ ᑲᑎᒪᔨᖏᑦᑕ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ ᐱᓕᕆᔾᔪᓯᖓ ᐱᒋᐊᕈᓐᓇᖅᓯᓇᔭᖅᐳᖅ ᒪᓕᒃᑐᒥᒃ 

ᐃᓱᓕᓐᓂᖃᑦᑎᐊᕐᓂᖓᓂ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᐃᓂᕐᒥᑦ ᒪᓕᑦᑎᐊᖅᓯᒪᓂᖓᓂ ᐱᓕᕆᔾᔪᓯᖓᓐᓂ. ᐊᖏᖅᑕᐅᓯᒪᔪᖃᙱᑎᓪᓗᒍ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ ᐃᓕᓯᒪᓂᕐᒥᑦ, ᐅᕝᕙᓘᓐᓃᑦ ᐱᑕᖄᓂᒃᑐᓂ ᓄᓇᒥᑦ 

ᐊᑐᖅᑕᐅᖃᑦᑕᕐᓂᖓᓄᑦᐸᕐᓇᐃᓂᕐᓂ ᐃᓕᓯᒪᑎᓪᓗᒋᑦ ᑭᓯᐊᓂ ᓄᑕᐅᙱᓕᖅᓯᒪᑎᓪᓗᒋᑦ, 

ᐊᑲᐅᙱᓕᐅᕈᑕᐅᔪᑦ ᑭᐅᔭᐅᑦᑎᐊᕐᓂᖅᓴᐅᓯᒪᑎᓪᓗᒋᑦ ᐊᕕᒃᑐᖅᓯᒪᔪᑎᒍᑦ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᐃᓂᕐᒥᑦ ᖄᖏᐅᔾᔨᕗᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓂᑦ ᐊᒻᒪᓗ ᕿᒪᒃᑕᐅᓪᓗᑎᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᐅᓂᖏᓐᓄᑦ ᐱᓕᕆᐊᒃᓴᒃᑯᑦ ᑐᕌᖓᔪᓄᑦ ᐊᒃᑐᐃᓂᕐᓄᑦ ᖃᐅᔨᓴᐃᓂᐅᔪᓂᑦ. 

ᑕᒪᓐᓇ ᖃᓄᐃᓐᓂᐅᔪᖅ ᑐᓂᓯᕗᖅ ᐊᔾᔨᐅᙱᑦᑐᓂ ᐊᒃᓱᕈᕈᑕᐅᔪᓂᑦ ᐊᒻᒪᓗ ᐊᒃᓱᕈᖅᑎᑦᑎᕗᖅ 

ᐱᔪᓐᓇᕐᓂᖓᓂ ᐱᕙᓪᓕᐊᑎᑕᐅᓂᖓᓂ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ ᐱᓕᕆᔾᔪᓯᖓᓐᓂ 

ᐱᔭᕆᐊᖃᖅᑎᑦᑎᓪᓗᓂ ᐅᖓᓯᖕᓂᖅᓴᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᒥᒃ ᐅᕝᕙᓘᓐᓃᑦ ᐃᑲᔫᑎᒃᓴᓂᒃ 

ᐊᑐᖅᑕᐅᖃᑦᑕᕐᓂᖓᓄᑦ ᑭᐅᔭᐅᓂᖏᓐᓂ ᐱᓕᕆᐊᒃᓴᒥ−ᐱᓕᕆᐊᒃᓴᒧᑦ ᑐᙵᕕᓕᖕᒥᑦ. ᐆᒃᑑᑎᑦ ᐃᓚᖃᖅᐳᑦ 

ᐱᕙᓪᓕᐊᑎᑦᑎᓂᕐᒥᑦ ᓄᖑᓱᐃᑦᑐᕐᒥ, ᓄᖑᔪᐃᑦᑐᓂᒃ ᐆᒻᒪᖅᑯᑎᓕᐅᕈᑎᖃᕐᓂᖅ, ᐅᓯᑲᑦᑕᕐᓂᕐᒧᑦ ᐃᓯᕐᕖᑦ, 

ᐅᖅᓱᐊᓗᖕᒧᑦ ᐅᖅᓱᒧᓪᓗ ᐱᕙᓪᓕᐊᑎᑕᐅᓂᖓᓂ, ᐱᕙᓪᓕᐊᑎᑕᐅᓂᐅᔪᑦ ᑐᒃᑐᓂᑦ ᕿᑐᙱᐅᕐᕕᒃᓴᖏᓐᓂ, 

ᐊᓯᖏᓪᓗ, ᑕᒪᒃᑯᐊ ᐊᑲᐅᙱᓕᐅᕈᑕᐅᒐᓚᒃᑐᑦ ᐃᓱᒪᒃᓴᖅᓯᐅᕆᔭᐅᓪᓗᐊᖅᐳᑦ ᐅᕘᓇ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ ᐊᕕᒃᑐᖅᓯᒪᓂᐅᔪᒥ ᐊᒻᒪᓗ/ᐅᕝᕙᓘᓐᓃᑦ ᓄᓇᕗᓕᒫᒥᒃ ᑭᒡᓕᐅᔪᒥᒃ 

ᑕᐅᑐᙳᐊᖅᑕᐅᓂᖓᑎᒍᑦ ᓄᓇᕗᒻᒥ ᐊᖏᕈᑎᒥᒃ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᓱᐃᓂᖃᖅᐳᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ 

ᐊᒃᓱᕈᕐᓂᖏᓐᓂ ᓴᖅᑭᑎᑦᑎᓂᕐᒧᑦ ᓄᓇᕗᓕᒫᒥᒃ ᓄᓇᒥᑦ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐊᒻᒪᓗ ᑲᑎᒪᔩᑦ 

ᖁᕕᐊᑉᐳᑦ ᐱᕕᒃᓴᖃᖅᑎᑕᐅᓂᖏᓐᓂ ᐃᓚᐅᖃᑕᐅᓂᕐᒧᑦ ᐱᓕᕆᔾᔪᓯᐅᔪᒥᒃ ᐱᕙᓪᓕᐊᑎᑕᐅᓂᖓᓄᑦ ᐊᒻᒪᓗ 

ᐊᖏᖅᑕᐅᓂᖓᓄᑦ, ᓯᕗᓪᓕᖅᐹᒥᒃ ᑎᑎᕋᖅᑕᐅᓯᒪᓂᖓᓂ ᑕᐃᒪᐃᑦᑐᒧᑦ ᐸᕐᓇᒍᑎᒥᒃ 

ᐃᓕᓯᒪᓂᑐᐊᖑᙱᑦᑐᒥᒃ, ᑭᓯᐊᓂ ᐱᕙᓪᓕᐊᑎᑦᑎᒃᑲᓐᓂᕐᓂᕐᒧᑦ ᐋᖅᑭᒋᐊᖅᑕᐅᔪᒥᓪᓘᓐᓃᑦ ᑕᐃᒪᐃᑦᑐᒥᒃ 

ᐸᕐᓇᒍᑎᒥᒃ ᒪᓕᒃᑐᒥᒃ ᐊᖏᖅᑕᐅᓂᖓᓂ ᓇᓗᓇᐃᖅᓯᓂᕐᒧᑦ ᒫᓐᓇᒨᓯᒪᐃᓐᓇᕐᓂᖓᓄᑦ ᐊᒻᒪᓗ 

ᐊᑑᑎᖃᑦᑎᐊᕐᓂᖓᓄᑦ. ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦᑕ ᐱᓕᕆᐊᒃᓴᕆᓪᓗᓂᐅᒃ ᐊᒻᒪᓗ 

ᐱᔪᓐᓇᕐᓂᖃᕐᕕᒋᔭᖓ ᐱᔾᔪᑎᖃᕐᓂᖓᓂ ᐱᓕᕆᐊᒃᓴᒧᑦ−ᑐᕌᖓᔪᒧᑦ ᖃᐅᔨᓇᓱᐊᖅᓯᓂᐅᔪᓂᑦ ᐊᒻᒪᓗ 

ᐱᕙᓪᓕᐊᑎᑦᑎᙱᓐᓂᐅᔪᒥᒃ ᑕᐅᕗᙵᐅᔾᔨᒃᑲᓐᓂᖅᑐᒥ ᐱᕙᓪᓕᐊᑎᑕᐅᓂᖓᓂ ᐅᕝᕙᓘᓐᓃᑦ 

ᐸᐸᑦᑎᑦᑎᐊᕋᓱᐊᕐᓂᐅᔪᓄᑦ ᐊᑐᐊᒐᓄᑦ, ᐅᑯᐊ ᑕᑯᔭᐅᓂᐅᔪᑦ ᐊᒻᒪᓗ ᐊᑐᓕᖁᔭᐅᓯᒪᔪᑦ ᐊᑐᐃᓐᓇᐅᑎᑕᐅᕗᑦ 

ᐊᔭᐅᕆᓂᕐᒥᑦ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ ᐃᑲᔪᖅᓱᐃᔪᒥᒃ ᒪᓕᒃᑐᒥᒃ ᐊᒃᑐᐃᓂᕐᒧᑦ 

ᖃᐅᔨᓴᐃᓂᕐᒧᑦ ᐱᓕᕆᔾᔪᓯᖓᓐᓂ ᐊᒻᒪᓗ ᑐᓂᓯᓪᓗᓂ ᑐᑭᓯᓇᑦᑎᐊᖅᑐᒥ ᑐᕌᒐᕐᓂ ᐱᓕᕆᔾᔪᓯᖓᓐᓂ, 

ᓴᖅᑭᑎᑦᑎᓂᕐᒧᑦ ᐱᓕᕆᔾᔪᓯᐅᔪᒥᑦ ᖃᐅᔨᒪᑦᑎᐊᕐᓂᕐᒧᑦ ᐊᒻᒪᓗ ᑐᑭᓯᓇᑦᑎᐊᖅᑐᓂ ᓂᕆᐅᒋᔭᐅᓂᐅᔪᓂᑦ 

ᑕᒪᒃᑭᓄᑦ ᐱᓕᕆᖃᑕᐅᔪᓄᑦ ᐊᒻᒪᓗ ᐃᓄᓕᒫᓄᑦ. 

2.1 ᑕᒪᐃᑎᒍᑦ ᐋᖅᑭᒃᑕᐅᓯᒪᓂᖓᓂ ᐊᒻᒪᓗ ᑐᑭᓯᓇᑦᑎᐊᖅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ 

ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ; 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔭᕇᖅᓯᒪᙱᑦᑐᓂ ᐊᑲᐅᙱᓕᐅᕈᑎᖃᙱᓚᑦ ᑎᑎᕋᖅᑕᐅᒋᐊᕐᖓᕈᑦ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐋᖅᑭᒃᓯᒪᓂᖓᓂ ᐊᒻᒪᓗ ᑐᑭᓯᓇᕐᓂᖓᓂ 

ᑕᒪᐃᑎᒍᑦ, ᑭᓯᐊᓂ ᖃᔅᓯᐊᕐᔪᐃᑦ ᐱᓕᕆᐊᖑᔪᑦ ᓲᕐᓗ ᑐᑭᖏᓐᓂ ᐊᒻᒪᓗ ᖄᖏᖅᑕᖃᑦᑕᐅᑎᓯᒪᔪᓄᑦ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦᓇᓗᓇᐃᖅᑕᐅᓯᒪᓂᖏᓐᓂ ᓴᖅᑭᑕᐅᕗᑦ ᑐᕌᖅᑎᑦᑎᓪᓗᑎᒃ ᓄᓇᕗᒻᒥ ᐸᕐᓇᐃᓂᕐᒧᑦ 

ᑲᑎᒪᔨᖏᓐᓂᑦ ᐱᓕᕆᐊᖑᔪᓂᒃ ᑐᑭᓯᓇᖅᑎᑕᐅᒃᑲᓐᓂᕈᓐᓇᖅᑐᓂ ᐊᑑᑎᖃᑦᑎᐊᕐᓂᖅᓴᒥᒃ 

ᐊᑐᓕᖅᑎᑕᐅᓂᖏᓐᓂ ᐊᒻᒪᓗ ᖃᐅᔨᓴᖅᑕᐅᓂᖓᓄᑦ ᑐᓂᔭᐅᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᑐᓂᔭᐅᓂᖓᓂ ᐊᑲᐅᙱᓕᐅᕈᑕᐅᔪᖅ 3.1 – ᑐᑭᓕᐊᖑᔪᓂᑦ, – 3.13 – ᐋᖅᑭᒋᐊᖅᑕᐅᓂᕐᒧᑦ 

ᓄᑖᙳᕆᐊᖅᑎᑦᑎᓂᕐᒧᑦ, ᐊᒻᒪᓗ 3.3 – ᖄᖏᖅᑕᖃᑦᑕᐅᑎᓯᒪᔪᓄᑦ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐃᓂᐅᔪᑦ ᐊᑖᓂ. 

 

ᓄᓇᕗᒻᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎ ᐅᖃᖅᓯᒪᑦᑎᐊᓪᓗᐊᖅᐳᖅ ᓂᕆᐅᒋᔭᐅᔪᓂᒃ 

ᐊᑐᓕᖅᑎᑕᐅᓂᖏᓐᓂ ᐱᔾᔪᑎᖃᖅᑐᒥ ᐊᕕᒃᑐᖅᓯᒪᓂᐅᔪᓄᑦ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᒃ ᓯᕗᓂᐊᓂ 

ᐃᓕᓯᒪᔪᓄᑦ, ᒫᓐᓇᐅᔪᒥ ᑎᑎᕋᖅᓯᒪᓂᖓᓄᑦ, ᖃᓄᐃᓕᖓᓂᖓ ᐱᓕᕆᖃᑎᖃᕐᓂᐅᔪᒥᒃ ᑐᑭᓯᓇᓗᐊᙱᓚᖅ 

ᐱᓕᕆᖃᑎᖃᕐᓂᕐᒧᑦ ᐅᑯᓇᓂ ᐅᕝᕙᓘᓐᓃᑦ ᓯᕗᓪᓕᐅᔾᔨᓂᐊᕐᓂᖓᓂ ᓯᕗᓂᐊᓂ ᐸᕐᓇᒍᑎᓂᒃ. 

ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ ᐅᕝᕙᓘᓐᓃᑦ ᐱᓐᓇᕆᔭᐅᔪᑦ 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐃᓚᖓᓐᓂ ᐊᐅᓚᑕᐅᑎᓪᓗᒋᑦ ᐊᔾᔨᒋᙱᕐᔪᐊᐸᓗᒃᑕᖓᓂ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐸᐸᑦᑎᑦᑎᐊᕐᓂᕐᓄᑦ ᐱᓕᕆᔾᔪᓯᐊᖑᕙᒃᑐᓂ 

ᐃᓗᐊᓃᑦᑐᓂ ᓯᕗᓂᐊᓂ ᐊᕕᒃᑐᖅᓯᒪᓂᐅᔪᓂ ᐸᕐᓇᒍᑎᓂᑦ, ᓇᓗᓇᐃᖅᑕᐅᓂᖓᓂ ᑐᓂᔭᐅᓪᓗᐊᖅᐳᖅ 

ᑐᑭᓯᓇᑦᑎᐊᕐᓂᖓᓄᑦ ᖃᓄᐃᒻᒪᑦ ᐋᖅᑭᒋᐊᕈᑎᕐᔪᐊᖑᔪᓂᖃᓚᐅᕐᓂᖓᓂ, ᐊᒻᒪᓗ ᐅᖃᓕᒫᖅᑎᒥᒃ ᑐᓂᓯᓗᑎᒃ 

ᑕᒪᒃᑮᔪᒥᒃ ᑐᑭᓯᓂᐅᔪᒥᒃ ᐱᓕᕆᔾᔪᓯᐅᔪᒥᒃ ᑐᕌᖅᐸᓪᓕᐊᔪᒥᒃ ᒫᓐᓇᐅᔪᒧᑦ ᓇᓕᒧᑎᓯᒪᑦᑎᐊᖅᑐᒥᒃ 

ᐸᐸᑦᑎᑦᑎᐊᕐᓂᐅᔪᒧᑦ ᓈᒻᒪᒋᔭᐅᔪᒥᑦ. ᓇᓗᓇᐃᖅᑕᐅᓯᒪᔪᒥ ᐊᑲᐅᙱᓕᐅᕈᑎ 3.4 – ᓇᓄᕐᓄᑦ ᓯᑎᒋᔭᖏᓐᓂ, 

ᐊᒻᒪᓗ 3.5 – ᓯᑰᑉ ᓯᓈᖏᑦ ᐊᒻᒪᓗ ᑭᒡᓕᒋᔭᐅᔪᑦ.  

 

ᐊᓱᐃᓛᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᒃᐱᕈᓱᒃᐳᑦ ᐱᒻᒪᕆᐅᓂᖓᓂ ᐃᓕᓴᖅᓯᓂᕐᒧᑦ ᐊᖏᐸᓗᒃᑐᒥ 

ᐊᑯᓂᐅᓂᖓᓂ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐊᖏᖅᓯᓂᕐᒧᑦ ᓄᓇᒥᑦ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᑦ 

ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ.; ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦᑕ ᐃᓱᒪᒋᕙᖓ 

ᐅᔾᔨᖅᓱᑦᑎᐊᓪᓗᐊᕐᓂᖏᓐᓂ ᐅᖓᕙᕆᐊᖅᑎᑦᑎᒍᑎᒃ ᐊᑲᐅᙱᓕᐅᕈᑕᐅᔪᓂ ᑭᐅᔭᐅᓂᐊᕐᓗᑎᒃ ᓯᕗᓂᒃᓴᒥ 

ᐱᓕᕆᓂᐅᔪᓄᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ, ᒪᓕᒃᑐᒥᒃ ᐊᖏᖅᑕᐅᓂᖓᓂ. 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᐅᔾᔨᕆᓯᒪᒐᔪᒃᐳᑦ, ᒫᓐᓇᒧᑦ ᑎᑭᖦᖢᒍ, ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ 

ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐱᕙᓪᓕᐊᑎᑕᐅᓯᒪᓂᖓᓂ ᐱᓕᕆᓂᐅᔪᒥᒃ ᐊᕐᕌᒍᑦ ᖁᓕᓂᑦ 

ᐅᖓᑖᓄᑦ, ᑐᑭᓯᓇᓗᐊᙱᒃᑭᓪᓗᓂ ᖃᓄᑎᒋ ᑕᐃᒪᐃᖏᓐᓇᕐᓂᐊᕐᓂᖓᓂ ᑭᓯᐊᓂ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐊᖏᖅᑕᐅᔪᖃᕈᓂ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓕᕐᓗᓂ. 

ᑐᑭᓯᓇᖅᓯᓚᐅᙱᓐᓂᖓᓂ ᐱᔾᔪᑎᖃᖅᑐᒥ ᐱᓕᕆᔾᔪᓯᖓᓂ ᐅᐸᒃᑲᓐᓂᕐᒧᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐊᖏᖅᑕᐅᕌᓂᒃᐸᑦ, ᑐᕌᒐᒃᓴᖓ ᐱᓕᕆᐊᖑᔭᕆᐊᓕᒃ ᐊᒻᒪᓗ ᐃᓚᒋᔭᖓᑦ 

ᐊᑯᓂᐅᓂᐊᕐᓂᕆᔭᖓᓐᓂ, ᐃᒪᓐᓇᐃᓕᖓᔾᔪᑕᐅᔪᑦ ᐊᓯᖏᓪᓗ ᑭᒡᓕᖃᖅᑐᒥ ᑲᙳᓇᖅᑎᑕᐅᓗᓂ ᐊᕐᕌᒍᒥ 

ᑕᓪᓕᒪᓄᑦ ᐊᑯᓂᐅᑎᒋᔪᒥᒃ ᐊᔪᕐᓇᕋᔭᙱᓐᓂᖓᓂ ᓄᑖᙳᕆᐊᖅᑎᑦᑎᓂᕐᒧᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒧᑦ. ᓄᓇᕘᑉ ᐃᓚᓕᐅᔾᔭᐅᓯᒪᓂᖓᓂ ᒪᓕᒐᐅᔪᓂᒃ ᐱᓕᕆᔾᔪᓯᖓᓐᓂ 

ᐊᒃᓱᕈᖅᑎᑕᐅᓯᒪᕗᖅ ᐃᓂᐅᔪᓂᒃ ᐱᑕᖃᙱᓗᐊᖅᑐᓂᒃ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖏᓐᓂ 

ᐊᒻᒪᓗ ᐱᑕᖃᙱᓐᓂᖓᓂ ᓄᑖᙳᕆᐊᖅᑎᑦᑎᓂᖓᓂ ᐱᑕᖄᓂᒃᑐᓂ ᐸᕐᓇᒍᑎᓂᑦ ᒫᓐᓇᐅᔪᒥᒃ 

ᐊᖏᖅᑕᐅᓯᒪᔪᓄᑦ, ᑕᒪᓐᓇ ᑐᓂᓯᓪᓗᐊᖅᐳᖅ ᐱᓕᕆᔪᒪᓕᕐᓂᕐᒥᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᓄᑦ ᐊᒻᒪᓗ 

ᑕᒪᒃᑭᓄᑦ ᐱᓕᕆᖃᑎᒋᔭᐅᔪᓄᑦ ᓇᓗᓇᐃᖅᓯᓂᕐᒥᑦ ᐊᖏᖃᑎᒌᖕᓂᐅᔪᒥᒃ ᐱᓕᕆᔾᔪᓯᖓᓐᓂ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᓄᑖᙳᕆᐊᖅᑎᑦᑎᓂᕐᓄᑦ ᐊᖏᖅᑕᐅᒑᖓᑕ.  

2.2 ᒪᓕᑦᑎᐊᖅᓯᒪᓂᖓᓂ ᐊᑑᑎᓕᖕᒥ ᒪᓕᒐᑎᒍᑦ ᐱᔭᕆᐊᓕᖕᓂ ᐊᒻᒪᓗ ᐊᑐᐊᒐᓄᑦ 

ᑎᑎᕋᖅᑕᐅᓯᒪᓂᖏᓐᓂ; 

ᐸᐸᑦᑎᑦᑎᐊᕐᓂᕐᒧᑦ ᐊᑲᐅᙱᓕᐅᕈᑕᐅᔪᑦ ᓯᕗᓂᐊᓂ ᓇᓗᓇᐃᖅᑕᐅᓯᒪᔪᓂ ᐊᖏᖅᑕᐅᓯᒪᔪᒥ ᓄᓇᒥᑦ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᒃ ᓄᑖᙳᕆᐊᖅᑎᑕᐅᓯᒪᕗᑦ ᐊᒻᒪᓗ ᐃᓚᖏᓐᓂ, ᐊᓯᔾᔨᖅᑕᐅᓪᓗᑎᒃ 

ᑕᑯᒃᓴᐅᑎᑦᑎᓂᕐᒧᑦ ᖃᓄᐃᓕᖓᓂᖓᓂ ᓇᓗᓇᐃᖅᑕᐅᓯᒪᔪᑦ ᐃᑲᔫᑎᒃᓴᓂᒃ ᐊᒻᒪᓗ ᖃᓂᒋᔭᖓᓐᓂ 

ᒪᓕᒐᐅᔪᓂᒃ ᐱᔭᕆᐊᖃᕐᓂᐅᔪᓂᑦ. ᐃᓕᓴᖅᓯᓂᕐᒥᑦ ᓄᑖᙳᕆᐊᖅᑎᑦᑎᓯᒪᔪᒥᑦ ᐊᑐᐊᒐᕐᒥ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᔾᔨᕆᓯᒪᒋᕗᑦ ᓄᑖᙳᕆᐊᖅᑎᑕᐅᓯᒪᔪᓂᑦ ᐅᖃᐅᓯᒃᓴᐃᑦ ᐱᓪᓚᕆᐅᓇᔭᖅᐳᑦ 

ᑐᓂᓂᕐᒧᑦ ᐱᓕᕆᖃᑕᐅᔪᓂᑦ ᑐᑭᓯᓇᑦᑎᐊᖅᑐᒥ ᐊᐅᓚᑦᑎᓂᕐᒧᑦ ᐸᕐᓇᒍᑕᐅᔪᑦ ᐊᓯᔾᔨᕐᔪᐊᖅᓯᒪᑎᓪᓗᒋᑦ 

ᐅᑯᓇᓂ ᓯᕗᓂᐊᓂ ᐊᖏᖅᑕᐅᓯᒪᔪᓄᑦ ᐸᕐᓇᒍᑎᓂᑦ ᐊᒻᒪᓗ ᒫᓐᓇᐅᔪᒥ 2016−ᒥ ᑎᑎᕋᖅᑕᐅᒋᐊᕐᖓᕈᑦ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ. ᓇᓗᓇᐃᖅᑕᐅᓯᒪᔪᒥ ᐊᑲᐅᙱᓕᐅᕈᑎ 3.4 – 

ᓇᓄᕐᓄᑦ ᓯᑎᒋᔭᖏᓐᓂ, 3.5 – ᓯᑰᑉ ᓯᓈᖏᑦ ᐊᒻᒪᓗ 3.11 – ᓄᓇᖃᒃᕕᐅᖃᑦᑕᖅᑐᕕᓂᕐᓂ 

ᐃᑲᔪᕈᑎᒃᓴᐅᔪᓂᑦ ᐊᑖᓂ. 

2.3 ᓈᒻᒪᒡᓗᓂ ᐃᓚᓕᐅᔾᔭᐅᓯᒪᔪᒧᑦ ᒪᓕᒐᐅᔪᓂᒃ ᐱᓕᕆᔾᔪᓯᖓᓐᓂ; 

ᓯᕗᓪᓕᖅᐹᒥᒃ ᐃᓕᓴᐃᓂᐅᔪᖅ ᐊᓯᐊᒍᑦ ᖃᐅᔨᓴᐃᓂᐅᔪᒧᑦ ᖃᐅᔨᓴᖅᑕᐅᓂᖓᓂ ᐅᖃᐅᓯᐅᓯᒪᔪᒥ ᐃᓚᖓᓐᓂ 

5−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᓇᓗᓇᐃᖅᓯᓯᒪᕗᖅ 

ᑲᒪᒋᔭᕆᐊᖃᖅᑕᖏᓐᓂ ᖃᔅᓯᒐᓚᖕᓄᑦ ᐱᓕᕆᖃᑎᒋᔭᐅᔪᓄᑦ ᐃᓱᒪᓕᐅᕆᓂᕐᒧᑦ ᓈᒻᒪᖕᓂᖓᓂ 

ᐱᕙᓪᓕᐊᑎᑕᐅᑐᐃᓐᓇᕆᐊᓕᖕᒥ ᑐᑭᓕᐊᖅᑐᒥᒃ ᓇᑉᐸᖅᑎᑕᐅᓯᒪᔪᓂᒃ ᓄᓇᕗᒻᒥ. ᑭᓯᐊᓂ ᖄᒃᑲᓐᓂᐊᒍᑦ 

ᑐᑭᓯᓇᖅᓯᒪᑦᑎᐊᖅᑐᒥ ᑐᓂᔭᐅᓪᓗᐊᖅᐳᖅ ᓇᓗᓇᐃᖅᓯᓂᕐᒧᑦ ᑕᒪᒃᑭᑦ ᐱᓕᕆᖃᑎᒋᔭᐅᔪᑦ ᐃᓚᐅᓂᖏᓐᓂ 

ᐱᓕᕆᐊᒃᓴᕆᔭᖏᓐᓂ ᐱᕙᓪᓕᐊᑎᑕᐅᓂᖓᓂ ᐃᓱᒪᓕᐊᖑᔪᒧᑦ ᓈᒻᒪᒃᑐᒃᑯᑦ ᐊᓯᐊᒎᕐᓂᐅᔪᓄᑦ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᔭᐅᕆᕐᔪᐊᖅᐳᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓂ 

ᐃᓱᒪᒋᔭᖃᕐᓂᕐᒥᑦ ᐅᔾᔨᖅᓱᕐᓂᖅᓴᐅᔪᒥᒃ ᑐᕌᒐᐅᔪᒥᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ 

ᖃᓄᐃᓐᓂᐅᔪᓄᑦ ᑭᒡᓕᖃᖅᑐᒥᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐊᑐᐃᓐᓇᐅᑐᐃᓐᓇᕆᐊᓕᖕᓂ ᑐᓂᓯᓂᕐᒧᑦ 

ᐱᔪᒪᔭᐅᔪᒥᒃ ᓇᓗᙱᑦᑎᐊᕐᓂᕐᒧᑦ ᐊᑐᓕᖅᑎᑦᑎᓂᕐᒧᑦ ᓄᓇᒥᒃ ᐊᑐᒻᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ 

ᑭᒡᓕᖃᖅᑎᑕᐅᓂᖏᓐᓂ. ᐊᒥᓱᑦ ᑐᑭᓕᐊᖑᔪᑦ ᐊᑐᐃᓐᓇᐅᕗᑦ ᐅᔾᔨᖅᓱᑦᑎᐊᕐᓂᐅᔪᒧᑦ ᑐᙵᕕᖓᓄᑦ ᐊᒻᒪᓗ 

ᐊᑐᖅᑕᐅᑐᐃᓐᓇᕆᐊᓕᒃ ᓈᒻᒪᒋᔭᐅᓂᖓᓂ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ, ᓄᓇᕗᑦ ᐊᕙᑎᓕᕆᓂᕐᒥ 

ᑲᑎᒪᔨᖏᑦᑕ ᐃᓱᒪᒋᕙᐅᒃ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ ᐱᓕᕆᐊᒃᓴᕆᔭᖓ ᐅᕘᓇ ᓄᓇᕗᒻᒥ 

ᐊᖏᕈᑎᒥᒃ ᐱᔭᕆᐊᖃᖅᑎᑦᑎᕗᖅ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓂᑦ ᐱᓕᕆᓂᕐᒥᑦ ᐃᓱᒪᖅᓲᑎᒋᓗᒍ 

ᓴᓇᓂᕐᒥᑦ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ ᐃᓱᒪᓕᐅᕆᓂᕐᓂ ᓴᐳᔾᔨᓯᒪᔪᓂᒃ ᐊᒻᒪᓗ 

ᖁᕝᕙᖅᓴᐃᔪᓂᒃ ᐱᑕᖄᓂᒃᑐᓂ ᐊᒻᒪᓗ ᓯᕗᓂᒃᓴᒧᑦ ᖃᓄᐃᙱᑦᑎᐊᕐᓂᐅᔪᒥᑦ ᐃᓄᖕᓂ, ᓄᓇᕗᒻᒥᐅᓂᑦ ᐊᒻᒪᓗ 

ᓄᓇᕗᒻᒥ ᓄᓇᓕᐅᔪᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᓂᒃ 

ᓇᓗᓇᐃᖅᑕᐅᔪᖃᕋᓗᐊᖅᑎᓪᓗᒍ. ᓇᓗᓇᐃᖅᑕᐅᓯᒪᔪᒥ ᐊᑲᐅᙱᓕᐅᕈᑎ 3.2 – ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᑦ ᐊᑖᓂ. 

2.4 ᐱᐅᓂᖓᓂ ᐸᕐᓇᐃᓂᕐᒧᑦ ᐱᓕᕆᔾᔪᓯᐅᔪᒥᑦ; 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᒃᓴᖃᒃᑲᓐᓂᙱᑦᑐᑦ ᑕᒪᑐᒧᖓ ᐅᖃᐅᓯᐅᔪᒧᑦ. 

2.5 ᐃᓚᐅᖃᑕᐅᑎᑦᑎᓂᕐᒥᑦ ᐅᖃᐅᓯᒃᓴᓂ ᐃᓚᐅᔪᓄᑦ ᐸᕐᓇᐃᓂᕐᒧᑦ ᐱᓕᕆᔾᔪᓯᐅᔪᒥᑦ; 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕙᓪᓕᐊᑎᑦᑎᓯᒪᕗᑦ ᐊᖏᔪᒻᒪᕆᖕᒥ ᐊᑐᖅᑕᐅᓂᑯᓂ 

ᐱᓕᕆᖃᑎᖃᕐᓂᕐᒧᑦ ᑭᒡᓕᓕᐊᖑᓯᒪᔪᓄᑦ ᑲᑎᙵᔪᓂᑦ ᐅᕘᓇ ᐊᒃᑐᐃᓂᐅᔪᒥᒃ ᖃᐅᔨᓴᐃᓂᐅᔪᒥᒃ 

ᐱᓕᕆᔾᔪᓯᐅᔪᒥᑦ. ᖃᓄᐃᓕᖓᓂᐅᔪᒧᑦ ᐃᓚᑰᓂᐅᔪᓂᑦ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐱᔾᔪᑎᖃᖅᑐᒥ ᐊᐅᓚᑕᐅᖃᓯᐅᑎᔭᐅᓂᖓᓂ ᐃᑦᑕᕐᓂᓴᕐᓂᑦ ᑰᖕᓂᑦ 

ᐊᒻᒪᓗ ᐃᒥᖅᑕᕐᕕᐅᔪᓄᑦ, ᐅᖃᓪᓚᖃᑎᒌᖕᓂᐅᔪᒥᒃ ᑐᓂᔭᐅᓯᒪᔪᖃᖅᐳᖅ ᓇᓗᓇᐃᖅᑕᐅᓯᒪᔪᓂᑦ 

ᐱᓕᕆᐊᖑᔪᓄᑦ ᑭᐅᔭᐅᓪᓗᐊᖅᐳᑦ 2016−ᒥ ᑎᑎᕋᖅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐱᔾᔪᑎᓪᓗᐊᑕᖃᖅᑐᓂ ᑕᒪᒃᑯᓄᖓ ᐃᓂᐅᔪᓄᑦ. ᓇᓗᓇᐃᖅᑕᐅᓯᒪᔪᒥ 

3.6 – ᑭᒡᓕᓕᐊᖑᓯᒪᔪᓂᑦ (ᒐᕋᐃᑦ ᐱᐅ ᑕᓯᖅ), 3.7 – ᐃᑦᑕᕐᓂᓴᕐᓂᑦ ᑰᖕᓂᑦ, ᐊᒻᒪᓗ 3.12 – ᐃᓚᓕᐅᔾᔨᓂᖅ 

ᓄᓇᓕᖕᓂ ᐅᖃᐅᓯᒃᓴᖏᓐᓂ ᐊᑖᓂ. 

2.6 ᑕᒪᐃᑎᒍᑦ ᓇᓕᒧᑎᑦᑎᓂᖅ ᐊᓐᓂᑭᑕᐅᑎᔪᓄᑦ ᐱᔪᒪᔪᓄᑦ ᐱᒻᒪᕆᐅᔪᓂ ᐊᑲᐅᙱᓕᐅᕈᑕᐅᔪᓂᑦ; 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᐅᒪᕗᑦ ᐊᒥᓱᓂᒃ ᓄᓇᒥᑦ ᐊᑐᖅᑕᐅᖃᑦᑕᕐᓂᖓᓂᑦ 

ᐊᓐᓂᑭᑕᐅᑎᔪᓐᓇᖅᐳᑦ ᐃᑲᔪᕈᑎᒃᓴᐅᔪᓂᑦ, ᑭᓯᐊᓂ ᐱᕙᓪᓕᐊᑎᑦᑎᓂᕐᒧᑦ ᑭᒡᓕᖃᖅᑎᑦᑎᓪᓗᐊᕋᔭᖅᑐᒥᒃ 

ᐱᐅᓂᖓᓂ ᐅᕝᕙᓘᓐᓃᑦ ᐊᑑᑎᖃᕐᓂᐊᕐᒪᖔᑦ ᐊᓯᖏᓐᓂ ᐃᑲᔪᕈᑎᒃᓴᐅᔪᓂᑦ, ᐱᐅᔪᒥᒃ ᒪᓕᑦᑎᐊᖅᓯᒪᓂᖓᓄᑦ 

ᐃᓱᒪᓕᐅᕆᓂᐅᔪᓄᑦ ᑐᓂᓯᓪᓗᐊᖅᐳᑦ ᖄᒃᑲᓐᓂᐊᒍᑦ ᑐᕌᒐᐊᕐᓂᕐᒥᑦ ᐊᐅᓚᑕᐅᓂᖓᓄᑦ ᑭᒡᓕᖃᖅᑎᑦᑎᓂᕐᒥᑦ 

ᐱᕙᓪᓕᐊᑎᑕᐅᓂᖓᓂᓪᓘᓐᓃᑦ ᑭᒡᓕᖃᖅᑎᑦᑎᓂᕐᒥᑦ ᓇᓗᓇᐃᖅᓯᓂᕐᒧᑦ ᐊᒃᑐᐃᓂᖓᑕ ᖃᐅᔨᓴᐃᓂᖓ 

ᓈᒻᒪᒃᑐᒥ ᑕᐅᑐᒃᑕᑐᐊᖃᑲᐃᓐᓇᕐᓂᖓᓂ. ᓇᓗᓇᐃᖅᑕᐅᓯᒪᔪᒥ ᐊᑲᐅᙱᓕᐅᕈᑎ 3.7 – ᐃᑦᑕᕐᓂᓴᕐᓂᑦ 

ᑰᖕᓂᑦ, 3.8 – ᐅᔭᕋᐅᔭᕐᓂ ᐱᑕᖃᑐᐃᓐᓇᕆᐊᖃᕐᓂᖓᓂ, 3.9 – ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᐅᔪᒥᑦ, ᐊᒻᒪᓗ 3.11 – ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᑲᔪᕈᑎᒃᓴᐅᔪᓂᑦ ᐊᑖᓂ.  

2.7 ᐊᐅᓚᑕᐅᓂᖓ ᐊᒻᒪᓗ ᐊᑐᓕᖅᑎᑕᐅᓂᖓ; 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦ ᑕᒪᒃᑭᑦ ᐊᐅᓚᑕᐅᕗᑦ 

ᒪᓕᒐᑎᒍᑦ ᐱᔭᕆᐊᖃᕐᓂᐅᔪᓄᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, 

ᐊᑐᓲᒥᒃ ᑕᐃᒎᓯᓂᒃ “ᑕᑯᒃᓴᐅᑎᑦᑎᒍᓐᓇᕐᓂᖓᓂ ᐱᒻᒪᕆᐅᙱᑦᑐᒥᒃ” ᐊᒻᒪᓗ “ᐊᖏᐸᓗᒃᑐᒥ 

ᐋᖅᑭᒋᐊᖅᓯᓂᐅᔪᒥᒃ” ᐅᖃᐅᓯᖃᖅᑎᓪᓗᒋᑦ ᑕᒪᐃᑎᒍᑦ ᐱᒋᐊᕐᓂᖓᓂ ᑭᓱᓂᒃ ᓴᓇᕙᖕᓂᖏᓐᓂ 

“ᐱᓕᕆᐊᒃᓴᒧᑦ” ᐱᔭᕆᐊᓕᖕᒥᑦ ᑐᓂᖅᑯᑕᐅᔪᓂᒃ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ. 

ᐱᕙᓪᓕᐊᑎᑕᐅᓂᖓ ᐊᔪᕆᖅᓱᐃᓂᕐᒥᑦ ᐱᔾᔪᑎᖃᖅᑐᒥᒃ ᑲᓄᖅ ᑖᒃᑯᐊ ᑕᐃᒎᓯᓂᒃ 

ᐊᑐᓕᖅᑎᑕᐅᓂᐊᕐᓂᖏᓐᓂ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ ᐱᕙᓪᓕᐊᓂᖏᓐᓂ ᐱᓕᕆᐊᒃᓴᐅᔪᒧᑦ 

ᑐᒃᓯᕋᐅᑕᐅᔪᓂᒃ ᐱᒻᒪᕆᐅᓂᐊᖅᐳᖅ ᑐᓂᓯᓂᕐᒥᑦ ᐱᔭᕆᐊᖃᓪᓚᕆᒃᑐᒥ ᑐᑭᓯᓇᖅᓯᑎᑦᑎᓂᕐᒧᑦ ᑲᒪᓂᐊᖅᑐᓄᑦ 

ᐊᒻᒪᓗ ᑲᒪᒋᔭᖃᖅᑐᓂ ᑎᒥᖁᑎᓂᒡᓗ ᓯᕗᒻᒧᑦ ᐃᖏᕐᕋᓂᖏᓐᓄᑦ. ᐱᒻᒪᕆᐅᓂᖓᓂ ᑕᒪᑐᒧᖓ 

ᐊᑲᐅᙱᓕᐅᕈᑕᐅᔪᒥᒃ ᖃᐅᑕᒫᒧᑦ ᐊᓪᓚᕝᕕᓕᕆᓂᕐᒧᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓂᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᑲᒪᒋᔭᖃᖅᑐᑦ ᑎᒥᖁᑎᐅᓪᓗᑎᒃ ᐊᒻᒪᓗ ᐱᓕᕆᐊᒃᓴᒧᑦ ᑲᒪᓂᐊᖅᑐᑦ ᐊᒻᒪᓗ, 

ᐃᓕᓴᖅᓯᓪᓗᑎᒃ ᐱᔭᕆᐊᖃᕐᓂᖓᓂ ᐅᖃᓪᓚᖃᑎᒌᖏᓐᓇᕐᓂᕐᒥᑦ ᐊᒻᒪᓗ ᐱᔭᕆᐊᓕᖕᒥ ᓴᖑᑦᑕᖅᑑᓗᑎᒃ 

ᑭᐅᓂᕐᒧᑦ ᑕᒪᒃᑭᑦ ᐱᓕᕆᐊᒃᓴᐅᔪᓐᓇᖅᑐᓄᑦ ᖃᓄᐃᑦᑑᓂᖏᓐᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐅᒃᐱᕈᓱᒃᐳᑦ ᐱᔭᐅᔭᕆᐊᓕᒃ ᐊᔪᕆᖅᓱᐃᓂᖓ ᐱᔾᔪᑎᖃᖅᑐᒥ ᑐᑭᓕᐊᖑᓂᖓᓂ ᑖᒃᑯᓂᖓ ᑕᐃᒎᓯᓂᒃ 

ᐱᐅᓂᖅᐹᖑᓇᔭᖅᐳᖅ ᐋᖅᑭᒃᑕᐅᓗᑎᒃ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᓯᓚᑖᓂᑦ. 

ᑐᑭᓯᓇᑦᑎᐊᕐᓂᖓ ᐱᓕᕆᖃᑎᒋᔭᐅᔪᓂ ᕿᓂᖅᐸᒃᑐᓂ ᑐᑭᓕᐅᕆᓂᕐᒧᑦ ᑖᒃᑯᓂᖓ ᑕᐃᒎᓯᓂᒃ 

ᓄᑖᙳᕆᐊᖅᑎᑕᐅᔪᓐᓇᖅᐳᑦ ᕿᓚᒻᒥᐅᓂᖅᓴᒃᑯᑦ ᓯᓚᑖᓃᑎᑕᐅᒍᓂ ᐸᕐᓇᒍᑎᒥᑦ, ᑭᓯᐊᓂ 

ᓇᓗᓇᐃᖅᑕᐅᔪᓐᓇᖅᐳᖅ ᓈᒻᒪᖕᓂᖓᓄᑦ ᐅᖃᐅᓯᐅᔪᒧᑦ ᐃᓗᐊᓂ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ. 

ᑕᐃᒫᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᒃᐱᒍᓱᑦᑎᐊᖅᖢᑎᒃ ᐃᒪᐃᖁᔨᓇᔭᖅᐳᑦ ᑕᒪᓐᓇ 

ᐊᔪᕆᖅᓱᖅᑕᐅᓂᖅ ᐱᕙᓪᓕᐊᑎᑕᐅᓗᓂ ᐊᒻᒪᓗ ᐊᑐᓕᖅᑎᑕᐅᓗᓂ ᐊᑐᐊᒐᑎᒍᑦ ᐊᒻᒪᓗ ᓯᓚᑖᒍᑦ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᖏᑦᑕ ᐱᕙᓪᓕᐊᑎᑕᐅᓂᖓᓂ ᓄᓇᕗᒻᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓐᓂ 

ᐸᕐᓇᒍᑎᖓᓐᓂ. ᓇᓗᓇᐃᖅᑕᐅᓯᒪᔪᒥ ᐊᑲᐅᙱᓕᐅᕈᑎ 3.1 – ᑐᑭᖏᑦ ᐊᒻᒪᓗ ᐊᑐᓕᖁᔭᐅᔪᑦ #1 ᐊᑖᓂ 

ᐊᒻᒪᓗ ᓇᓗᓇᐃᖅᑕᐅᒃᑲᓐᓂᖅᑐᒥ ᓯᕗᓂᐊᓂ−ᑐᓵᓂᕐᒧᑦ ᑲᑎᒪᓂᕐᒥᑦ ᐅᖃᓪᓚᖃᑎᖃᕐᓂᐅᔪᖅ 

ᐱᓕᕆᐊᖑᔪᖅ 25.  

2.8 ᐊᓯᖏᑦ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᑐᓂᖅᑯᑕᐅᔪᓂᒃ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ 

ᐱᔾᔪᑎᖃᖅᑐᒥ ᓯᕗᓂᐊᓂ ᑎᑎᕋᖅᑕᐅᒋᐊᕐᖓᕈᑎᓂᑦ ᓄᓇᕗᒻᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓐᓂ 

ᐸᕐᓇᒍᑎᖓᓐᓂ, ᐅᓂᒃᑳᕆᓯᒪᕐᔪᐊᐸᓗᒃᑐᒥ ᑐᓂᓯᓚᐅᖅᐳᑦ ᐱᔾᔪᑎᖃᖅᑐᒥ ᖃᓄᖅ ᒫᓐᓇᐅᔪᒥ 

ᐱᑕᖃᙱᓗᐊᕐᓂᖓᓂ ᓇᓗᓇᐃᖅᑕᐅᓂᖓᓄᑦ ᐱᒻᒪᕆᐅᔪᓄᑦ ᑐᒃᑐᓄᑦ ᓇᔪᖅᑕᐅᔪᓂ ᐆᒪᔪᓂᑦ ᐅᕝᕙᓘᓐᓃᑦ 

ᑐᑭᓯᓇᑦᑎᐊᖅᑐᒥᒃ ᐊᒻᒪᓗ ᓈᒻᒪᒃᑐᒥᑦ ᑭᒡᓕᖃᕐᓂᐅᔪᓂᒃ ᐱᕙᓪᓕᐊᑎᑕᐅᓂᖓᓂ ᑖᒃᑯᓄᖓ ᐃᓂᐅᔪᓄᑦ 

ᓴᖅᑭᑎᑦᑎᓯᒪᕗᑦ ᐱᒻᒪᕆᐅᔪᓂ ᐊᒃᓱᕈᕈᑕᐅᔪᓂᒃ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᓴᓇᓂᕐᒧᑦ 

ᐱᓕᕆᐊᒃᓴᒧᑦ−ᑐᕌᖓᔪᓄᑦ ᐃᓱᒪᓕᐅᕆᓂᕐᓂ. ᖃᔅᓯᒐᓚᖕᓂ ᐃᓱᒪᓕᐅᕆᓂᖏᓐᓄᑦ 

(ᓇᓗᓇᐃᖅᑕᐅᓯᒪᓂᖏᓐᓂ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᔭᕇᕈᑎ ᑐᓵᔭᐅᑎᑕᐅᔪᒧᑦ 

ᐅᓂᒃᑳᓕᐊᖅ 09MN003, 12MN036, ᖄᒃᑲᓐᓂᐊᒍᑦ ᖃᔅᓯᒐᓚᖕᓂ ᖃᐅᔨᓴᖅᑕᐅᓂᖓᓄᑦ ᐃᓱᒪᓕᐊᖑᔪᓄᑦ 

ᐅᓂᒃᑳᓕᐊᓂᑦ) ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᕗᑦ ᑲᒪᒋᔭᖃᕐᓂᕐᒥᑦ ᑎᒥᖁᑎᐅᓪᓗᑎᒃ 

ᐱᑕᖃᙱᓗᐊᕐᓂᖓᓂ ᑐᑭᓯᓇᑦᑎᐊᖅᑐᓂ ᐅᖃᐅᓯᒃᓴᓂᒃ ᑐᒃᑐᐃᑦ ᐅᓄᕐᓂᖏᓐᓂ 

ᐋᓐᓂᐊᖃᕐᓇᙱᑦᑐᓕᕆᓂᖓᓐᓄᑦ ᐊᒻᒪᓗ ᐱᑕᖃᙱᓐᓂᖓᓂ ᓇᓗᓇᐃᖅᑕᐅᓯᒪᔪᒥ ᓴᐳᔾᔨᓯᒪᓂᕐᒧᑦ 

ᐱᒻᒪᕆᐅᔪᓄᑦ ᑐᒃᑐᓄᑦ ᓇᔪᖅᑕᐅᔪᓂ ᐆᒪᔪᓂᑦ ᐅᕝᕙᓘᓐᓃᑦ ᓈᒻᒪᒋᔭᐅᔪᓂ ᐱᐅᓂᖅᐹᓂᒃ ᐊᐅᓚᑕᐅᓂᖏᓐᓄᑦ 

ᐱᓕᕆᔾᔪᓯᐅᔪᓂᒃ ᐱᕙᓪᓕᐊᑎᑕᐅᓂᐅᔪᓂᑦ ᐃᓗᐊᓂ ᐅᕝᕙᓘᓐᓃᑦ ᖃᓂᒋᔭᖓᓐᓂ ᐃᓂᐅᔪᓂᑦ 

ᑭᒡᓕᖃᖅᑎᑦᑎᓯᒪᕗᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᐱᔪᓐᓇᕐᓂᖓᓐᓂ ᐅᒃᐱᕈᓱᑦᑎᐊᕈᓐᓇᕐᓂᕐᒧᑦ 

ᐊᒃᑐᐃᓂᕐᓄᑦ ᓇᓚᐅᑦᑖᕆᔭᐅᓯᒪᔪᓄᑦ ᑐᒃᑐᓄᑦ ᐱᓕᕆᐊᖑᔪᓂᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᐅᔪᒥᒃ 

ᐱᓕᕆᔾᔪᓯᖓᓐᓂ. ᑕᒪᓐᓇ, ᐱᑎᑦᑎᓯᒪᕗᖅ ᐊᑐᓕᖁᔭᐅᓯᒪᔪᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 

ᑐᕌᖅᑎᑕᐅᔪᓂᒃ ᒪᓕᒐᓕᐅᖅᑎᐅᔪᓄᑦ ᐊᒻᒪᓗ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᖁᔨᓇᔭᖅᐳᑦ ᐅᑯᓂᖓ:  

 

“ᓄᓇᕗᒻᒥ ᐊᒻᒪᓗ ᒐᕙᒪᑐᖃᒃᑯᓐᓂ ᒐᕙᒪᐅᔪᓄᑦ ᐱᓕᕆᔨᐅᔪᑦ ᐊᒻᒪᓗ ᐊᕕᒃᑐᖅᓯᒪᔪᓂ 

ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ ᓇᓗᓇᐃᖅᓯᓪᓗᐊᖅᐳᑦ ᓴᐳᔾᔭᐅᓯᒪᓂᖓᓂ ᑐᒃᑐᓂᒃ ᐊᒻᒪᓗ 

ᑐᒃᑐᐃᑦ ᓇᔪᖅᑕᐅᔪᓂ ᐆᒪᔪᓂᑦ ᐱᖃᑕᐅᑦᑎᐊᖅᑎᑕᐅᓛᕐᒪᑕ ᐃᑲᔪᖅᓱᐃᖃᑕᐅᓂᖏᓐᓂ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ ᐱᕙᓪᓕᐊᑎᑕᐅᓂᖓᓄᑦ ᓄᓇᕗᓕᒫᒥᑦ ᓄᓇᐅᑉ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ.” (ᑎᑎᕋᖅᑕᐅᓯᒪᓂᐅᔪᖅ ᓄᓇᕗᑦ ᐊᕙᑎᓕᕆᓂᕐᒥ 

ᑲᑎᒪᔨᖏᑦᑕ ᖃᐅᔨᓴᖅᑕᐅᓂᖓᓄᑦ ᐃᓱᒪᓕᐊᖓᓐᓂ ᐅᓂᒃᑳᓕᐊᒥᑦ 11EN046−ᒧᑦ: 

ᐋᓐᓲᓂᐊᐅᑉ ᕕᒃᑐᕆ ᑕᓯᖓᓐᓄᑦ ᐃᓂᖓᓂ ᐱᓕᕆᐊᒃᓴᖅ) 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦᑕ ᐱᔪᒪᓇᔭᕐᔪᐊᖅᐸᖓ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᒥᒃ ᐋᖅᑭᒃᓯᓂᐊᕐᓂᖏᓐᓂ ᓈᒻᒪᒃᑐᒥ ᓇᓕᒧᓐᓂᐅᔪᒥᒃ ᐅᑯᓇᓂ ᓴᖅᑭᑎᑦᑎᓂᕐᒧᑦ ᐱᓕᕆᓂᐅᔪᓄᑦ 

ᐸᐸᑦᑎᑦᑎᐊᕐᓂᕐᒧᑦ ᓴᓇᔭᐅᓯᒪᔪᓄᑦ ᓴᐳᔾᔨᓯᒪᓂᕐᒧᑦ ᖃᓄᐃᙱᑦᑎᐊᕐᓂᖏᓐᓄᑦ ᑐᒃᑐᐃᑦ ᐅᓄᕐᓂᖏᓐᓂ 

ᖁᕝᕙᖅᓴᐃᖑᔮᕐᔪᒃᑎᓪᓗᒋᑦ ᐱᕙᓪᓕᐊᑎᑕᐅᖏᓐᓇᖅᑐᒥᒃ ᓄᓇᒥᙶᖅᑐᓂᑦ ᐃᑲᔪᕈᑎᒃᓴᐅᔪᓂᑦ 

ᐱᕚᓪᓕᕈᑕᐅᓂᐊᖅᑐᓄᑦ ᓄᓇᕗᒻᒥ ᓄᓇᓕᖕᓄᑦ. ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ ᓴᓇᓯᒪᖕᒪᑦ ᑭᐅᓂᕐᒧᑦ 

ᐊᒃᑐᐃᓂᐅᑐᐃᓐᓇᕆᐊᓕᖕᓂ ᐱᓕᕆᐊᒃᓴᒧᑦ−ᑐᕌᖓᔪᒧᑦ ᑐᙵᕕᓕᖕᒥᑦ, ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᐃᓂᕐᒥᑦ ᑐᕌᖓᓇᓱᐊᖅᐳᖅ ᑭᐅᓂᕐᒧᑦ ᓯᓕᖕᓂᖅᓴᐅᔪᓄᑦ ᐊᑲᐅᙱᓕᐅᕈᑕᐅᔪᓂᑦ 

ᐸᐸᑦᑎᑦᑎᐊᕋᓱᐊᕐᓂᕐᓄᑦ ᐊᒻᒪᓗ ᐱᕙᓪᓕᐊᑎᑕᐅᓂᖓᓂ ᐊᔾᔨᒌᙱᑦᑐᓄᑦ ᐱᓕᕆᐊᒃᓴᐅᔪᓄᑦ 

ᖃᓄᐃᑦᑑᓂᖏᓐᓂ ᐊᕕᒃᑐᖅᓯᒪᓂᐅᔪᑎᒍᑦ ᐊᖏᓂᖓᓂ, ᐱᓕᕆᖃᑕᐅᔪᑦ ᐱᔨᑦᑎᕋᖅᑕᐅᑦᑎᐊᔾᔮᙱᑦᑐᑦ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᑭᐅᓯᙱᒃᑯᑎᒃ ᐱᔭᕆᐊᓕᖕᓂ ᓴᐳᔾᔨᓯᒪᓂᕐᓄᑦ 

ᑐᒃᑐᐃᑦ ᓇᔪᖅᑕᐅᔪᓂ ᐆᒪᔪᓂᑦ ᐊᒻᒪᓗ ᐃᓚᒋᔭᖏᓐᓂ ᑭᒡᓕᖃᕐᓂᐅᔪᓄᑦ ᐱᕙᓪᓕᐊᑎᑕᐅᓂᖓᓐᓂ 

ᐅᖓᕙᕆᐊᖅᓯᓂᐅᔪᒧᑦ ᐱᓕᕆᐊᒃᓴᒧᑦ−ᑐᕌᖓᔪᓄᑦ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

 

ᐃᓱᒪᒋᓇᒍ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᐊᒻᒪᓗ ᐱᓕᕆᖃᑕᐅᔪᒪᔪᓂ ᐃᓱᒪᓕᐅᕆᓂᖏᓐᓂ 

ᓈᒻᒪᖕᓂᕋᐃᓗᑎᒃ ᓇᓕᒧᓐᓂᖓᓂ ᑐᒃᑐᓄᑦ ᐸᐸᑦᑎᑦᑎᐊᕐᓂᐅᔪᒧᑦ ᐅᓇᓗ ᖁᕝᕙᖅᓴᐃᓂᐅᔪᒥᒃ 

ᑮᓇᐅᔭᓕᐅᕈᑕᐅᔪᓐᓇᖅᑐᓂ (ᐊᕐᕌᒎᑉ ᐃᓚᖓᓐᓂ ᑭᒡᓕᖃᕐᓂᐅᒐᓗᐊᖅᐸᑦ, ᐊᐅᓚᑦᑎᓂᕐᒥᑦ ᖃᖓᑕᔪᓄᑦ 

ᓄᓇᒥᓪᓗ ᐃᖏᕐᕋᓂᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐃᓂᐅᔪᓄᑦ, ᐅᕝᕙᓘᓐᓃᑦ ᓄᖅᑲᖅᑎᑕᐅᓯᒪᓪᓚᕆᖕᓂᓄᑦ 

ᐱᕙᓪᓕᐊᑎᑦᑎᓂᕐᒥᑦ), ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᓄᓇᕗᓕᒫᒥᒃ ᓄᓇᐅᑉ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᑐᓂᓯᓗᓂ ᑐᑭᓯᓇᑦᑎᐊᖅᑐᒥ ᐊᔪᕆᖅᓱᐃᓂᐅᔪᒥᒃ ᐱᔾᔪᑎᖃᖅᑐᒥᒃ 

ᐱᓕᕆᓂᐅᔪᑦ ᓴᐳᔾᔨᓯᒪᓂᕐᒧᑦ ᑐᒃᑐᐃᑦ ᓇᔪᖅᑕᐅᔪᓂ ᐆᒪᔪᓂᑦ ᐊᒻᒪᓗ ᐃᓚᒋᔭᖏᓐᓂ ᖃᐅᔨᓴᖅᑕᐅᔪᒧᑦ 

ᖃᐅᔨᓴᖅᑕᐅᖃᓯᐅᑎᒋᐊᓕᖕᓂᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᔾᔨᒌᙱᑦᑐᓄᑦ ᐱᓕᕆᐊᒃᓴᒧᑦ ᖃᓄᐃᑦᑑᓂᖏᓐᓂ 

ᐃᓗᐊᓂ ᐊᒻᒪᓗ ᖃᓂᒋᔭᖓᓐᓂ ᑖᒃᑯᓄᖓ ᐃᓂᐅᔪᓄᑦ. ᐃᓚᐅᖃᑕᐅᓂᖏᓐᓂ ᐃᓗᐊᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᖏᑦᑕ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ ᐱᓕᕆᔾᔪᓯᖓᓐᓂ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᔭᐅᕆᕗᑦ ᒐᕙᒪᒃᑯᓐᓂ ᐊᒻᒪᓗ ᑲᒪᒋᔭᖃᖅᑐᓂ ᐱᓕᕆᖃᑕᐅᔪᓂᒃ 

ᓇᓗᓇᐃᖅᓯᑦᑎᐊᕐᓂᕐᒧᑦ ᑐᑭᓯᓇᖅᑐᒥ ᐊᓯᖏᓐᓂ ᒪᓕᒐᓕᐅᕐᓂᕐᒧᑦ ᐱᓕᕆᔾᔪᑕᐅᔪᓂᒃ ᑐᒃᑐᓄᑦ 

ᓴᐳᔾᔭᐅᓯᒪᓂᖏᓐᓄᑦ ᓄᓇᖃᑐᐃᓐᓇᕆᐊᓕᖕᓂ ᓯᓚᑖᓂ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᒥᒃ (ᓲᕐᓗ ᒐᕙᒪᑐᖃᒃᑯᑦ ᐃᓄᓕᕆᔨᒃᑯᓐᓂ ᑐᒃᑐᓄᑦ ᓴᐳᔾᔭᐅᓯᒪᓂᖓᓄᑦ ᐱᓕᕆᓂᐅᔪᑦ) ᐊᒻᒪᓗ 

ᑎᑎᕋᖅᑕᐅᓯᒪᔪᓂ ᐸᕐᓇᒍᑎᓂᑦ ᐊᑐᕐᓂᕐᒧᑦ ᑖᔅᓱᒥᖓᑦᑕᐃᓐᓇᖅ ᑭᐅᓂᕐᒧᑦ ᑐᒃᑐᓂᒃ ᓴᐳᔾᔨᓯᒪᓂᕐᒧᑦ 

ᐅᖓᕙᕆᐊᖅᑕᐅᒃᑲᓐᓂᕐᓂᖓᓄᑦ.  

3 ᓇᓗᓇᐃᖅᑕᐅᓯᒪᔪᓄᑦ ᐅᖃᐅᓯᒃᓴᑦ ᐊᒻᒪᓗ ᐊᑐᓕᖁᔭᐅᔪᓂᑦ 
ᓇᓗᓇᐃᖅᑕᐅᓯᒪᔪᓂ ᖁᙱᐊᖅᑕᐅᓯᒪᔪᓄᑦ ᑐᓂᔭᐅᔪᓂ ᐃᓱᒪᒃᓴᖅᓯᐅᕆᔭᐅᓂᕐᒧᑦ ᓄᓇᕗᒻᒥ ᐸᕐᓇᐃᓂᕐᒧᑦ 

ᑲᑎᒪᔨᖏᓐᓂᑦ, ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐱᔭᕇᕈᑎ 

ᑐᓵᔭᐅᑎᑕᐅᔪᒧᑦ ᐃᒪᐃᓕᖓᕗᑦ: 

3.1 ᑐᑭᓕᐊᖑᔪᓂᑦ – ᐱᓐᓇᕆᔭᐅᔪᑦ ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ 

ᐊᒻᒪᓗ ᓄᓇᐅᑉ ᐊᑐᖅᑕᐅᖃᑦᑕᖅᑎᐊᖃᑦᑕᖏᓐᓂᖓᓂ 

3.1.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, ᑐᑭᓕᐊᖑᔪᓂᑦ: ᑕᒪᐃᑎᒍᑦ, 

ᒪᒃᐱᖅᑐᒐᑦ 8−ᒥ 12−ᒧᑦ. 

3.1.2 ᐅᖃᐅᓯᒃᓴᐃᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕙᓪᓕᐊᑎᑦᑎᓯᒪᕗᑦ ᐃᑲᔪᕈᑎᒃᓴᒥᒃ ᑐᑭᓕᐊᖑᔪᓂᑦ (ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᔪᕆᖅᓱᐃᔾᔪᑎᖏᑦ 2) ᑐᙵᕕᖃᖅᑐᑦ ᓴᓇᔭᐅᓯᒪᔪᓄᑦ ᐊᑐᖅᑕᐅᕙᒃᑐᓂ 

ᐊᒻᒪᓗ ᒪᓕᒐᓕᕆᓂᕐᒧᑦ ᒪᓕᒋᐊᓕᖕᓂᑦ, ᐊᒻᒪᓗ ᐊᔭᐅᕆᓇᔭᖅᐳᑦ ᐊᑐᐃᓐᓇᕐᓂᕐᓂ ᑐᑭᓕᐊᖑᔪᓂᑦ 

ᐃᑲᔪᕐᓂᕐᒧᑦ ᑐᑭᓕᐅᕆᓂᕐᒥᑦ ᐊᒻᒪᓗ ᐊᑑᑎᖃᕐᓂᖓᓂ ᑕᐃᒎᓯᒥᒃ. ᓱᓕᒃᑲᓐᓂᖅ, ᑐᑭᓕᐊᖑᔪᑦ 

ᐃᓗᓕᖃᓪᓗᐊᖅᐳᑦ ᑐᑭᓯᓇᑦᑎᐊᖅᑐᓂ ᐱᒋᐊᕐᓂᖓᓂ ᐅᕝᕙᓘᓐᓃᑦ ᓈᒻᒪᒋᔭᐅᔪᓂᑦ ᒪᓕᑦᑎᐊᕐᓂᖃᕐᓂᕐᒧᑦ 

ᐊᑐᓕᖅᑎᑕᐅᓂᖓᓐᓂ. ᖃᔅᓯᒐᓚᖕᓂ ᑐᑭᓕᐊᖑᔪᓂᑦ ᓄᑖᙳᕆᐊᖅᑎᑕᐅᓪᓗᐊᖅᐳᑦ ᒪᓕᑦᑎᐊᖅᓯᒪᓂᖏᓐᓄᑦ 

ᐊᒻᒪᓗ ᐅᓂᒃᑳᕆᓯᒪᑦᑎᐊᖅᑐᒥ, ᐱᓗᐊᖅᑐᒥ: 

 ᑐᑭᓕᐊᖑᔪᒥᑦ “ᓄᓇᐅᑉ ᐊᑐᖅᑕᐅᖃᑦᑕᖅᑎᐊᖃᑦᑕᖏᓐᓂᖓᓂ” ᑐᑭᓕᐊᕆᔭᐅᓪᓗᐊᖅᐳᖅ 

ᑐᑭᓯᓇᑦᑎᐊᖅᑐᒥ ᓈᒻᒪᒋᔭᐅᔪᒥᑦ. 

 ᑐᑭᓕᐊᖑᔪᓂᑦ ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ 

(VEC) ᐊᒻᒪᓗ ᐱᓐᓇᕆᔭᐅᔪᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐃᓚᖓᓐᓂ (VSEC) 

ᑎᑎᕋᖅᓯᒪᓂᖓᑎᒍᑦ ᑭᒡᓕᖃᓗᐊᕐᒪᑦ (ᐅᖃᐅᓯᐅᓯᒪᖕᒥᔪᖅ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ 

ᑕᒻᒪᖅᓯᒪᓂᐅᔪᓄᑦ ᐊᒻᒪᓗ ᐃᓚᑰᓂᐅᔪᓄᑦ ᑎᑎᖅᑲᖁᑖᓂ) ᓇᓗᓇᐃᖅᑕᐅᓯᒪᓂᐅᔪᓄᑦ 

ᐃᑲᔪᕈᑎᒃᓴᐅᔪᓂᑦ ᐱᔾᔪᑎᖃᖅᑐᓄᑦ ᖃᐅᔨᓴᕐᓂᕐᒧᑦ ᐱᔾᔪᑕᐅᔪᓄᑐᐃᓐᓇᖅ; ᑐᑭᓕᐊᖑᔪᑦ 

ᑕᑯᒃᓴᐅᑎᑦᑎᓪᓗᐊᖅᑐᑦ ᓄᓇᓖᑦ ᐱᔪᒪᔭᖏᓐᓂ ᐃᑲᔪᕈᑎᒃᓴᐅᔪᓂᑦ, ᐊᒻᒪᓗ ᑐᑭᓕᐊᕐᓂᖃᕐᓗᓂ 

ᐊᓯᖏᓐᓂ ᐊᑐᖅᑕᐅᒐᔪᒃᑐᓂ ᑐᑭᓕᐊᖑᔪᓂᑦ. 

3.1.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #1: ᑐᑭᓕᐅᕆᓗᒍ ᓈᒻᒪᒋᔭᐅᔪᓂᑦ “ᓄᓇᐅᑉ ᐊᑐᖅᑕᐅᖃᑦᑕᖅᑎᐊᖃᑦᑕᖏᓐᓂᖓᓂ” 

ᓴᖅᑭᑎᑦᑎᓂᕐᒧᑦ ᐊᔪᕆᖅᓱᖅᑕᐅᓂᐅᔪᒥᒃ ᑐᑭᓕᐊᖓᓐᓂ ᐅᕝᕙᓘᓐᓃᑦ ᐱᒋᐊᕐᓂᖓᓂ ᓇᓗᓇᐃᖅᓯᓂᕐᒥᑦ 

ᖃᓄᐃᑦᑑᓂᖏᓐᓂ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐱᑎᑦᑎᔪᒥᒃ ᐊᑐᖅᑕᐅᓗᐊᕐᓂᖓᓂ ᐅᕝᕙᓘᓐᓃᑦ 

ᐸᒡᕕᓵᕆᓐᓇᖅᑐᒥᒃ. 

 

ᐊᑐᓕᖁᔭᐅᔪᖅ #2: ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᐃᓱᒪᒋᔭᖃᖅᐳᑦ ᓄᑖᙳᕆᐊᖅᑎᑦᑎᓂᕐᒥᑦ 

ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ ᐆᒧᖓ:  

“ᑕᐃᒃᑯᐊ ᐃᓚᖓᓐᓂ ᐊᕙᑎᒥᒃ ᐃᓱᒪᒋᔭᐅᔪᑦ ᐱᒻᒪᕆᐅᓇᓱᒋᔭᐅᔪᓂᒃ ᐱᓗᐊᖅᑐᒧᑦ 

ᐊᕕᒃᑐᖅᓯᒪᓂᐅᔪᒧᑦ ᐅᕝᕙᓘᓐᓃᑦ ᓄᓇᓕᖕᓂ, ᐃᓚᖃᖅᖢᓂ: 

a) ᐃᑲᔪᕈᑎᒃᓴᐅᔪᓂᑦ ᓇᓕᐊᑐᐃᓐᓇᓂ ᒪᓕᒐᑎᒍᑦ, ᒐᕙᒪᓕᕆᓂᕐᒧᑦ ᐅᕝᕙᓘᓐᓃᑦ ᐱᓕᕆᔨᒻᒪᕆᐅᔪᓄᑦ 

ᐃᓕᓴᕆᔭᐅᓯᒪᔪᓂᒃ ᐱᒻᒪᕆᐅᓂᖏᓐᓂ, ᓲᕐᓗ ᒥᕐᙳᐃᖅᓯᕐᕖᑦ, ᓄᓇᐃᑦ ᓂᕈᐊᖅᑕᐅᓯᒪᔪᓂ, ᐊᒻᒪᓗ 

ᐃᑦᑕᕐᓂᓴᕐᓂᑦ ᐃᓂᐅᔪᓂᑦ. 

b) ᐃᑲᔪᕈᑎᒃᓴᐅᔪᑦ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᓐᓂ ᐱᒻᒪᕆᐅᓂᓕᖕᓂ. 

c) ᐃᑲᔪᕈᑎᒃᓴᐅᔪᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᓂᓕᖕᓂ.”  

 

ᐊᑐᓕᖁᔭᐅᔪᖅ #3: ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᐃᓱᒪᒋᔭᖃᖅᐳᑦ ᓄᑖᙳᕆᐊᖅᑎᑦᑎᓂᕐᒥᑦ 

ᐱᓐᓇᕆᔭᐅᔪᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐃᓚᖓᓐᓂ ᐆᒧᖓ:  

“ᑕᐃᒃᑯᐊ ᐃᓚᖓᓐᓂ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᕙᑎᖓᓄᑦ ᐃᓱᒪᒋᔭᐅᔪᑦ 

ᐱᒻᒪᕆᐅᓇᓱᒋᔭᐅᔪᓂᒃ ᐱᓗᐊᖅᑐᒧᑦ ᐊᕕᒃᑐᖅᓯᒪᓂᐅᔪᒧᑦ ᐅᕝᕙᓘᓐᓃᑦ ᓄᓇᓕᖕᓂ, ᐃᓚᖃᖅᖢᓂ 

ᐃᓚᒋᔭᐅᔪᓂᒃ ᐱᔾᔪᑎᖃᖅᑐᓂ ᓄᓇᓕᖕᓂ ᑮᓇᐅᔭᓕᐅᕈᑕᐅᓇᔭᖅᑐᓂ, ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ, 

ᐃᓄᐃᑦ ᖃᓄᐃᑉᐸᓪᓕᐊᓂᖏᓐᓂᒃ, ᐱᖅᑯᓯᑐᖃᖅᑎᒍᑦ ᐃᓅᓯᕆᔭᐅᔪᒥᒃ, ᐃᓕᖅᑯᓯᒃᑯᑦ 

ᖃᓄᐃᙱᑦᑎᐊᕐᓂᐅᔪᒥᒃ, ᐃᓅᖃᑎᒌᖕᓂᕐᒧᑦ ᐃᓅᓯᕐᒥᒃ, ᐃᑦᑕᕐᓂᓴᓕᕆᓂᕐᒧᑦ ᐃᑲᔪᕈᑎᒃᓴᐅᔪᓂᑦ, 

ᐱᑕᖄᓂᒃᑐᓂ ᐱᔨᑦᑎᕋᕐᓂᕐᓂᑦ ᐊᒻᒪᓗ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᐊᒻᒪᓗ 

ᓄᓇᓕᖕᓂ ᐊᒻᒪᓗ ᓄᓇᓕᖕᓂ ᒐᕙᒪᐅᔪᓄᑦ ᑲᑐᔾᔨᖃᑎᒌᖑᔪᓄᑦ.” 

3.1.4 ᐱᔾᔪᑎᖓᑦ 

ᑐᑭᓕᐊᖑᔪᑦ ᑐᓂᓯᓲᖑᕗᑦ ᓇᓗᓇᐃᖅᓯᓂᕐᒥᑦ ᐊᒥᐊᒃᑯᖓᓐᓄᑦ ᑎᑎᖅᑲᖁᑕᐅᔪᒧᑦ. ᒫᓐᓇᐅᔪᒥ 

ᑎᑎᕋᖅᓯᒪᓂᖓᓂ, ᐃᓚᖏᑦ ᑐᑭᓕᐊᖑᔪᑦ ᐅᓂᒃᑳᕆᓂᖃᙱᓗᐊᖅᐳᑦ ᐊᒻᒪᓗ ᒪᓕᑦᑎᐊᖅᓯᒪᙱᓐᓂᖃᖅᖢᑎᒃ 

ᐊᓯᖏᓐᓂ ᐊᑐᖅᑕᐅᒐᔪᖕᓂᖏᓐᓂ, ᑐᕌᖅᑎᑦᑎᔪᒥᒃ ᒥᒃᖠᒋᐊᖅᑐᒧᑦ ᖃᐅᔨᒪᑦᑎᐊᙱᓐᓂᕐᒧᑦ ᐅᖃᓕᒫᖅᑎᒧᑦ 

ᐊᒻᒪᓗ ᑐᑭᓯᓇᑦᑎᐊᙱᓐᓂᕐᒥᑦ ᑐᑭᓕᐊᖑᓂᕐᒧᑦ ᑎᑎᖅᑲᖁᑕᐅᔪᒧᑦ, ᓴᖅᑭᑎᑦᑎᔪᓐᓇᖅᑐᒥᒃ ᐱᔮᕆᓇᑎᒃ 

ᖃᓄᐃᓐᓂᐅᔪᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᒃᐱᕈᓱᒃᐳᑦ ᐊᑲᐅᓂᖓᓂ ᓇᓗᓇᐃᖅᓯᓂᕐᒥᑦ 

ᑐᑭᓕᐊᖑᔪᑦ ᐊᑐᖅᑕᐅᕙᒃᑐᓂ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒧᑦ ᑎᑎᕋᖅᑕᐅᓯᒪᓂᖏᓐᓂ 

ᑐᑭᓯᓇᑦᑎᐊᖅᑐᒥᒃ ᐊᒻᒪᓗ ᑲᔪᓯᑎᑦᑎᓗᑎᒃ ᒪᓕᑦᑎᐊᖅᓯᒪᓂᖏᓐᓂ ᐊᓯᖏᓐᓂ ᐱᑕᖄᓂᒃᑐᓂ ᑐᑭᓕᐊᖑᔪᓂᑦ 

ᐊᔪᙱᓐᓂᓕᒫᖓᓄᑦ ᐱᔪᓐᓇᕐᓂᖓᓂ ᐊᒻᒪᓗ ᓈᒻᒪᖕᓂᖓᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᑐᓕᖁᔨᓇᔭᖅᐳᑦ ᑐᑭᓕᐊᖑᔪᑦ ᐅᖃᐅᓯᐅᔪᑦ ᖁᓛᓂ ᓄᑖᙳᕆᐊᖅᑎᑕᐅᓂᖏᓐᓂ, ᐱᓗᐊᖅᑐᒥᒃ 

ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ/ᐱᓐᓇᕆᔭᐅᔪᑦ 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐃᓚᖓᓐᓂ ᓄᑖᙳᕆᐊᖅᑎᑕᐅᓗᑎᒃ ᒪᓕᑦᑎᐊᖅᓯᒪᓂᖃᕐᓗᑎᒃ 

ᐊᒻᒪᓗ ᓄᓇᐅᑉ ᐊᑐᖅᑕᐅᖃᑦᑕᖅᑎᐊᖃᑦᑕᖏᓐᓂᖓᓂ ᓄᑖᙳᕆᐊᖅᑎᑕᐅᓗᓂ ᖄᒃᑲᓐᓂᐊᒍᑦ 

ᐅᓂᒃᑳᕆᓯᒪᒃᑲᓐᓂᖅᑐᒥ ᐊᒻᒪᓗ ᐊᑐᓕᖅᑎᑕᐅᓂᖓᓄᑦ ᓈᒻᒪᒋᔭᐅᔪᒥᑦ.  

3.1.5 ᐃᑲᔪᖅᓱᐃᓂᕐᒧᑦ ᓱᓇᒃᑯᑖᑦ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᓯᕗᓂᐊᓂ−ᑐᓵᓂᕐᒧᑦ ᑲᑎᒪᓂᖅ − ᐋᖅᑭᒃᓱᖅᑕᐅᓂᖏᓐᓂ 

ᐊᑲᐅᙱᓕᐅᕈᑕᐅᔪᓂ (2). 

3.2 ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᑦ 

3.2.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐃᓚᖓ 1.6, ᒪᒃᐱᖅᑐᒐᖅ 20, 

ᐃᓚᖓ 6.8, ᒪᒃᐱᖅᑐᒐᖅ 53 

3.2.2 ᐅᖃᐅᓯᒃᓴᐃᑦ 

ᐅᓂᒃᑳᕆᓂᖓ ᐱᑕᖃᙱᓗᐊᖅᑐᖅ ᖃᓄᖅ ᓯᕗᓂᒃᓴᒧᑦ ᑎᑎᕋᖅᓯᒪᓂᐅᔪᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ (NLUP) ᐅᖃᐅᔾᔭᐅᓇᔭᕐᓂᖓᓂ ᐅᑯᓄᖓ ᐅᕝᕙᓘᓐᓃᑦ 

ᓄᑖᙳᕆᐊᖅᑎᑕᐅᓗᓂ ᑐᙵᕕᖃᖅᑐᒥ ᖃᓄᐃᓕᖓᓂᐅᔪᓄᑦ ᖃᐅᔨᓴᖅᑕᐅᓂᖓᓄᑦ, ᐊᑐᓕᖁᔭᐅᓂᖓᓂ 

ᐃᓚᖓᒍᑦ 6.8−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ. 

ᑐᑭᓯᓇᙱᓚᖅ ᖃᖓ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦ ᓂᕆᐅᖕᓂᖏᓐᓂ ᓇᓗᓇᐃᖅᑕᐅᓯᒪᔪᓂᒃ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᓂᑦ ᑭᐅᔭᐅᖁᔭᐅᓂᖏᓐᓂ.  

3.2.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #4: ᐅᖃᓪᓚᖃᑎᒌᖕᓂᐅᔪᒥᒃ ᐃᓚᓕᐅᔾᔭᐅᓪᓗᐊᖅᐳᖅ ᐃᓗᐊᓂ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐱᔾᔪᑎᖃᖅᑐᒥᒃ ᖃᓄᖅ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 

ᐃᓚᑰᓂᐅᔪᓂᑦ ᐱᓕᕆᐊᖑᓇᔭᕐᓂᖏᓐᓂ ᓯᕗᓂᒃᓴᒧᑦ ᑎᑎᕋᖅᓯᒪᓂᐅᔪᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐊᒻᒪᓗ ᑕᒪᓐᓇ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ 

ᓄᑖᙳᕆᐊᖅᑎᑕᐅᓇᔭᕐᓂᖓᓂ ᑕᑯᒃᓴᐅᑎᑦᑎᓂᕐᒧᑦ ᓄᑖᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐅᕝᕙᓘᓐᓃᑦ 

ᖃᓄᐃᓕᖓᓂᐅᔪᓄᑦ ᖃᐅᔨᓴᖅᑕᐅᓂᖓᓄᑦ ᐊᑐᓕᖁᔭᐅᓂᖓᓂ ᐃᓚᖓᒍᑦ 6.8−ᒥ ᑎᑎᕋᖅᑕᐅᒋᐊᕐᖓᕈᑦ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ. ᓱᓕᒃᑲᓐᓂᖅ, ᐅᖃᓪᓚᖃᑎᖃᕐᓂᐅᔪᒥᒃ 

ᐃᓚᓕᐅᔾᔭᐅᓪᓗᐊᖅᐳᖅ ᖃᓄᖅ ᓇᓗᓇᐃᖅᑕᐅᓯᒪᔪᓂ ᐸᕐᓇᒍᑎᓂᒃ ᐊᒻᒪᓗ ᐊᐅᓚᔾᔪᑎᒋᔭᖏᓐᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᑦ ᐃᓕᓯᓯᒪᓂᖏᓐᓂ ᐱᓂᕐᒧᑦ ᐅᖃᐅᓯᒃᓴᓂ ᒪᑐᓯᓂᕐᒧᑦ ᒫᓐᓇᐅᔪᒥ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᓂᑦ ᐅᖃᐅᓯᐅᓯᒪᔪᓄᑦ 2016-ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ. ᑕᒪᒃᑯᐊ ᖃᓄᐃᑦᑑᓂᖏᓐᓂ ᐅᖃᓪᓚᖃᑎᖃᕐᓂᐅᔪᓄᑦ 

ᐃᓚᓕᐅᔾᔭᐅᔪᓐᓇᖅᐳᑦ ᓂᕈᐊᒐᒃᓴᓂ ᐊᒻᒪᓗ ᐊᑐᓕᖁᔭᐅᔪᓂᑦ ᑎᑎᖅᑲᖁᑕᐅᔪᒥᒃ ᑐᓂᓯᓂᕐᒧᑦ 

ᐅᖃᓕᒫᖅᑎᐅᔪᒥᒃ ᓇᓗᓇᐃᖅᓯᓂᐅᔪᒥᒃ ᖃᓄᖅ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᑦ 

ᐱᓕᕆᐊᖑᓇᔭᕐᓂᖏᓐᓂ. 

3.2.4 ᐱᔾᔪᑎᖓᑦ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᑐᓂᓯᓯᒪᙱᓚᖅ 

ᓇᓗᓇᐃᖅᓯᓂᐅᔪᒥᒃ ᖃᓄᖅ ᓇᓗᓇᐃᖅᑕᐅᓯᒪᔪᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᑦ 

ᑭᐅᔭᐅᓇᔭᕐᓂᖏᓐᓂ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᐊᖑᓂᐊᕐᓂᖏᓐᓂ ᐃᓗᐊᓂ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ. ᓱᓕᒃᑲᓐᓂᖅ, ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᑐᓂᓯᓂᖃᙱᓚᖅ ᐅᖃᓪᓚᖃᑎᖃᕐᓂᕐᒧᑦ ᖃᓄᖅ ᖄᒃᑲᓐᓂᐊᒍᑦ/ᓄᑖᓂᒃ 

ᐅᖃᐅᓯᒃᓴᓂᒃ ᐃᓚᒋᐊᖅᑕᐅᓂᐊᕐᓂᖏᓐᓂ ᐅᕝᕙᓘᓐᓃᑦ ᐱᓕᕆᐊᖑᓂᖓᓂ ᓯᕗᓂᒃᓴᓄᑦ 

ᑎᑎᕋᖅᑕᐅᓯᒪᓂᐊᖅᑐᓄᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᒪᓕᒃᑐᒥᒃ 

ᐊᖏᖅᑕᐅᓂᖓᓂ. ᐃᓚᖓ 1.6 ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ ᐅᖃᐅᓯᖃᑐᐃᓐᓇᖅᐳᖅ ᓄᑖᓂᒃ ᐅᖃᐅᓯᒃᓴᖅᑖᕌᖓᑕ, ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᓄᑖᙳᕆᐊᖅᑎᑕᐅᓇᔭᕐᓂᖓᓂ ᐱᔭᕆᐊᖃᕌᖓᑦ, ᐅᕙᙵᑦ 

ᑐᑭᓯᓇᓗᐊᙱᓚᖅ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᓂᕆᐅᒋᔭᐅᓂᖏᓐᓂ ᒪᓂᑐᐃᓐᓇᖅᑎᐅᓗᑎᒃ ᐱᔪᓂᒃ 

ᐅᖃᐅᓯᒃᓴᓂ ᓇᓗᓇᐃᖅᑕᐅᓯᒪᔪᓄᑦ ᐱᓕᕆᖃᑕᐅᔪᓄᑦ ᐅᕝᕙᓘᓐᓃᑦ ᓂᕆᐅᒃᐸᑦ ᑐᕌᖅᑎᑦᑎᓂᕐᒥᑦ 

ᐱᓕᕆᖃᑎᒋᔭᐅᔪᓂᒃ ᑐᓂᓯᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ ᐅᖃᐅᓯᒃᓴᓂᒃ. ᑐᑭᓯᓇᖅᑎᑦᑎᒋᐊᒃᑲᓐᓂᖅᑐᒥᒃ 

ᐃᑲᔫᑎᖃᓗᐊᕋᔭᖅᐳᖅ ᐱᔾᔪᑎᖃᖅᑐᒥ ᓂᕆᐅᒋᔭᐅᔪᒥᒃ ᐊᑐᕐᓂᖃᐅᑎᖓᓂ ᓄᓇᕗᒻᒥ ᑕᒪᐃᑎᒍᑦ 

ᓇᐅᑦᑎᖅᓱᕐᓂᐅᔪᒧᑦ ᐸᕐᓇᒍᑎᒥᒃ ᐊᒻᒪᓗ ᐃᓚᒋᔭᖓᓂ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᒥᑦ ᑭᐅᓂᕐᓄᑦ ᑖᒃᑯᓂᖓ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᓂᑦ ᓯᕗᒻᒧᑦ ᐃᖏᕐᕋᓂᕐᒧᑦ ᒪᓕᒡᓗᓂ ᐃᓚᖓᓐᓂ 12.7.6(c)−ᒥ 

ᓄᓇᕗᒻᒥ ᐊᖏᕈᑎᒥᒃ.  

 

2016−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᓇᓗᓇᐃᖅᓯᓯᒪᕗᖅ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᓯᕗᓪᓕᕐᒥ ᓴᖅᑭᑕᐅᓂᖓᓂ ᐸᕐᓇᒍᑎᐅᕗᖅ ᐊᒻᒪᓗ 

ᑎᑎᕋᖅᑕᐅᓚᐅᖅᓯᒪᕗᖅ ᓂᕆᐅᖕᓂᖃᖅᖢᓂ ᒪᓕᒃᑐᓄᑦ ᓴᖅᑭᑕᐅᓂᐅᔪᓂᒃ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐊᖏᒡᓕᒋᐊᖅᑐᒥᒃ ᑕᐅᑦᑐᖃᕐᓂᐊᕐᓂᖓᓂ. ᑭᓯᐊᓂ, 

ᐅᖃᐅᓯᐅᓯᒪᓂᖓᓂ ᓇᓗᓇᐃᒃᑯᑕᖃᙱᒻᒪᑦ ᐃᓗᐊᓂ 2016 ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓᓐᓂ ᖃᓄᖅ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦ ᐃᓚᓕᐅᔾᔨᓇᔭᕐᓂᖏᓐᓂ 

ᓄᑖᙳᕆᐊᖅᑎᑦᑎᓯᒪᔪᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ/ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 

ᐃᓚᑰᓂᐅᔪᓂᒃ ᐱᔭᐅᔪᓂᒃ ᖃᐅᔨᓴᕐᓂᕐᓄᑦ ᖃᓄᐃᓕᖓᓂᖏᓐᓂ ᐅᕝᕙᓘᓐᓃᑦ ᖃᓄᖅ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᑦ ᐱᓕᕆᐊᖑᓇᔭᕐᓂᖏᓐᓂ ᓯᕗᓂᒃᓴᒥ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᓂᑦ. 

 

ᖄᒃᑲᓐᓂᐊᒍᑦ, ᐃᓚᖓ 6.8−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᖓᓐᓂ ᑐᓂᓯᓯᒪᕗᖅ ᐊᑐᓕᖁᔭᐅᔪᓂᑦ ᖄᒃᑲᓐᓂᐊᒍᑦ ᖃᐅᔨᓴᕐᓂᐅᔪᓄᑦ ᐊᒻᒪᓗ ᖃᐅᔨᓴᕈᑎᒃᓴᓂᒃ 

ᐱᔭᕇᖅᑕᐅᓪᓗᐊᖅᑐᓂᑦ ᐊᒻᒪᓗ ᐱᓗᐊᖅᑐᒥᒃ ᑭᓱᓂᒃ ᑕᐅᑐᒃᑕᑐᐊᖃᑲᐃᓐᓇᓪᓗᐊᕐᓂᖏᓐᓂ ᑭᐅᓂᕐᒧᑦ 

ᐃᑲᔪᕈᑎᒃᓴᐅᔪᓄᑦ ᐊᐅᓚᑕᐅᓂᖓᓂ ᐊᐱᖅᑯᑕᐅᔪᓂᑦ. ᑭᓯᐊᓂ, ᓱᓕ, ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ 

ᐃᓱᒪᒋᓂᕆᕙᐅᒃ ᐊᑐᕐᓂᕐᒧᑦ ᖃᓄᐃᓕᖓᓂᐅᔪᓂ ᑖᒃᑯᓇᙵᑦ ᖃᐅᔨᓴᕐᓂᕐᒧᑦ ᖃᐅᔨᓴᕈᑕᐅᔪᓂᒃ 

ᓄᑖᙳᕆᐊᖅᑎᑦᑎᓂᕐᒧᑦ ᓯᕗᓂᒃᓴᒧᑦ ᑎᑎᕋᖅᑕᐅᓯᒪᐅᓂᐅᔪᓄᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᒥᒃ? ᑕᐃᒪᐃᒃᑯᓂ, ᑭᓲᕙ ᓂᕆᐅᒋᔭᐅᔪᒥᒃ ᐱᓕᕆᔾᔪᓯᐅᓂᖓᓂ ᑕᐃᒪᐃᓕᐅᕆᓂᕐᒧᑦ ᐊᒻᒪᓗ 

ᐃᓚᒋᔭᖓᓐᓂ ᐊᑐᕐᓂᖃᐅᑎᖓᓂ ᑲᒪᒋᔭᖃᖅᑐᓄᑦ ᐱᓕᕆᖃᑎᒋᔭᐅᔪᓄᑦ?  

3.3 ᑐᑭᓯᒋᐊᖅᑎᑦᑎᒃᑲᓐᓂᕐᓂᖅ ᐱᔾᔪᑎᖃᖅᑐᒥ ᖄᖏᖅᑕᖃᑦᑕᐅᑎᓯᒪᔪᓄᑦ ᓇᓗᓇᐃᖅᑕᐅᓯᒪᓂᐅᔪᓄᑦ 

ᐊᒻᒪᓗ ᐊᖏᖅᑕᐅᓯᒪᔪᓄᑦ ᐅᓯᑲᑦᑕᕐᓂᕐᒧᑦ ᐱᓕᕆᐊᒃᓴᐅᔪᓂᒃ ᐱᓗᐊᖅᑐᒥᒃ ᑕᓪᓗᕈᑎᐅᑉ ᐃᒪᖓᓐᓂ 

3.3.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, ᐃᓚᖓ 1.7.5.4, ᒪᒃᐱᖅᑐᒐᑦ 

22-ᒥ 23-ᒧᑦ 

ᓂᕈᐊᒐᒃᓴᑦ ᐊᒻᒪ ᐊᑐᓕᖁᔭᐅᔪᓂᑦ, ᐃᓚᖓ 2.6.2, ᒪᒃᐱᖅᑐᒐᑦ 47-ᒥ 48-ᒧᑦ 

3.3.2 ᐅᖃᐅᓯᒃᓴᐃᑦ 

2016−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᑐᑭᓯᓇᑦᑎᐊᖅᑐᒥ 

ᐅᓂᒃᑳᕆᓯᒪᙳᓚᖅ ᑐᕌᒐᒃᓴᖓᓂ ᐱᓕᕆᔾᔪᓯᖓᓐᓂ ᓇᓗᓇᐃᖅᓯᓂᕐᒧᑦ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ 

ᑭᒡᓕᒋᔭᐅᔪᓄᑦ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕆᓂᕐᒥᑦ ᐃᓂᐅᔪᓂᑦ ᖄᖏᖅᑕᖃᑦᑕᐅᑎᓯᒪᔪᓄᑦ 

ᓇᓗᓇᐃᖅᑕᐅᓯᒪᔪᓄᑦ ᐱᑎᑦᑎᑦᑕᐃᓕᒪᔪᓄᑦ ᓯᕗᓂᐊᓂ ᐊᖏᖅᑕᐅᓂᑯᓂ ᖃᓄᐃᓕᐅᕐᓂᐅᔪᓄᑦ. 

ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑭᒡᓕᖃᖅᑎᑕᐅᔪᑦ ᒪᓕᑦᑎᐊᖅᓯᒪᓂᕐᓄᑦ ᐃᓱᒪᓕᐊᖑᔪᓄᑦ 

ᐱᓕᕆᐊᖑᓪᓗᐊᖅᐳᑦ ᒪᓕᑦᑎᐊᕐᓗᓂ ᑎᑎᕋᖅᑕᐅᓯᒪᓂᖓᓂ ᐃᓱᒪᓕᐅᕆᓂᐅᔪᒧᑦ ᐃᒻᒥᖕᓄᑦ ᓇᓗᓇᐃᖅᓯᓂᕐᒥᑦ 

ᒪᓕᒃᑐᓂᒃ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᓕᕆᐊᖑᓂᖓᓂ 

ᐱᔾᔪᑎᖃᖅᑐᒥᒃ ᐊᑑᑎᖃᖅᑐᒧᑦ ᐸᐸᑦᑎᑦᑎᐊᕐᓂᕐᒧᑦ ᐱᔭᕆᐊᖃᖅᑕᖏᓐᓂ. 

3.3.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #5: ᑐᓂᓯᓗᑎᒃ ᑐᕌᒐᒃᓴᖏᓐᓂ ᐱᓕᕆᖃᑕᐅᔪᓄᑦ ᖃᓄᖅ ᓈᒻᒪᒃᑐᒥ ᓄᓇᐅᑉ 

ᐊᑐᖅᑕᐅᖃᑦᑕᕐᓂᖓᓂ ᐃᓱᒪᓕᐊᕆᔭᐅᓂᐊᕐᓂᖏᓐᓂ ᖄᖏᖅᑕᖃᑦᑕᐅᑎᓯᒪᔪᓄᑦ 

ᓇᓗᓇᐃᖅᑕᐅᓯᒪᓂᐅᔪᖃᖅᑎᓪᓗᒍ, ᐊᒻᒪᓗ ᓇᓗᓇᐃᖅᑕᐅᓯᒪᔪᓂ ᐃᓱᒪᒋᔭᖃᕐᓂᐅᔪᓂᒃ ᐱᓕᕆᐊᒃᓴᓄᑦ 

ᐃᓗᐊᓂ ᐃᓂᐅᔪᓂᑦ. ᐅᖃᓪᓚᖃᑎᖃᕐᓂᐅᔪᒥᑦ ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ ᑎᑎᖅᑲᖁᑖᓂᒃ 

ᐊᑐᖁᔭᐅᓇᔭᖅᐳᖅ ᐃᑲᔪᖅᓱᐃᓂᕐᒧᑦ ᐱᓕᕆᖃᑎᒌᒃᑐᓂᒃ ᑐᑭᓯᑦᑎᐊᕐᓂᕐᒧᑦ ᐊᑲᐅᙱᓕᐅᕈᑕᐅᔪᓐᓇᖅᑐᓄᑦ 

ᒪᓕᑦᑎᐊᕐᓂᕐᒧᑦ ᐃᓱᒪᓕᐅᕈᑕᐅᔪᓄᑦ ᐊᒻᒪᓗ ᑭᒡᓕᖃᖅᑎᑕᐅᓂᓪᓚᕆᐅᔪᓂᒃ ᐃᓱᒪᒋᔭᐅᒃᑲᓐᓂᕈᓐᓇᖅᑐᓂᒃ 

ᒪᓕᒃᑐᓄᑦ ᐱᓕᕆᐊᒃᓴᓄᑦ−ᑐᕌᖓᔪᓄᑦ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ. 

 

ᐊᑐᓕᖁᔭᐅᔪᖅ #6: ᑐᓂᓯᓗᓂ ᐅᖃᓪᓚᖃᑎᒌᖕᓂᐅᔪᒥᒃ ᖃᓄᖅ ᓇᓗᓇᐃᖅᑕᐅᓯᒪᓂᖓᓂ ᑐᓂᔭᐅᔪᒥᒃ 

ᑕᓪᓗᕈᑎᐅᑉ ᐃᒪᖓᓐᓄᑦ ᐃᓂᒋᔭᖓᓂ ᐊᒃᑐᐃᓇᔭᕐᓂᖓᓂ ᓄᓇᓕᖕᓂ ᑐᓂᔭᐅᒃᑲᓐᓂᖃᑦᑕᕐᓂᕆᔭᖓᓐᓂ 

ᐅᕝᕙᓘᓐᓃᑦ ᒫᓐᓇᐅᔪᒥᒃ ᐊᖏᖅᑕᐅᓯᒪᔪᓄᑦ ᐅᓯᑲᑦᑕᕐᓂᕐᓄᑦ ᐊᖅᑯᑎᖏᓐᓂ ᐃᓂᓗᒃᑖᖓᓄᑦ. 

ᐅᖃᓪᓚᖃᑎᖃᕐᓂᐅᔪᒥᒃ ᐃᓗᐊᓂ ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ ᑎᑎᖅᑲᖁᑖᓂᒃ 

ᐊᑐᖁᔭᐅᓇᔭᖅᐳᖅ ᐃᑲᔪᖅᓱᐃᓂᕐᒧᑦ ᐅᖃᓕᒫᖅᑎᐅᔪᒥᒃ ᑐᑭᓯᑦᑎᐊᕐᓂᕐᒧᑦ ᐊᒃᑐᐃᓂᐅᓇᔭᖅᑐᓂᒃ ᑕᒪᑐᒪᙵᑦ 

ᓂᕈᐊᒐᒃᓴᐅᔪᒥᒃ, ᐃᓚᖃᕐᓗᓂ ᖃᓄᐃᓐᓂᐅᓇᔭᖅᑐᓂ ᐃᓚᒋᐊᕈᑕᐅᔪᓄᑦ ᓯᕗᓂᐊᓄᑦ ᐊᖏᖅᑕᐅᓯᒪᔪᓂᑦ 

ᐅᓯᑲᑦᑕᕐᓂᕐᒧᑦ ᐊᖅᑯᑕᐅᔪᓂᑦ ᑕᐅᕘᓇ ᐃᓂᐅᔪᓄᑦ. 

3.3.4 ᐱᔾᔪᑎᖓᑦ 

ᐅᔾᔨᕆᔭᐅᓯᒪᕗᖅ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ 

ᐃᓚᖃᕐᓂᖓᓂ ᐅᖃᓪᓚᖃᑎᖃᕐᓂᐅᔪᒥᒃ ᖄᖏᖅᑕᖃᑦᑕᐅᑎᓯᒪᔪᓄᑦ ᓇᓗᓇᐃᖅᑕᐅᓯᒪᓂᖏᓐᓂ 

ᐃᒪᐃᓕᖓᔪᒥᒃ [ᐱᓕᕆᐊᒃᓴᐅᔪᖅ] ᐃᓱᒪᒋᔭᐅᓂᐊᖅᐳᖅ ᒪᓕᑦᑎᐊᕐᓂᖓᓄᑦ ᑕᒪᒃᑭᓕᒫᑦ ᐃᓚᖏᓐᓂ 

ᐱᓕᕆᐊᒃᓴᐅᔪᒧᑦ ᒪᓕᑦᑎᐊᕈᓂ ᐱᔭᕆᐊᖃᕐᓂᐅᔪᓄᑦ ᑕᒪᒃᑭᓂᑦ ᓇᓗᓇᐃᖅᑕᐅᓯᒪᓂᐅᔪᓄᑦ…. ᑐᒃᓯᕋᐅᑏᑦ 

ᒪᓕᑦᑎᐊᖅᓯᒪᔭᕆᐊᖃᖅᐳᑦ ᑕᒪᒃᑭᓄᑦ ᓇᓗᓇᐃᖅᑕᐅᓯᒪᓂᐅᔪᓄᑦ ᐊᒻᒪᓗ ᑭᐅᓗᑎᒃ 

ᐱᔭᕆᐊᖃᕐᓂᓕᒫᑦᑎᐊᖑᔪᓄᑦ ᖄᖏᖅᑕᖃᑦᑕᐅᑎᓯᒪᔪᓄᑦ ᓇᓗᓇᐃᖅᑕᐅᓯᒪᓂᐅᔪᓄᑦ. ᑐᑭᓯᓇᓗᐊᙱᓚᖅ 

ᐸᕐᓇᐅᑎᐅᑉ ᐃᓗᐊᓂ ᐱᓕᕆᔾᔪᓯᖓ ᐃᓱᒪᓕᐅᕆᓂᐅᔪᒧᑦ ᐃᓂᐅᔪᓂᒃ ᖄᖏᖅᑕᖃᑦᑕᐅᑎᓯᒪᔪᓄᑦ 

ᓇᓗᓇᐃᖅᑕᐅᓯᒪᓂᐅᔪᓄᑦ. ᐅᓂᒃᑳᕆᓯᒪᓂᐅᔪᒥ ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ ᑎᑎᖅᑲᖁᑖᓂᒃ 

ᐊᑑᑎᖃᕋᔭᕐᒪᖔᑦ ᐅᖃᓕᒫᖅᑎᒧᑦ ᑐᑭᓯᓂᕐᒧᑦ ᖃᓄᖅ ᖄᖏᖅᑕᖃᑦᑕᐅᑎᓯᒪᔪᓄᑦ ᓇᓗᓇᐃᖅᑕᐅᓯᒪᓂᖓᓂ 

ᐱᓕᕆᐊᖑᓇᔭᕐᓂᖓᓂ. ᐆᒃᑑᑎᐅᓗᓂ ᑕᓪᓗᕈᑎᐅᑉ ᐃᒪᖓᓐᓄᑦ, ᐅᐊᖕᓇᒥ ᐃᒪᕐᒧᑦ (ᐱᑭᐊᓚᐅᕐᓱᐊᖅ) 

ᐊᐅᒃᑲᕐᓂᑦ [ᐃᓚᖓ 2.6.2 ᐊᐅᒃᑲᕐᓂᑦ (ᓄᓇᙳᐊᖅ 63) − ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ 

ᑎᑎᖅᑲᖁᑖᓂᒃ, ᓂᕈᐊᒐᒃᓴᖅ 2 ᐊᑐᖁᔭᐅᓇᔭᖅᐳᖅ; ᑭᓯᐊᓂ ᑎᑎᖅᑲᑯᑎᖓ ᑎᑎᕋᖅᓯᒪᕗᖅ “ᓂᕈᐊᒐᒃᓴᖅ 2 

ᓂᕈᐊᖅᑕᐅᓚᐅᖅᐳᖅ ᐋᖅᑭᑦᑎᐊᖅᓯᒪᓂᖓᓄᑦ ᐊᒻᒪᓗ ᑐᑭᓯᔭᐅᓪᓗᓂ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 

ᖃᓄᐃᑦᑑᓂᖏᓐᓂ ᐱᒻᒪᕆᐅᓂᖓᓂ ᑕᒪᒃᑯᓄᖓ ᐊᐅᒃᑲᕐᓂᓂᑦ. ᐅᔾᔨᕆᒍᒃ ᖄᖏᖅᑕᖃᑦᑕᐅᑎᓯᒪᔪᓄᑦ ᐃᓚᖓ 

ᐅᐊᖕᓇᒥ ᐃᒪᕐᒥ (ᐱᑭᐊᓚᐅᕐᓱᐊᖅ) ᐊᐅᒃᑲᕐᓂᑦ (ᐃᓚᖓ 2.1.3.29) ᐊᒻᒪᓗ ᑕᓪᓗᕈᑎᐅᑉ ᐃᒪᖓᓐᓄᑦ 

(ᐃᓚᖓ 3.2)”. ᑐᑭᓯᓇᙱᓚᖅ ᑎᑎᖅᑲᖁᑎᖓᓐᓂ ᖃᓄᖅ ᑖᒃᑯᐊ ᖄᖏᖅᑕᖃᑦᑕᐅᑎᓯᒪᔪᓄᑦ 

ᓇᓗᓇᐃᖅᑕᐅᓯᒪᓂᖏᓐᓂ ᐃᓱᒪᒋᔭᐅᓇᔭᕐᓂᖏᓐᓂ ᐱᔾᔪᑎᖃᖅᑐᒥ ᐱᑕᖄᓂᒃᑐᓄᑦ ᐱᔭᕆᐊᖃᕐᓂᐅᔪᓄᑦ 

ᓄᓇᓕᖕᓄᑦ ᑐᓂᓯᒃᑲᓐᓂᕐᓂᐅᔪᓄᑦ ᓯᑲᐅᒃᑯᑦ ᐃᖏᕐᕋᓂᐅᔪᓄᑦ, ᓯᕗᓂᐊᓂ ᐊᖏᖅᑕᐅᓯᒪᔪᒥ ᓯᑯᐃᖅᓯᒪᑎᓪᓗᒍ 

ᐅᓯᑲᑦᑕᕐᓂᐅᔪᑦ ᖃᓄᐃᓕᐅᕐᓂᐅᔪᑦ ᐱᔾᔪᑎᖃᖅᑐᓂ ᐊᐅᓚᑕᐅᓂᖓᓄᑦ ᓄᓘᔭᕐᓂ ᓴᕕᕋᔭᒃᓴᒧᑦ 

ᐅᔭᕋᖕᓂᐊᕐᕕᖕᒧᑦ, ᐅᕝᕙᓘᓐᓃᑦ ᓯᕗᓂᒃᓴᒧᑦ ᐃᓱᒪᒋᔭᐅᔪᒃᓴᓄᑦ ᐃᓚᒋᐊᕈᑎᑖᖅᑎᑕᐅᓇᓱᐊᕐᓂᕈᑎᒃ 

ᐱᔾᔪᑎᓕᖕᓄᑦ ᖃᓄᐃᓕᐅᕐᓂᕐᓄᑦ/ᐃᓚᒋᐊᕈᑎᓄᑦ.  

3.3.5 ᐃᑲᔪᖅᓱᐃᓂᕐᒧᑦ ᓱᓇᒃᑯᑖᑦ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᓯᕗᓂᐊᓂ−ᑐᓵᓂᕐᒧᑦ ᑲᑎᒪᓂᖅ − ᐋᖅᑭᒃᓱᖅᑕᐅᓂᖏᓐᓂ 

ᐊᑲᐅᙱᓕᐅᕈᑕᐅᔪᓂ (9). 

3.4 ᓇᓄᕐᓄᑦ ᓯᑎᒋᔭᖏᓐᓂ 

3.4.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐃᓚᖓ 2.3, ᒪᒃᐱᖅᑐᒐᖅ 28 

ᓂᕈᐊᒐᒃᓴᑦ ᐊᒻᒪ ᐊᑐᓕᖁᔭᐅᔪᓂᑦ, ᐃᓚᖓ 2.3, ᒪᒃᐱᖅᑐᒐᑦ 45 ᐊᒻᒪᓗ ᐃᓚᒋᔭᖓ ᓄᓇᙳᐊᖅ 59 

3.4.2 ᐅᖃᐅᓯᒃᓴᐃᑦ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᓯᕗᒻᒧᐊᕆᕙᙱᓚᑦ 

ᐅᖃᐅᓯᒃᓴᓕᐊᓂᒃ ᐊᒻᒪᓗ ᐃᓱᒫᓘᑕᐅᔪᓂᑦ ᐱᔾᔪᑎᖃᖅᑐᓄᑦ ᓇᓄᕐᓄᑦ ᓯᑎᒋᔭᖏᓐᓂ ᐃᓂᐅᔪᓂᑦ. 

3.4.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #7: ᐃᓱᒫᓘᑕᐅᔪᐃᑦ ᐅᖃᐅᓯᐅᓚᐅᖅᐳᑦ ᓄᓇᓕᖕᓂ ᐱᔾᔪᑎᖃᖅᑐᓂᒃ 

ᓇᓗᓇᐃᖅᑕᐅᓯᒪᓂᖏᓐᓂ ᐊᒻᒪᓗ ᐸᐸᑦᑎᑦᑎᐊᕐᓂᐅᔪᒧᑦ ᓇᓄᕐᓄᑦ ᓯᑎᒋᔭᖏᓐᓂ ᐃᓂᐅᔪᓂᑦ 

ᑐᑭᓕᐊᖑᓪᓗᐊᕐᓂᖏᓐᓂ ᐃᓗᐊᓂ ᓄᓇᕗᒻᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᑕᒪᒃᑯᐊ 

ᖃᓄᐃᑦᑑᓂᖏᓐᓂ ᐃᓱᒫᓘᑕᐅᔪᑦ ᐃᓚᓕᐅᔾᔭᐅᓪᓗᐊᕐᒪᑕ ᐃᓕᓯᒪᒐᔪᒃᑐᓂ ᑭᒡᓕᖃᕐᓂᐅᔪᓄᑦ ᓄᓇᐅᑉ 

ᐊᑐᖅᑕᐅᖃᑦᑕᕐᓂᖓᓂᑦ, ᕿᒪᒃᑕᐅᑐᐃᓐᓇᙱᓪᓗᑎᒃ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ 

ᐱᓕᕆᐊᒃᓴᐅᔪᒧᑦ−ᑐᕌᖓᔪᒧᑦ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ ᐱᓕᕆᔾᔪᓯᖓᓐᓄᑦ. ᐃᓱᒪᒋᓗᒍ ᐃᖏᕐᕋᐃᓐᓇᖅᑐᒥ 

ᒪᓕᒐᐅᔪᓂᒃ ᐅᖃᓪᓚᖕᓂᐅᔪᒥᒃ ᓇᓕᒧᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᖓᓂ ᐸᐸᑦᑎᑦᑎᐊᕐᓂᐅᔪᒧᑦ 

ᐊᒃᓱᕈᕈᑕᐅᔪᓂᒃ, ᓯᑎᒋᔭᐅᔪᓄᑦ ᐃᓂᐅᔪᑦ ᑐᑭᓕᐊᕆᔭᐅᑦᑎᐊᓪᓗᐊᖅᐳᑦ, ᑭᒡᓕᖃᕐᓂᐅᔪᑦ 

ᐱᕙᓪᓕᐊᑎᑕᐅᓂᖓᓄᑦ ᓇᓗᓇᐃᖅᓯᒪᑦᑎᐊᕐᓗᑎᒃ, ᐊᒻᒪᓗ ᐊᐅᓚᑕᐅᓂᖓᓄᑦ ᑭᒡᓕᖃᖅᑎᑕᐅᓂᖏᓐᓂ 

ᐅᖃᖅᓯᒪᑦᑎᐊᕐᓗᑎᒃ ᐱᐅᔪᒥᒃ ᒪᓕᑦᑎᐊᖅᓯᒪᓂᐅᔪᒥᒃ ᐅᖃᐅᔾᔨᓂᕐᒧᑦ ᒪᓕᒃᑐᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ. 

3.4.4 ᐱᔾᔪᑎᖓᑦ 

2016−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐅᖃᖅᓯᒪᕗᖅ 

“ᐅᓇᐅᒐᓗᐊᖅᑎᓪᓗᒍ ᐆᒪᔪᑦ ᐅᓗᕆᐊᓇᖅᑐᒦᑦᑐᓄᑦ ᒪᓕᒐᕐᒥ (SARA) ᑎᑎᕋᖅᑕᐅᓯᒪᓂᖓᓂ, ᐅᖃᐅᓯᒃᓴᐃᑦ 

ᑐᓂᔭᐅᓯᒪᔪᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ ᓇᓄᕐᓄᑦ ᓯᑎᒋᔭᖏᓐᓂ ᐃᓂᐅᔪᓄᑦ 

ᓇᓚᐅᓯᒪᑦᑎᐊᓚᐅᙱᓚᑦ ᐱᔪᓐᓇᖅᑎᑦᑎᓂᕐᒧᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓂᑦ ᐊᑐᓕᖁᔨᓂᕐᒧᑦ 

ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᓇᓗᓇᐃᖅᑕᐅᓯᒪᓂᖓᓂ ᓇᓗᓇᐃᖅᑕᐅᓯᒪᔪᓂ ᐃᓂᐅᔪᓂᑦ”; 

ᑕᐃᒪᐃᓐᓂᖓᓄᑦ, “ᓂᕈᐊᒐᒃᓴᖅ 4 [ᑭᒡᓕᖃᖅᑎᑕᐅᙱᑦᑐᖅ ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ 

ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ ᓇᓗᓇᐃᖅᑕᐅᓯᒪᔪᓄᑦ] ᓂᕈᐊᖅᑕᐅᓚᐅᖅᐳᖅ ᑖᒃᑯᓄᖓ ᐃᓂᐅᔪᓄᑦ 

ᑕᐅᑐᒃᖢᒍ ᐊᖏᕐᔪᐊᖅᑐᒥ ᓄᓇᖓᑕ ᐊᖏᓂᖓᓂ ᓇᓄᕐᓄᑦ ᓯᑎᒋᔭᖏᓐᓂ ᐃᓂᐅᔪᓄᑦ ᐊᒻᒪᓗ ᕿᓚᒻᒥᐅᔪᒥᒃ 

ᐊᑐᖅᑕᐅᕙᖕᓂᖏᓐᓂ ᑖᒃᑯᓄᖓ ᐃᓂᐅᔪᓄᑦ.” ᓇᓗᓇᐃᖅᑕᐅᓯᒪᓂᖓ ᑐᓂᔭᐅᓯᒪᕗᖅ ᑐᙵᕕᖃᖅᖢᓂ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐊᔪᕐᓇᕈᑕᐅᔪᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐱᔾᔪᑎᖃᖅᑐᒥᑦ 

ᓯᑎᒋᔭᐅᔪᓄᑦ ᐃᓂᐅᔪᓄᑦ ᓇᔪᖅᑕᐅᔪᓂ ᐆᒪᔪᓂᑦ ᐊᑐᖅᑕᐅᖏᓐᓇᐅᔭᖅᑐᒥᒃ ᓴᖅᑭᑎᑦᑎᓂᕐᒥᐅᙱᑦᑐᖅ 

ᐃᓕᓯᒪᐃᓐᓇᕐᓂᐊᖅᑐᓂᒃ ᓯᑎᓂᑦ (ᑕᑯᒃᓴᐅᑎᑕᐅᔪᖅ ᓄᓇᙳᐊᒥᒃ 59−ᒥ)ᒪ ᐊᒻᒪᓗ ᐅᓇᐅᒐᓗᐊᖅᑎᓪᓗᒍ 

ᐆᒪᔪᑦ ᐅᓗᕆᐊᓇᖅᑐᒦᑦᑐᓄᑦ ᒪᓕᒐᕐᒥ ᓇᓗᓇᐃᖅᑕᐅᓯᒪᓂᖓᓐᓂ ᐊᒻᒪᓗ ᐃᓱᒫᓘᑕᐅᔪᓂᑦ ᑎᑎᕋᖅᓯᒪᓂᖓᓂ 

ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ ᑎᑎᖅᑲᖁᑖᓂᒃ (ᓄᓇᓕᖕᓂ ᐃᓱᒫᓘᑕᐅᔪᑦ, ᓄᓇᕐᔪᐊᒥᒃ ᓂᕐᔪᑎᑦ 

ᑮᓇᐅᔭᖏᓐᓄᑦ ᑲᓇᑕᒥ [WWF], ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᓯᖏᓪᓗ), 

ᑭᒡᓕᖃᖅᑎᑦᑎᒃᑲᓐᓂᕐᓂᕐᓄᑦ ᐱᔭᕆᐊᖃᕋᔭᙱᓚᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ. 

ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᖕᒥ ᐅᐊᖕᓇᖓᓂ ᐊᕕᒃᑐᖅᓯᒪᓂᐅᔪᓄᑦ ᐸᕐᓇᒍᑎᑦ ᑕᒪᒃᑭᑦ ᒫᓐᓇᐅᔪᒥ 

“ᑭᒡᓕᖃᖅᑎᑦᑎᕗᑦ ᐱᕙᓪᓕᐊᑎᑦᑎᓂᕐᓂ ᖃᓄᐃᓕᐅᕐᓂᐅᔪᓂᑦ ᓇᓄᕐᓄᑦ ᓯᑎᒋᔭᖏᓐᓂ ᐃᓂᐅᔪᑦ 

ᖃᓂᒋᔭᖏᓐᓂ” ᓄᓇᙳᐊᓂ ᓇᓗᓇᕿᕋᓱᐊᕐᓗᒋᑦ ᓯᑎᒋᔭᐅᔪᓂᑦ ᐃᓂᐅᔪᓂᑦ. ᑕᐃᒪᐃᓐᓂᖓᓄᑦ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᑦ ᑐᓂᓯᓪᓗᐊᖅᐳᑦ ᑐᑭᓯᑎᑦᑎᐊᖅᓯᒪᓂᐅᔪᒥᒃ ᐱᔾᔪᑎᖓᓐᓂᑦ ᐊᑐᕈᓐᓃᖅᑎᑦᑎᓂᕐᒧᑦ 

ᐊᕐᕌᒎᑉ ᐃᓚᖓᓐᓂ ᑭᒡᓕᕆᔭᐅᔪᓂᒃ ᓴᖅᑭᑎᑕᐅᓯᒪᔪᓄᑦ ᓯᕗᓂᐊᓂ ᐸᕐᓇᒍᑎᓂᑦ ᐅᓇᐅᒐᓗᐊᖅᑎᓪᓗᒍ 

ᒫᓐᓇᐅᔪᒥ ᓇᓗᓇᐃᖅᑕᐅᓯᒪᓂᖓᓂ ᓇᓄᕐᓂᑦ ᐆᒪᔪᑦ ᐅᓗᕆᐊᓇᖅᑐᒦᑦᑐᓄᑦ ᒪᓕᒐᕐᒥ ᑎᑎᕋᖅᓯᒪᓂᐅᔪᒥᒃ 

ᐊᒻᒪᓗ ᐱᕈᖅᐸᓪᓕᐊᑐᐃᓐᓇᖅᑐᓂ ᓄᓇᓕᖕᓂ ᐃᓱᒫᓘᑕᐅᔪᓂᑦ ᐸᐸᑦᑎᑦᑎᐊᕐᓂᕐᒧᑦ, ᓱᓕᒃᑲᓐᓂᖅ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᓇᔭᖅᐳᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᐃᓱᒪᒃᓴᖅᓯᐅᕆᓂᖏᓐᓂ 

ᐱᓕᕆᖃᑎᖃᕐᓂᕐᒧᑦ ᐆᒪᔪᓕᕆᔨᓂᒃ ᑎᒥᖁᑎᐅᔪᓂᑦ ᑭᐅᓂᕐᒧᑦ ᒫᓐᓇᐅᔪᒥᒃ ᑭᒡᓕᖃᖅᑎᑕᐅᓂᐅᔪᓂᒃ 

ᑐᑭᓕᐊᖑᓯᒪᔪᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐱᔪᓐᓇᖅᑎᑦᑎᓂᕐᒧᑦ ᓈᒻᒪᒃᑐᓂ 

ᑭᒡᓕᖃᖅᑎᑕᐅᓂᖏᓐᓂ ᐃᓚᓕᐅᔾᔭᐅᓂᖏᓐᓂ ᐃᓗᐊᓂ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᒥᒃ.  

3.4.5 ᐃᑲᔪᖅᓱᐃᓂᕐᒧᑦ ᓱᓇᒃᑯᑖᑦ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᓯᕗᓂᐊᓂ−ᑐᓵᓂᕐᒧᑦ ᑲᑎᒪᓂᖅ − ᐋᖅᑭᒃᓱᖅᑕᐅᓂᖏᓐᓂ 

ᐊᑲᐅᙱᓕᐅᕈᑕᐅᔪᓂ (12). 

3.5 ᓯᑯᒥᒃ ᓯᓈᓂᑦ ᐊᒻᒪᓗ ᑭᒡᓕᖃᕐᓂᐅᔪᓄᑦ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᖕᒥ ᐅᐊᖕᓇᖓᓂ ᓄᓇᐅᑉ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᑦ  

3.5.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, ᐃᓚᖓ 2.6.3, ᒪᒃᐱᖅᑐᒐᑦ 29 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, ᐃᓚᖓ 5.5.2, ᒪᒃᐱᖅᑐᒐᑦ 46 

ᓂᕈᐊᒐᒃᓴᑦ ᐊᒻᒪ ᐊᑐᓕᖁᔭᐅᔪᓂᑦ, ᐃᓚᖓ 2.6.3, ᒪᒃᐱᖅᑐᒐᑦ 48 

3.5.2 ᐅᖃᐅᓯᒃᓴᐃᑦ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᐅᖃᐅᓯᒃᓴᓂ ᑐᓂᓯᓯᒪᙱᓚᑦ 

ᖃᓄᖅ ᑭᒡᓕᐅᔪᑦ ᐱᑕᖄᓂᒃᑐᒥ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᖕᒥ ᐅᐊᖕᓇᖓᓂ ᓄᓇᐅᑉ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᓂᒃ ᑐᑭᓕᐊᖑᓯᒪᓂᖏᓐᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓᓐᓂ ᐊᒻᒪᓗ ᖃᓄᐃᒻᒪᑦ ᐃᓚᖏᑦ ᑭᒡᓕᖃᖅᑎᑕᐅᔪᑦ ᖃᓄᐃᓕᐅᕐᓂᐅᔪᑦ 

ᐃᓗᐊᓂ ᐱᑕᖄᓂᒃᑐᒥ ᐸᕐᓇᒍᑎᓂᒃ ᐃᓚᓕᐅᔾᔭᐅᓚᐅᙱᓐᓂᖓᓂ ᐃᓗᐊᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ 

ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ. 

 

ᓱᓕᒃᑲᓐᓂᖅ, ᕿᓚᒻᒥᐅᓗᐊᖅᑐᒥᒃ ᓯᑯᐃᕐᓂᐅᔪᒥᒃ ᓱᒃᑲᔪᒥᒃ ᓯᑯᒥᒃ ᐊᒻᒪᓗ ᓯᓈᖓᓐᓂ ᑐᕌᖅᑎᑦᑎᔪᓐᓇᕐᓂᖓᓂ 

ᐊᓯᔾᔨᑐᐃᓐᓇᕆᐊᓕᖕᓂ ᐆᒪᔪᐃᑦ ᐃᖏᕐᕋᓂᖏᓐᓄᑦ, ᐱᒻᒪᕆᐅᔪᓂᒃ ᐅᐱᕐᙶᒥᒃ ᐊᖑᓇᓱᖕᓂᐅᔪᓄᑦ, ᑭᓯᐊᓂ 

ᑭᒡᓕᖃᖅᑎᑦᑎᙱᑦᑐᒥᒃ ᓂᕈᐊᒐᒃᓴᒥᒃ ᑐᓂᔭᐅᔪᖃᓚᐅᖅᐳᖅ ᓯᑰᑉ ᓯᓈᖓᓐᓄᑦ ᐃᓗᐊᓂ ᑎᑎᕋᖅᑕᐅᒋᐊᕐᖓᕈᑦ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ. 

3.5.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #8: ᑐᓂᓯᓗᑎᒃ ᑐᑭᓯᓇᖅᑎᑦᑎᓯᒪᑦᑎᐊᖅᑐᒥᒃ ᐱᔾᔪᑎᖃᖅᑐᒥ ᖃᓄᐃᒻᒪᑦ 

ᑭᒡᓕᖃᖅᑎᑦᑎᓂᐅᔪᑦ ᖃᓄᐃᓕᐅᕐᓂᐅᔪᓂ ᐃᓂᐅᔪᓂᑦ ᐅᕘᓇ ᕿᑭᖅᑖᓗᖕᒥ ᐅᐊᖕᓇᖓᓂ ᐊᕕᒃᑐᖅᓯᒪᓂᐅᔪᒥ 

ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᓂᑦ ᑭᒡᓕᖃᕈᓐᓃᖅᑎᑕᐅᒐᔭᕐᓂᖓᓂ ᐅᕘᓇ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐊᒻᒪᓗ ᐱᔾᔪᑎᖓᓂ ᐊᓯᔾᔩᓂᕐᒧᑦ ᓇᓗᓇᐃᖅᑕᐅᓯᒪᔪᒥ 

ᑭᒡᓕᖃᖅᑎᑕᐅᓂᐅᔪᒥᒃ ᐊᐱᖅᑯᑕᐅᔪᒧᑦ. 

 

ᐊᑐᓕᖁᔭᐅᔪᖅ #9: ᓯᑰᑉ ᓯᓈᖓ ᐱᒻᒪᕆᐅᒋᔭᐅᕗᑦ ᓄᓇᓕᖕᓄᑦ ᐅᐱᕐᙶᒃᑯᑦ ᐊᖑᓇᓱᖕᓂᕐᒧᑦ ᐊᒻᒪᓗ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦ ᐃᓱᒪᒋᔭᖃᓪᓗᐊᖅᐳᖅ ᐋᖅᑭᒋᐊᖅᓯᓂᖏᓐᓂ ᓂᕈᐊᒐᒃᓴᐅᔪᒥᒃ ᓯᑯᒧᑦ 

ᓯᓈᖑᔪᓄᑦ ᑭᒡᓕᖃᖅᑎᑕᐅᓂᖅᓴᐅᓂᖓᓄᑦ ᑭᐅᓂᕐᒧᑦ ᐃᓱᒫᓘᑕᐅᔪᓂᑦ ᓴᖅᑭᑎᑕᐅᔪᓂᑦ ᓄᓇᓕᖕᓂ ᐊᒻᒪᓗ 

ᐱᓕᕆᔪᒪᔪᓄᑦ ᑲᑎᙵᓂᐅᔪᓄᑦ. 

3.5.4 ᐱᔾᔪᑎᖓᑦ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᑐᓂᓯᓪᓗᐊᖅᐳᖅ 

ᑐᑭᓯᓇᕐᓂᖅᓴᐅᔪᒥᒃ ᑭᒡᓕᖃᖅᑎᑦᑎᓂᐅᔪᓂᒃ ᖃᓄᐃᓕᐅᕐᓂᓂ ᓇᓗᓇᐃᖅᑕᐅᓯᒪᔪᒥᑦ ᑭᕙᓪᓕᕐᒥ ᐊᒻᒪᓗ 

ᕿᑭᖅᑖᓗᖕᒥ ᐅᐊᖕᓇᖓᓂ ᐊᕕᒃᑐᖅᓯᒪᓂᐅᔪᒥᑦ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᑦ (ᑭᕙᓪᓕᕐᒥ 

ᐊᕕᒃᑐᖅᓯᒪᓂᐅᔪᒥᑦ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᑦ ᐊᒻᒪᓗᕿᑭᖅᑖᓗᖕᒥ ᐅᐊᖕᓇᖓᓂ 

ᐊᕕᒃᑐᖅᓯᒪᓂᐅᔪᒥᑦ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᓂᑦ) ᐱᔾᔪᑎᖃᖅᑐᓂ ᐸᐸᑦᑎᑦᑎᐊᕐᓂᕐᒧᑦ 

ᓄᓇᒥᒃ ᓯᑯᒥᒃ ᐊᑕᔪᒧᑦ ᐃᓂᖓᓂ ᐊᑐᕐᓂᖃᕋᔭᕐᒪᖔᑦ ᐋᒃᑲᓘᓐᓃᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ, ᐊᒻᒪᓗ ᓇᓗᓇᐃᖅᓯᓂᐅᔪᒥᒃ ᐲᖅᓯᓂᐅᔪᒥᒃ ᑭᒡᓕᖃᖅᑎᑕᐅᓂᖓᓂ 

ᓈᒻᒪᒃᑐᒥᒃ. ᐆᒃᑑᑎᐅᓗᓂ, ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ 

ᓇᓗᓇᐃᖅᓯᓯᒪᕗᖅ ᓯᓈᑦ ᐱᒻᒪᕆᐅᓂᖏᓐᓂ ᓄᓇᑎᒍᑦ (ᒪᒃᐱᖅᑐᒐᖅ 48−ᒥ ᓂᕈᐊᒐᒃᓴᓂ ᐊᒻᒪ 

ᐊᑐᓕᖁᔭᐅᔪᓂᑦ) ᐊᒻᒪᓗ “ᓯᓈᑦ ᐊᑐᖅᑕᐅᕙᖕᓂᖏᓐᓂ ᓇᓄᕐᓄᑦ ᐊᒻᒪᓗ ᐃᓄᖕᓄᑦ ᐊᖑᓇᓱᖕᓂᕐᒧᑦ, 

ᐱᓕᕆᓂᖃᖅᖢᑎᒃ ᐊᒥᓱᓂᒃ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᓐᓂ ᐱᔾᔪᑕᐅᔪᓄᑦ, ᐊᒻᒪᓗ 

ᐱᒻᒪᕆᐅᕗᑦ ᓄᓇᓕᖕᓄᑦ ᐃᓅᓯᖓᓐᓄᑦ. ᒪᓕᒃᖢᓂ ᐊᕐᕌᒎᑉ ᐃᓚᖓᓐᓂ, ᓯᑯᐃᕐᓂᐅᔪᖅ 

ᐱᑎᑦᑎᑦᑕᐃᓕᒪᑎᑦᑎᔪᓐᓇᖅᐳᑦ ᓴᓇᓂᐅᔪᓂᒃ ᓯᓈᓂᑦ ᐋᖅᑭᒃᓯᒪᓂᐊᓂ ᓱᔪᐃᓂᐅᔪᒥᒃ ᓯᑯᐃᑦ ᑲᑎᓐᓂᖓᓐᓂ, 

ᐅᕝᕙᓘᓐᓃᑦ ᐱᑎᑦᑎᔪᓐᓇᖅᐳᖅ ᓱᑯᐃᖅᓵᓕᓂᕐᒥᑦ. ᑭᖑᓪᓕᐅᔪᖅ ᓴᖅᑭᑎᑦᑎᔪᓐᓇᖅᐳᖅ ᐳᒃᑕᓛᖅᑐᓂ ᓯᑯᓂᒃ 

ᕿᑭᖅᑕᓂᒃ ᓇᓗᓇᑦᑎᐊᖅᑐᓂ ᖃᖓᑐᐃᓐᓇᖅ, ᐊᔪᖅᓯᑎᑦᑎᓗᑎᒃ ᐊᖑᓇᓱᒃᑎᓂᑦ.” (ᒪᒃᐱᖅᑐᒐᖅ 29−ᒥ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ). ᓱᓕᒃᑲᓐᓂᖅ, ᕿᑭᖅᑖᓗᖕᒥ 

ᐅᐊᖕᓇᖓᓂ ᐊᕕᒃᑐᖅᓯᒪᓂᐅᔪᒥᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᐃᓚᖃᖅᐳᖅ 

ᖃᓄᐃᓕᐅᕐᓂᐅᔪᒥᒃ “ᐅᒥᐊᕐᔪᐊᑦ ᐃᖏᕐᕋᓂᖏᓐᓂ ᑕᐃᑰᓇ ᐊᒻᒪᓗ ᖃᓂᒋᔭᖓᓂ ᓯᓈᓂᑦ ᐊᐃᑉᕆᓕ, ᒪᐃ 

ᐊᒻᒪ ᔫᓂᒥᒃ ᒥᑭᓛᖑᑎᒋᐊᖅᑎᑕᐅᓂᐊᖅᐳᑦ”. ᑭᓯᐊᓂ, ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᐊᑐᓕᖁᔨᓇᔭᖅᐳᖅ ᓂᕈᐊᒐᒃᓴᒥ 4−ᒥᒃ, ᐃᓚᖃᖅᑐᒥᒃ 

“ᑭᒡᓕᖃᖅᑎᑦᑎᙱᑦᑐᒥᒃ ᐊᑐᐃᓐᓇᖃᕐᓂᕐᒥᑦ”. ᑕᒪᓐᓇ ᓂᕈᐊᒐᒃᓴᖅ ᓂᕈᐊᖅᑕᐅᓚᐅᖅᐳᖅ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᖏᓐᓂᑦ ᑐᙵᕕᖃᖅᖢᓂ ᓱᓕᓂᐅᔪᒥᒃ ᐆᒪᔪᓄᑦ ᐃᐅᔪᓄᑦ ᑭᒡᓕᖃᖅᑐᒥ ᐅᖃᐅᓯᒃᓴᓂ 

ᐊᑐᐃᓐᓇᖃᖅᐳᑦ ᐋᖅᑭᒃᓱᐃᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ ᐊᐅᓚᑕᐅᓂᖏᓐᓄᑦ ᓂᕈᐊᒐᒃᓴᓂᑦ.  

ᓱᓕᒃᑲᓐᓂᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᔾᔨᕆᕗᑦ ᓄᓇᓕᐅᔪᑦ, ᒐᕙᒪᒃᑯᑦ, ᐊᒻᒪᓗ ᐱᓕᕆᔪᒪᔪᓄᑦ 

ᑲᑎᙵᓂᐅᔪᓂᒃ ᐃᓱᒫᓗᖕᓂᖏᓐᓂ ᐱᑕᖃᑐᐃᓐᓇᕆᐊᓕᖕᓂ ᐊᒃᑐᐃᓂᐅᔪᓐᓇᖅᑐᓂ ᐆᒪᔪᓄᑦ ᐱᑎᑕᐅᔪᓄᑦ 

ᑕᕆᐅᕐᒥ ᐅᓯᑲᑦᑕᕐᓂᐅᔪᓄᑦ ᐱᓗᐊᖅᑐᒥᒃ ᕿᓚᒻᒥᐅᓗᐊᖅᑐᒥᒃ ᓯᑯᐃᕐᓂᐅᔪᒥᒃ ᓱᒃᑲᔪᒥᒃ ᓯᑯᒥᒃ ᐊᒻᒪᓗ 

ᓯᓈᖓᓐᓂ ᑐᕌᖅᑎᑦᑎᑐᐃᓐᓇᕆᐊᖃᕐᓂᖓᓂ ᐊᓯᔾᔨᕐᓂᐅᔪᓂᒃ ᐆᒪᔪᐃᑦ ᐃᖏᕐᕋᓂᖏᓐᓄᑦ. ᑕᒪᓐᓇ 

ᐊᒃᑐᐃᔪᓐᓇᕆᕗᖅ ᐅᐃᕐᙶᕐᒥ ᐊᖑᓇᓱᖕᓂᐅᕙᒃᑐᓂ, ᐱᒻᒪᕆᐅᒋᔭᐅᔪᓂ ᓄᓇᓕᖕᓄᑦ ᓄᓇᕗᓕᒫᒥᑦ. 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᐃᓚᖃᓪᓗᐊᖅᐳᖅ 

ᐅᖃᓪᓚᖃᑎᖃᕐᓂᐅᔪᒥᒃ ᖃᓄᐃᒻᒪᑦ ᑭᒡᓕᖃᖅᑎᑦᑎᙱᑦᑐᒥᒃ ᓂᕈᐊᒐᒃᓴᒥᒃ ᑐᓂᔭᐅᔪᖃᓚᐅᕐᓂᖓᓂ ᓯᑰᑉ 

ᓯᓈᖓᓐᓄᑦ ᐊᒻᒪᓗ ᓯᑯᐃᖅᐸᓪᓕᐊᓂᕐᒧᑦ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᔭᐅᕆᕐᔪᐊᖅᐳᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓂ 

ᐃᓱᒪᒋᔭᖃᕐᓂᕐᒥᑦ ᐅᔾᔨᖅᓱᕐᓂᖅᓴᐅᔪᒥᒃ ᑐᕌᒐᐅᔪᒥᑦ ᑕᒪᑐᒧᖓ, ᐊᒻᒪᓗ ᐊᓯᖏᓐᓂ ᑕᐃᒪᐃᑦᑐᓄᑦ 

ᐊᑲᐅᙱᓕᐅᕈᑕᐅᔪᓄᑦ ᑭᒡᓕᖃᖅᑐᒥᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐊᑐᐃᓐᓇᐅᑐᐃᓐᓇᕆᐊᓕᖕᓂ 

ᑐᓂᓯᓂᕐᒧᑦ ᐱᔪᒪᔭᐅᔪᒥᒃ ᓇᓗᙱᑦᑎᐊᕐᓂᕐᒧᑦ ᐊᑐᓕᖅᑎᑦᑎᓂᕐᒧᑦ ᓄᓇᒥᒃ ᐊᑐᒻᑕᐅᖃᑦᑕᕐᓂᖓᓄᑦ 

ᐸᕐᓇᐃᓂᕐᒥᑦ ᑭᒡᓕᖃᖅᑎᑕᐅᓂᖏᓐᓂ. ᐊᒥᓱᑦ ᑐᑭᓕᐊᖑᔪᑦ ᐊᑐᐃᓐᓇᐅᕗᑦ ᐅᔾᔨᖅᓱᑦᑎᐊᕐᓂᐅᔪᒧᑦ 

ᑐᙵᕕᖓᓄᑦ ᐊᒻᒪᓗ ᐊᑐᖅᑕᐅᑐᐃᓐᓇᕆᐊᓕᒃ ᓈᒻᒪᒋᔭᐅᓂᖓᓂ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ, 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦᑕ ᐃᓱᒪᒋᕙᐅᒃ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ ᐱᓕᕆᐊᒃᓴᕆᔭᖓ 

ᐅᕘᓇ ᓄᓇᕗᒻᒥ ᐊᖏᕈᑎᒥᒃ ᐱᔭᕆᐊᖃᖅᑎᑦᑎᕗᖅ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓂᑦ ᐱᓕᕆᓂᕐᒥᑦ 

ᐃᓱᒪᖅᓲᑎᒋᓗᒍ ᓴᓇᓂᕐᒥᑦ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ ᐃᓱᒪᓕᐅᕆᓂᕐᓂ ᓴᐳᔾᔨᓯᒪᔪᓂᒃ 

ᐊᒻᒪᓗ ᖁᕝᕙᖅᓴᐃᔪᓂᒃ ᐱᑕᖄᓂᒃᑐᓂ ᐊᒻᒪᓗ ᓯᕗᓂᒃᓴᒧᑦ ᖃᓄᐃᙱᑦᑎᐊᕐᓂᐅᔪᒥᑦ ᐃᓄᖕᓂ, ᓄᓇᕗᒻᒥᐅᓂᑦ 

ᐊᒻᒪᓗ ᓄᓇᕗᒻᒥ ᓄᓇᓕᐅᔪᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐃᓚᑰᓂᐅᔪᓂᒃ 

ᓇᓗᓇᐃᖅᑕᐅᔪᖃᕋᓗᐊᖅᑎᓪᓗᒍ.  

3.5.5 ᐃᑲᔪᖅᓱᐃᓂᕐᒧᑦ ᓱᓇᒃᑯᑖᑦ 

ᐅᐊᖕᓇᖅ ᕿᑭᖅᑖᓗᖕᒥ ᐊᕕᒃᑐᖅᓯᒪᔪᓂ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ (ᓈᓴᐅᑎᒻᒪᕆᒃ 3, 

ᒪᒃᐱᖅᑐᒐᖅ 45) 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᓯᕗᓂᐊᓂ−ᑐᓵᓂᕐᒧᑦ ᑲᑎᒪᓂᖅ − ᐋᖅᑭᒃᓱᖅᑕᐅᓂᖏᓐᓂ 

ᐊᑲᐅᙱᓕᐅᕈᑕᐅᔪᓂ (12). 

3.6 ᑭᒡᓕᓕᐊᖑᓯᒪᔪᓂᑦ (ᒐᕋᐃᑦ ᐱᐅ ᑕᓯᖅ) 

3.6.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐃᓚᖓ 2.7, ᒪᒃᐱᖅᑐᒐᖅ 30 

ᓂᕈᐊᒐᒃᓴᑦ ᐊᒻᒪ ᐊᑐᓕᖁᔭᐅᔪᓂᑦ ᑎᑎᖅᑲᖁᑖᓂᒃ, ᐃᓚᖓ 2.8.1, ᒪᒃᐱᖅᑐᒐᑦ 48, 49 

3.6.2 ᐅᖃᐅᓯᒃᓴᐃᑦ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᐃᓱᒪᒋᔭᖃᖅᑑᔮᙱᓚᖅ 

ᐊᐅᓚᑕᐅᓂᕆᔭᖓᓄᑦ ᒪᓕᑦᑎᐊᕐᓂᐅᔪᒥᒃ ᐱᔭᕆᐊᓕᖏᓐᓂ ᐋᖅᑭᒃᑕᐅᓯᒪᓂᖓᓄᑦ ᐃᓗᐊᓂ 2013-ᒥ 

ᐊᖏᖅᑕᐅᓯᒪᔪᒥᑦ ᓵᑑᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓᓐᓂ. ᓱᓕᒃᑲᓐᓂᖅ, ᐅᖃᐅᓯᒃᓴᐃᑦ 

ᑐᓂᔭᐅᓪᓗᐊᖅᐳᑦ ᐅᖃᓕᒫᖅᑎᓄᑦ ᖃᓄᖅ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ 

ᐱᓕᕆᓂᖃᕋᔭᕐᒪᖔᑕ ᑭᒡᓕᓕᐊᖑᓯᒪᔪᓄᑦ ᐱᓕᕆᐊᒃᓴᐅᔪᓄᑦ. 

3.6.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #10: ᓂᕈᐊᒐᒃᓴᖅ ᑭᒡᓕᖃᖅᑎᑦᑎᙱᑦᑐᒥᒃ ᐊᑐᐃᓐᓇᖃᕐᓂᕐᒥᑦ ᑐᓂᔭᐅᓯᒪᔪᒥᒃ ᒍᕋᐃᑦ ᐱᐅ 

ᓚᐃᒃᒧᑦ ᐃᒥᖅᑕᕐᕕᖓᓐᓄᑦ ᐃᓱᒪᒋᔭᐅᒃᑲᓐᓂᓪᓗᐊᖅᐳᖅ ᒍᕋᐃᑦ ᐱᐅ ᓚᐃᒃᒧᑦ ᐃᒥᖅᑕᕐᕕᖓ 

ᓇᓗᓇᐃᖅᑕᐅᓯᒪᖕᒪᑦ ᐱᒻᒪᕆᐅᓂᖓᓂ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᓐᓂ ᐊᒻᒪᓗ 

ᐃᓕᖅᑯᓯᑎᒍᑦ ᐃᓂᐅᓂᖓᓂ ᓵᑑᒥᒃ ᐊᕕᒃᑐᖅᓯᒪᓂᐅᔪᒥᑦ ᓄᓇᑦᓯᐊᕐᒥ.  

 

ᐊᑐᓕᖁᔭᐅᔪᖅ #11: ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦ ᐃᓱᒪᒋᔭᖃᓪᓗᐊᖅᐳᖅ ᐊᐅᓚᑕᐅᓂᕆᔭᖓᓄᑦ 

ᒪᓕᑦᑎᐊᕐᓂᐅᔪᒥᒃ ᐱᔭᕆᐊᓕᖏᓐᓂ ᓇᓗᓇᐃᖅᑕᐅᓯᒪᔪᓂᒃ ᓵᑑᒥᒃ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᖓᓐᓂ ᐃᓱᒪᒋᔭᖃᖅᑎᓪᓗᒋᑦ ᐋᖅᑭᒋᐊᖅᑕᐅᔪᒥᒃ ᓂᕈᐊᒐᒃᓴᒥᒃ ᒐᕋᐃᑦ ᐱᐅ ᓚᐃᒃᒧᑦ 

ᐃᒥᖅᑕᕐᕕᖓᓐᓄᑦ. 

 

ᐊᑐᓕᖁᔭᐅᔪᖅ #12: ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᖓ ᐅᕝᕙᓘᓐᓃᑦ ᓂᕈᐊᒐᒃᓴᓄᑦ 

ᐊᒻᒪ ᐊᑐᓕᖁᔭᐅᓂᐅᔪᓄᑦ ᑎᑎᖅᑲᖁᑖᓂᒃ ᑐᓂᓯᓪᓗᐊᖅᐳᑦ ᐅᓂᒃᑳᕆᓂᕐᓂ ᖃᓄᖅ ᑭᒡᓕᓕᐊᖑᓯᒪᔪᓄᑦ 

ᐱᓕᕆᐊᒃᓴᐅᔪᓂᒃ ᐱᓕᕆᐊᖑᓇᔭᕐᓂᖏᓐᓂ ᐊᒻᒪᓗ ᖃᓄᖅ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᖓ ᐊᑐᖅᑎᑕᐅᓇᔭᕐᓂᖓᓂ ᑭᒡᓕᓕᐊᖑᓯᒪᔪᓄᑦ ᐱᓕᕆᐊᒃᓴᐅᔪᓄᑦ. 

3.6.4 ᐱᔾᔪᑎᖓᑦ 

2016−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ (ᐃᓚᖓ 2.7) ᒍᕋᐃᑦ 

ᐱᐅ ᓚᐃᒃᒧᑦ ᐃᒥᖅᑕᕐᕕᖓ ᓇᓗᓇᐃᖅᑕᐅᓯᒪᖕᒪᑦ ᐱᒻᒪᕆᐅᓂᖓᓂ ᐃᓂᐅᓪᓗᓂ ᑭᒡᓕᓕᐊᖑᓯᒪᔪᓄᑦ 

ᐃᓱᒪᒃᓴᖅᓯᐅᕆᓂᕐᓂ ᐃᓂᖃᕐᒪᑦ ᕿᑎᐊᓂ ᓵᑑᒥ ᐊᕕᒃᑐᖅᓯᒪᓂᐅᔪᒥᒃ ᓄᓇᑦᑎᐊᕐᒥ ᐊᒻᒪᓗ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ (NSA). ᓂᕈᐊᒐᒃᓴᒥᒃ ᑐᓂᔭᐅᔪᖃᓚᐅᙱᓚᖅ ᐃᒥᖅᑕᕐᕕᖕᒧᑦ 

ᐊᓯᖓᓐᓂ ᑎᑎᕋᐅᓯᐅᓂᖓᓂ ᐃᓚᖓᓐᓂ ᒐᕋᐃᑦ ᐱᐅ ᓚᐃᒃ ᐃᒥᖅᑕᕐᕕᖓᓐᓂ ᐃᓗᐊᓂ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᑕᑯᒃᓴᐅᑎᑕᐅᓂᖓᓂ ᐃᓂᐅᔪᒥᒃ ᐱᓐᓇᕆᔭᐅᔪᓂᑦ ᐆᒪᔪᐃᑦ 

ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ (VEC). ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐅᔾᔨᕆᓯᒪᕗᑦ ᐱᐅ ᓚᐃᒃᒧᑦ ᐃᒥᖅᑕᕐᕕᖓ ᓇᓗᓇᐃᖅᑕᐅᓯᒪᖕᒪᑦ ᐱᒻᒪᕆᐅᓂᖓᓂ ᐆᒪᔪᑦ ᓇᔪᒐᖏᑕ 

ᓯᓚᑎᖏᑕᓗ ᖃᓄᐃᑦᑑᓂᖏᓐᓂ ᐊᒻᒪᓗ ᐃᓕᖅᑯᓯᑎᒍᑦ ᐃᓂᐅᓂᖓᓂ ᓵᑑᒥᒃ ᐊᕕᒃᑐᖅᓯᒪᓂᐅᔪᒥᑦ 

ᓄᓇᑦᓯᐊᕐᒥ (NWT) ᐊᒻᒪᓗ ᓂᕈᐊᒐᒃᓴᐃᑦ ᐊᕙᑎᖓᓐᓄᑦ ᓴᐳᔾᔭᐅᓯᒪᓂᖓᓄᑦ ᐃᓱᒪᒋᔭᐅᓪᓗᐊᖅᐳᖅ 

ᐅᕝᕙᓘᓐᓃᑦ ᐅᖃᓪᓚᒍᑕᐅᓗᓂ ᐃᓗᐊᓂ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ. 

ᓂᕈᐊᒐᒃᓴᖅ ᑐᓂᔭᐅᓯᒪᔪᒧᑦ ᑕᒪᑐᒧᖓ ᐃᒥᖅᑕᕐᕕᖕᒧᑦ ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ 

ᑎᑎᖅᑲᖁᑖᓂᒃ ᓂᕈᐊᒐᒃᓴᐅᕗᖅ 4−ᒥᒃ: ᑭᒡᓕᖃᖅᑎᑦᑎᙱᓚᖅ ᐊᑐᐃᓐᓇᖃᕐᓂᕐᒧᑦ.  

 

ᒪᓕᒃᑐᑦ ᐅᖃᐅᓯᓕᐊᖅ ᐃᓗᐊᓂ ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ ᑎᑎᖅᑲᖁᑖᓂᒃ 

ᑐᑭᓯᓇᖅᑎᑕᐅᒃᑲᓐᓂᕆᐊᖃᖅᐳᖅ: “ᐊᐅᓚᑦᑎᓂᐅᔪᒥᒃ ᐸᕐᓇᒍᑎᒥᒃ ᒪᓕᒐᑎᒍᑦ ᐊᐅᓚᑕᐅᓂᖃᙱᑦᑐᒥᒃ 

ᐱᕙᓪᓕᐊᑎᑕᐅᓯᒪᕗᖅ ᐊᐅᓚᑦᑎᓂᕐᒧᑦ ᐃᓂᐅᔪᒥᑦ” (ᒪᒃᐱᖅᑐᒐᖅ 49). ᒪᓕᒃᑐᓂᒃ ᓇᓗᓇᐃᖅᑕᐅᓯᒪᔪᒥᒃ 

“ᐊᖏᖅᑕᐅᓯᒪᔪᒥᒃ ᓵᑑᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓚᒍᑎᒥᒃ ᐃᓚᖃᖅᐳᖅ ᑐᓂᓯᓂᐅᔪᓂᒃ 

ᐊᐅᓚᑦᑎᓂᕐᒧᑦ ᐃᓂᐅᔪᒥᒃ”, ᐅᔾᔨᕆᔭᐅᓪᓗᐊᖅᐳᖅ ᓇᓕᐊᖕᓂ ᐊᐅᓚᑦᑎᓂᕐᒧᑦ ᐸᕐᓇᒍᑎᖓ 

ᓇᓗᓇᐃᖅᓯᓯᒪᖕᒪᖔᑕ ᓯᕗᓪᓕᖅᐹᒥᒃ ᐅᖃᐅᓯᐅᓂᐅᔪᒥᒃ (ᒐᕋᐃᑦ ᐱᐅ ᓚᐃᒃ ᐃᒥᖅᑕᕐᕕᖓᓐᓂ 

ᐊᐅᓚᑦᑎᓂᕐᒧᑦ ᐸᕐᓇᒍᑎ ᐅᕝᕙᓘᓐᓃᑦ ᓵᑑᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ). ᐃᓱᒪᒋᓪᓗᒍ 

ᓵᑑᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᐅᖃᖅᓯᒪᓂᖓᓂ “ᐸᕐᓇᒍᑎ ᑐᓂᓯᕗᖅ ᒪᓕᒐᑎᒍᑦ 

ᐊᑦᑐᖏᖅᓯᓂᐅᔪᒥᒃ ᑐᕌᒐᕆᔭᐅᔪᒥᒃ ᒪᓕᒐᓕᐅᖅᑎᓄᑦ, ᓄᓇᒥᒃ ᓇᖕᒥᓂᖃᖅᑐᓄᑦ ᐊᒻᒪᓗ ᑐᒃᓯᕋᖅᑎᐅᔪᓄᑦ 

ᐅᕘᓇ “ᒪᓕᑦᑎᐊᖅᓯᒪᓂᐅᔪᒥ ᐱᔭᕆᐊᓕᖏᓐᓂ,” ᐊᑐᓕᖅᑎᑕᐅᓂᐊᕐᓂᖏᓐᓂ ᐱᓕᕆᔾᔪᓯᐅᔪᒥᒃ 

ᐱᔪᓐᓇᕐᓂᖅᑖᑎᑕᐅᓯᒪᓂᓕᖕᓂᑦ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᖃᓄᐃᓕᐅᕐᓂᐅᔪᓂᑦ ᐊᒻᒪᓗ ᐱᑎᑦᑎᓂᕐᓄᑦ 

ᓴᖅᑭᑕᐅᓂᖏᓐᓄᑦ” (ᒪᒃᐱᖅᑐᒐᖅ 26) ᒪᓕᙱᑐᐃᓐᓇᕆᐊᖃᕐᒪᑦ ᐃᓗᓕᖏᓐᓂ ᐊᑐᖅᑕᐅᑎᑦᑎᓂᕆᔭᖓᓐᓂ 

ᓂᕆᐅᒋᔭᐅᔪᓂᒃ ᐃᓗᐊᓂ ᐊᑐᓂ ᐸᕐᓇᒍᑎᓂᒃ. ᓇᓗᓇᐃᖅᓯᓗᓂ ᐃᓗᓕᖓᑦ ᒪᓕᑦᑎᐊᖅᓯᒪᒐᓗᐊᕐᒪᖔᑕ 

ᓯᓚᑖᓂᒃ ᐊᐅᓚᑦᑎᓂᕐᒧᑦ ᐸᕐᓇᒍᑎᓂᑦ. 

3.6.5 ᐃᑲᔪᖅᓱᐃᓂᕐᒧᑦ ᓱᓇᒃᑯᑖᑦ 

ᓵᑑ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ, ᐋᒍᔅᑎ 2013 

(https://sahtulanduseplan.org/sites/default/files/final_sahtu_land_use_plan_april_29_2013.pdf)  

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᓯᕗᓂᐊᓂ−ᑐᓵᓂᕐᒧᑦ ᑲᑎᒪᓂᖅ − ᐋᖅᑭᒃᓱᖅᑕᐅᓂᖏᓐᓂ 

ᐊᑲᐅᙱᓕᐅᕈᑕᐅᔪᓂ (10). 

3.7 ᐃᑦᑕᕐᓂᓴᓂᑦ ᑰᖑᔪᑦ 

3.7.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐃᓚᖓ 3.5, ᒪᒃᐱᖅᑐᒐᖅ 34 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, ᐃᓚᖓ 6.8.8, 

ᒪᒃᐱᖅᑐᒐᖅ 54 

ᓂᕈᐊᒐᒃᓴᑦ ᐊᒻᒪ ᐊᑐᓕᖁᔭᐅᔪᓂᑦ, ᐃᓚᖓ 3.5.3, ᒪᒃᐱᖅᑐᒐᖅ 62 

3.7.2 ᐅᖃᐅᓯᒃᓴᐃᑦ 

ᑲᓇᑕᒥ ᐃᑦᑕᕐᓂᓴᓂᑦ ᑰᖑᔪᑦ, ᑎᒃᑯᐊᖅᑕᐅᓯᒪᓪᓗᑎᒃ ᑭᓯᐊᓂ ᓱᓕ ᓇᓗᓇᐃᖅᑕᐅᓯᒪᓪᓚᕆᒋᐊᓕᖕᓂ 

ᐃᓱᒪᒃᓴᖅᓯᐅᕆᔭᐅᔭᕆᐊᖃᖅᐳᑦ ᑕᒪᑐᒧᖓ ᓇᓗᓇᐃᖅᑕᐅᓯᒪᓂᐅᔪᒧᑦ ᐊᒻᒪᓗ ᐃᓚᒋᔭᖓᓐᓂ ᒪᓕᒐᑎᒍᑦ 

ᓴᐳᔾᔭᐅᓯᒪᓂᖓᓄᑦ ᓇᓗᓇᐃᖅᑕᐅᓯᒪᖕᒪᑕ ᐊᖏᐸᓗᒃᑐᒥ ᐃᓕᖅᑯᓯᑎᒍᑦ ᐱᐅᒋᔭᐅᓂᖓᕐᓂᖏᓐᓂ. ᖁᕐᓗᖅᑑᑉ 

ᑰᖓ ᑎᒃᑯᐊᖅᑕᐅᓯᒪᕗᖅ ᑲᓇᑕᒥ ᐃᑦᑕᕐᓂᓴᓂᑦ ᑰᖑᓂᖓᓂ, ᑭᓯᐊᓂ ᐅᖃᓪᓚᖃᑎᖃᕐᓂᐅᔪᒥᒃ 

ᑐᓂᔭᐅᓯᒪᔪᖃᙱᓚᖅ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ 

ᐱᔭᕆᐊᓕᖕᓂ ᐊᐅᓚᑦᑎᓂᕐᒧᑦ ᐃᓱᒪᒃᓴᖅᓯᐅᕈᑎᒃᓴᓂᒃ ᐃᓂᐅᔪᒧᑦ ᐅᑕᖅᑭᑎᓪᓗᒍ ᐱᔭᕇᖅᑕᐅᓂᖓᓂ 

ᓇᓗᓇᐃᖅᑕᐅᓂᖓᓂ ᐱᓕᕆᔾᔪᓯᐅᔪᒥᒃ. 

3.7.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #13: ᓈᓴᐅᑎᒻᒪᕆᖕᒥ 3−ᒥ ᓇᓗᓇᐃᖅᓯᓪᓗᐊᖅᐳᖅ ᖃᓄᖅ ᑎᒃᑯᐊᖅᑕᐅᓯᒪᔪᑦ ᐃᑦᑕᕐᓂᓴᓂᑦ 

ᑰᖑᔪᑦ ᐊᐅᓚᑕᐅᓇᔭᕐᓂᖏᓐᓂ ᕿᓚᒻᒥᐅᔪᒃᑯᑦ ᑭᓯᐊᓂ ᑕᒪᐃᑎᒍᑦ ᓇᓗᓇᐃᖅᑕᐅᓯᒪᓕᕈᑎᒃ, ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᓂᖃᕐᓗᑎᒃ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖏᓐᓂ ᑐᓂᓯᓂᖏᓐᓂ 

ᐃᑲᔪᕈᑎᐅᔪᒥᒃ ᓇᓗᓇᐃᖅᑕᐅᓯᒪᓂᖓᓂ ᐊᑐᐃᓐᓇᐅᑎᑕᐅᔪᓂᒃ ᐅᕘᓇ ᑲᓇᑕᒥ ᐃᑦᑕᕐᓂᓴᓂᑦ ᑰᖑᔪᓄᑦ 

ᓇᓗᓇᐃᖅᑕᐅᓯᒪᓂᐅᔪᓄᑦ (ᐃᓚᖓ 3.5−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ). 

 

ᐊᑐᓕᖁᔭᐅᔪᖅ #14: ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᖓ ᐃᓚᖃᖅᐳᖅ 

ᐅᓂᒃᑳᕆᓂᐅᔪᓂ ᐱᔾᔪᑎᓕᖕᓂ ᑭᓱᓂᒃ ᓇᓗᓇᐃᖅᑕᐅᓯᒪᔪᓂᒃ ᑭᒡᓕᓕᐊᖑᓯᒪᔪᓄᑦ 

ᐃᓱᒪᒃᓴᖅᓯᐅᕆᓂᖃᖅᑐᓄᑦ ᐱᓕᕆᐊᖑᓚᐅᕐᓂᖏᓐᓂ ᐱᔾᔪᑎᖃᖅᑐᒥ ᑲᓇᑕᒥ ᐃᑦᑕᕐᓂᓴᓂᑦ ᑰᖑᔪᓂᑦ 

ᓇᓗᓇᐃᖅᑕᐅᓯᒪᓂᖏᓐᓂ ᐃᑳᖅᓯᒪᑎᓪᓗᒋᑦ ᑭᒡᓕᐅᔪᒧᑦ ᓄᓇᕗᒻᒥ ᖃᓂᒋᔭᖓᓄᑦ ᐱᔪᓐᓇᕐᓂᖃᕐᕕᒋᔭᓕᖕᓄᑦ. 

3.7.4 ᐱᔾᔪᑎᖓᑦ 

ᐃᓚᖓ 3.5 ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ, ᐅᓂᒃᑳᕆᔪᒥᒃ ᐃᑦᑕᕐᓂᓴᓂᑦ ᑰᖑᔪᓂᑦ, 

ᐃᓚᖃᙱᓚᖅ ᐱᔭᕆᐊᓕᖕᓂ ᐊᐅᓚᑕᐅᓂᖓᓐᓂ “ᐃᑦᑕᕐᓂᓴᓂᑦ ᑰᖑᔪᓄᑦ ᐅᑕᖅᑭᔪᓄᑦ 

ᓇᓗᓇᐃᖅᑕᐅᓯᒪᓂᖓᓐᓂ (ᑎᒃᑯᐊᖅᑕᐅᓯᒪᔪᓄᓪᓗ ᑰᖕᓂᑦ); ᐆᒃᑑᑎᐅᔪᖅ ᖁᕐᓗᖅᑑᑉ ᑰᖓᓂ 

ᑎᒃᑯᐊᖅᑕᐅᓯᒪᔪᒥᒃ ᑭᓯᐊᓂ ᐅᑕᖅᑭᓪᓗᓂ ᓇᓗᓇᐃᖅᑕᐅᓯᒪᓂᐊᕐᓂᖓᓂ ᐃᑦᑕᕐᓂᓴᓂᑦ ᑰᖑᓂᖓᓂ. 

https://sahtulanduseplan.org/sites/default/files/final_sahtu_land_use_plan_april_29_2013.pdf

ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ ᑎᑎᖅᑲᖁᑖᓂᒃ ᐅᔾᔨᕈᓱᒃᐳᖅ ᐊᑐᓕᖁᔭᐅᔪᓂᒃ ᖁᕐᓗᖅᑑᑉ ᑰᖓᓐᓂ 

ᓂᕈᐊᒐᒃᓴᐅᓚᐅᖅᐳᖅ 3−ᒥᒃ: ᑭᒡᓕᖃᖅᑎᑦᑎᖏᑦᑐᖅ ᐊᑐᐃᓐᓇᖃᕐᓂᕐᒥᑦ, ᐊᒻᒪᓗ ᓇᓗᓇᐃᖅᑕᐅᓯᒪᔪᒥᒃ 

ᐃᓂᐅᔪᒥᒃ ᐅᖃᓪᓚᐅᓯᐅᓯᒪᙱᓐᓂᖓᓂ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ, 

ᑐᑭᑖᖅᑕᐅᔪᒥᒃ ᓂᕈᐊᒐᒃᓴᖅ ᓂᕈᐊᖅᑕᐅᓚᐅᕐᓂᖓᓂ ᑰᖑᓪᓗᓂ ᓇᓗᓇᐃᖅᑕᐅᓯᒪᙱᖦᖢᓂ. 

ᓇᓗᓇᐃᖅᓯᓂᕐᒥᑦ ᐱᒻᒪᕆᐅᓂᖓᓂ ᑎᒃᑯᐊᖅᑕᐅᓯᒪᔪᒥᒃ ᑰᖑᔪᒥᒃ, ᑕᐃᔅᓱᒥᖓᑦᑕᐃᓐᓇᖅ ᐃᓱᒪᒋᔭᐅᓂᐅᔪᒥᒃ 

ᑐᓂᔭᐅᓪᓗᐊᖅᐳᖅ ᐅᕘᓇ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ “ᐃᑦᑕᕐᓂᓴᓂᑦ ᑰᖑᔪᓄᑦ 

ᐅᑕᖅᑭᔪᓄᑦ ᓇᓗᓇᐃᖅᑕᐅᓂᖓᓂ” ᑕᐃᒃᑯᓇᑎᑐᑦ ᐃᓱᒪᒋᔭᐅᓯᒪᔪᓄᑦ ᐃᑦᑕᕐᓂᓴᓂᑦ ᑰᖑᔪᓄᑦ. ᓱᓕᒃᑲᓐᓂᖅ, 

ᐅᔾᔨᕆᔭᐅᓯᒪᕗᖅ ᖁᕐᓗᖅᑑᑉ ᑰᖓ ᐱᓕᕆᐊᖑᕙᖕᓂᖓᓂ ᑕᐃᒪᓐᓇᑐᐃᓐᓇᖅ ᐊᓯᖏᓐᓂ ᐃᑦᑕᕐᓂᓴᓂᑦ 

ᑰᖑᔪᓂᑦ ᐅᕘᓇ ᐃᓚᖓᒍᑦ 6.8.8−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ ᐊᑐᓕᖁᔨᑎᓪᓗᒋᑦ ᖄᒃᑲᓐᓂᐊᒍᑦ ᖃᐅᔨᓴᕐᓂᓂᒃ ᐊᒻᒪᓗ ᖃᐅᔨᓴᖅᑕᐅᓂᖓᓂ ᐃᑦᑕᕐᓂᓴᓂᑦ 

ᑰᖑᔪᓄᑦ. 

3.7.5 ᐃᑲᔪᖅᓱᐃᓂᕐᒧᑦ ᓱᓇᒃᑯᑖᑦ 

ᑲᓇᑕᒥ ᐃᑦᑕᕐᓂᓴᓂᑦ ᑰᖑᔪᓄᑦ ᐱᓕᕆᔾᔪᓯᖓ (http://chrs.ca/).  

3.8 ᐅᔭᕋᐅᔭᒃᓴᓄᑦ ᐱᑕᖃᑐᐃᓐᓇᕆᐊᖃᕐᓂᖓᓂ 

3.8.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐃᓚᖓ 5.2, ᒪᒃᐱᖅᑐᒐᖅ 42 

ᓂᕈᐊᒐᒃᓴᑦ ᐊᒻᒪ ᐊᑐᓕᖁᔭᐅᔪᓂᑦ, ᐃᓚᖓ 5.2, ᒪᒃᐱᖅᑐᒐᑦ 75-ᒥ 76-ᒧᑦ 

3.8.2 ᐅᖃᐅᓯᒃᓴᐃᑦ 

ᑐᑭᓯᓇᖅᓯᒃᑲᓐᓂᕆᐊᓕᒃ ᐃᓂᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐅᔭᕋᐅᔭᒃᓴᓄᑦ ᐱᑕᖃᑐᐃᓐᓇᕆᐊᖃᕐᓂᖓᓂ, 

ᓇᓗᓇᐃᖅᑕᐅᓯᒪᓂᖓᓄᑦ ᕿᒥᕐᕈᓗᒍ ᐳᓚᕋᖅᑐᓕᕆᓂᕐᒧᑦ ᐱᑕᖃᑐᐃᓐᓇᕆᐊᓕᖏᓐᓂ ᑖᒃᑯᓄᖓ 

ᐃᓂᐅᔪᓄᑦ. 

3.8.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #15: ᑐᓂᓯᓗᓂ ᑐᑭᓯᓇᖅᓯᑦᑎᐊᕐᓂᐅᔪᒥᒃ ᓂᕈᐊᒐᒃᓴᒧᑦ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᓂᖓᓂ ᑐᓂᔭᐅᓂᖓᓂ ᐃᓂᐅᔪᓄᑦ ᖃᐅᔨᒪᔭᐅᔪᓂᒃ ᐅᔭᕋᐅᔭᒃᓴᓄᑦ 

ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒻᒪᓗ ᐃᓱᒪᒋᔭᐅᓂᐅᔪᓂᒃ ᑐᒃᓯᕋᐅᑎᓂᒃ ᐳᓚᕋᖅᑐᓕᕆᓂᕐᒧᑦ ᐃᒡᓗᕐᔪᐊᖏᓐᓂ 

ᐅᕝᕙᓘᓐᓃᑦ ᐸᐸᑦᑎᑦᑎᐊᕐᓂᕐᒧᑦ ᑖᒃᑯᓇᓂ ᐃᓂᐅᔪᓂᑦ. 

3.8.4 ᐱᔾᔪᑎᖓᑦ 

ᓇᓗᓇᐃᖅᑕᐅᓯᒪᓂᖓ: “ᐃᓂᐅᔪᑦ ᖃᐅᔨᒪᔭᐅᔪᓂ ᐅᔭᕋᐅᔭᒃᓴᓄᑦ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐅᓂᒃᑳᕆᔭᐅᓯᒪᕗᑦ ᐊᑐᖅᑕᐅᔪᒃᓴᑦ B−ᒥᒃ. ᑐᒃᓯᕋᐅᑎᐅᔪᑦ ᐳᓚᕋᖅᑐᓕᕆᓂᕐᒧᑦ ᐃᒡᓗᕐᔪᐊᖏᓐᓂ ᐅᕝᕙᓘᓐᓃᑦ 

ᐸᐸᑦᑎᑦᑎᐊᕐᓂᕐᒧᑦ ᐃᓱᒪᒃᓴᖅᓯᐅᕈᑕᐅᓪᓗᐊᖅᐳᑦ ᑕᐃᑯᖓ ᑮᓇᐅᔭᓕᐅᒐᒃᓴᓄᑦ ᐱᕙᓪᓕᐊᑎᑕᐅᓂᖓᓐᓂ 

ᐱᑕᖃᑐᐃᓐᓇᕆᐊᖃᕐᓂᖓᓂ ᑖᒃᑯᓇᓂ ᐃᓂᐅᔪᓄᑦ” ᓇᓗᓇᐃᖅᓯᕗᖅ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᖅᑕᐅᓂᕐᒧᑦ ᖃᔅᓯᒐᓚᖕᓄᑦ ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ 

ᐃᓚᖓᓐᓂ ᐊᑲᐅᙱᓕᐅᕈᑕᐅᓇᔭᖅᑐᒥᒃ ᐳᓚᕋᖅᑐᓕᕆᓂᕐᒧᑦ ᓄᓇᐅᑉ ᐊᑐᖅᑕᐅᖃᒃᑕᕐᓂᖓᓄᑦ. 

ᒪᓕᑦᑎᐊᕐᓂᐅᔪᒥᒃ ᐃᓱᒪᓕᐅᕆᓂᐅᔪᓂᒃ ᐱᓕᕆᐊᒃᓴᓄᑦ ᑐᒃᓯᕋᖅᑕᐅᔪᓄᑦ ᐃᓂᐅᔪᓂᑦ ᐅᕘᓇ 

ᓇᓗᓇᐃᖅᑕᐅᓯᒪᓂᐅᔪᒧᑦ ᐃᓚᒋᔭᖃᑐᐃᓐᓇᕆᐊᖃᖅᐳᖅ ᐊᖏᔪᓂᒃ ᐊᒃᑐᐃᓂᐅᔪᓂᒃ ᐊᑕᐅᓯᕐᒧᑦ 

ᐅᖓᑖᓄᓪᓘᓐᓃᑦ ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ, 

ᑕᐃᒪᐃᓐᓂᖓᓄᑦ ᒪᓕᑦᑎᐊᖅᓯᒪᓂᖓᓄᑦ ᐃᓱᒪᓕᐅᕆᓂᐅᔪᑦ ᑖᒃᑯᓄᖓ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᓂᑦ 

ᓇᓗᓇᐃᖅᑕᐅᓂᐊᕈᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᓚᖃᓪᓗᐊᖅᐳᑦ ᓇᓗᓇᐃᖅᑕᐅᓯᒪᔪᓂᒃ 

http://chrs.ca/

ᐊᐅᓚᑕᐅᓂᖏᓐᓄᑦ ᑭᒡᓕᖃᖅᑎᑕᐅᓂᖏᓐᓂ ᓇᓗᓇᐃᖅᓯᓂᕐᓂ ᐊᒃᑐᐃᓂᐅᔪᓄᑦ ᖃᐅᔨᐃᓂᐅᔪᓂᑦ ᓈᒻᒪᒃᑐᓂ 

ᑕᐅᑐᒃᑕᑐᐊᖃᑲᐃᓐᓇᕐᓂᖏᓐᓂ.  

3.9 ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ 

3.9.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, ᐃᓚᖓ 5.2.1, ᒪᒃᐱᖅᑐᒐᑦ 42 

3.9.2 ᐅᖃᐅᓯᒃᓴᐃᑦ 

ᐊᑐᓕᖁᔭᐅᓂᐅᔪᑦ ᐃᓗᐊᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ 

ᒐᕙᒪᒃᑯᑦ ᑐᓂᓯᓂᖏᓐᓂ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᓂᐅᔪᒥᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᓄᑦ ᐊᒻᒪᓗ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᕌᖅᑎᑦᑎᖃᑎᒌᒡᓗᑎᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ (SEA) ᐃᓂᐅᔪᓂᑦ ᐃᓱᒪᒋᔭᐅᓯᒪᔪᓂᒃ ᖁᑦᑎᒃᑐᒥ ᐅᔭᕋᐅᔭᒃᓴᖃᕐᓂᖓᓂ 

ᐃᓱᒪᒃᓴᖅᓯᐅᕆᔭᐅᒃᑲᓐᓂᓪᓗᐊᖅᐳᑦ. 

3.9.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #16: ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᖓ ᐱᔪᓐᓇᖅᑎᑦᑎᓪᓗᐊᖅᐳᖅ 

ᑐᓂᓯᓂᕐᒥᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ 

ᐊᒻᒪᓗ/ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒐᕙᒪᑐᖃᒃᑯᑦ/ᓄᓇᕗᒻᒥ ᒐᕙᒪᒃᑯᓐᓂ 

ᐱᓕᕆᔨᐅᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓄᑦ ᐃᓄᖕᓂ ᑲᑐᔾᔨᖃᑎᒌᖑᔪᓄᑦ ᓈᒻᒪᒋᔭᐅᔪᒥᒃ. 

3.9.4 ᐱᔾᔪᑎᖓᑦ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᒃᑯᑦ ᐱᓕᕆᐊᒃᓴᕆᔭᖓᑦ, ᐅᕘᓇ ᓄᓇᕗᒻᒥ ᐊᖏᕈᑎᖓᓐᓂ ᐊᒻᒪᓗ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᐱᓕᕆᓂᕐᓄᑦ ᐊᒃᑐᐃᓂᐅᔪᓄᑦ 

ᖃᐅᔨᓇᓱᐊᖅᓯᓂᐅᔪᓂᑦ ᐊᖏᕈᑕᐅᓇᓱᐊᖅᑐᖅ ᐱᓕᕆᐊᒃᓴᓂᒃ, ᑐᑭᓕᐊᖑᔪᒥᒃ ᐱᓕᕆᐊᒃᓴᐅᔪᒥᒃ ᐊᒻᒪᓗ 

ᐊᖏᕈᑕᐅᓇᓱᐊᖅᑐᖅ ᐱᓕᕆᐊᒃᓴᒥᒃ ᐃᓚᖃᖅᑐᒥᒃ ᐱᓕᕆᓂᓪᓚᕆᐅᔪᒥᒃ ᒪᓕᖕᓂᐊᖅᑐᒧᑦ ᒐᕙᒪᒃᑯᓐᓂ 

ᐊᖏᖅᑕᐅᓂᖓᓂ. ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ (SEAs) ᑕᐅᑐᒃᑕᑐᐊᖃᑲᐃᓐᓇᖅᐳᑦ 

ᖃᐅᔨᓴᐃᓂᕐᒥᑦ ᐊᒃᑐᐃᓂᐅᔪᓂᑦ ᐱᑕᖃᑐᐃᓐᓇᕆᐊᓕᖕᓂ ᒐᕙᒪᓕᕆᓂᕐᒧᑦ ᐊᒻᒪᓗ ᓄᓇᒥᒃ 

ᐊᓪᓚᕝᕕᓕᕆᓂᕐᒧᑦ ᐃᓱᒪᓕᐊᕆᓂᐅᔪᓄᑦ, ᓲᕐᓗ ᐊᑐᐊᒐᓂᒃ ᓂᕈᐊᒐᒃᓴᐅᔪᓂᑦ, ᑐᕌᖅᑎᑦᑎᔪᓂᒃ ᐅᕝᕙᓘᓐᓃᑦ 

ᑐᕌᖅᑎᑦᑎᖃᑎᖃᕐᓂᕐᒧᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᓯᓚᑖᓃᑉᐳᖅ ᓄᓇᕗᑦ 

ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᓯᕗᓪᓕᕐᒥ ᐊᐅᓚᓂᕆᔭᖏᓐᓂ ᐊᒻᒪᓗ ᐃᓱᒪᒋᔭᐅᕗᖅ ᖄᒃᑲᓐᓂᐊᒍᑦ 

ᐱᓕᕆᐊᒃᓴᐅᓂᖓᓂ ᐅᕝᕙᓘᓐᓃᑦ ᐊᐅᓚᓂᖓᓂ ᑐᓂᔭᐅᔪᓐᓇᖅᑐᒥᒃ ᐅᕘᓇ ᐃᓚᖓᒍᑦ 12.2.4-ᒥ ᓄᓇᕗᒻᒥ 

ᐊᖏᕈᑎᒥᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᐱᖅᑯᓯᖃᖅᐳᑦ ᐱᔪᓐᓇᕐᓂᐅᔪᒥᒃ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ ᐅᖓᕙᕆᐊᖅᓯᓂᕐᒥᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᑦᑕ ᐊᒻᒪᓗ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᐱᓕᕆᐊᒃᓴᕆᔭᖏᓐᓂ ᑎᒥᖁᑎᐅᓂᖏᓐᓂ ᐃᓚᖃᕐᓂᕐᒧᑦ 

ᐃᒻᒥᓂᒃ−ᐱᒋᐊᖅᑎᑦᑎᓂᐅᔪᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᖃᐅᔨᓴᐃᓂᐅᔪᓂᒃ 

ᑐᓂᔭᐅᙱᓪᓗᑎᒃ ᒐᕙᒪᒃᑯᓐᓂ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᓇᓂ ᒪᓕᒐᑎᒍᑦ. 

 

ᓄᓇᕗᒻᒥ ᒪᓕᒃᑐᒧᑦ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒥᑦ ᐊᒻᒪᓗ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ 

ᑎᒥᖁᑎᐅᓪᓗᑎᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᓱᐃᕗᑦ ᐃᓱᒪᒋᔭᐅᓂᖓᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑐᔾᔨᓗᑎᒃ ᐊᑐᓃᕐᓗᑎᒡᓘᓐᓃᑦ 

ᐋᖅᑭᒃᓯᒪᑦᑎᐊᓛᖑᓇᔭᖅᐳᑦ ᐱᓕᕆᓂᕐᒧᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ 

ᓇᓗᓇᐃᖅᑕᐅᓯᒪᔪᓄᑦ ᐊᑲᐅᙱᓕᐅᕈᑕᐅᔪᓄᑦ. ᑕᒪᑐᒧᖓ ᐃᓱᐊᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᒫᓐᓇᐅᔪᒥᒃ ᐅᖃᓪᓚᖃᑎᖃᖅᓯᒪᕗᑦ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᖅᓱᐊᓗᖕᒥ ᐊᒻᒪ 

ᐅᖅᓱᒧᑦ ᐱᕙᓪᓕᐊᑎᑦᑎᓂᕐᒧᑦ ᓴᓐᓂᓕᕈᑎᐅᑉ ᐃᒪᖓᓐᓂ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓐᓂ, ᒪᓕᒃᑐᒥᒃ 

ᐃᓚᖓᓐᓄᑦ 12.2.4−ᒥ ᓄᓇᕗᒻᒥ ᐊᖏᕈᑎᒥᑦ. ᑭᓯᐊᓂ, ᑭᒡᓕᐅᔪᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᓄᑦ ᐊᒻᒪᓗ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᐱᓕᕆᐊᒃᓴᕆᔭᖏᓐᓄᑦ ᑎᒥᖁᑎᐅᓪᓗᑎᒃ ᐃᓕᓴᕆᔭᐅᓪᓗᐊᖅᐳᑦ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ, ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ 

ᐱᔪᓐᓇᖅᑎᑕᐅᓗᑎᒃ ᓈᒻᒪᒃᑐᒃᑯᑦ ᑐᓂᓯᓂᐅᔪᓄᑦ ᓄᓇᕗᒻᒥ ᐊᖏᕈᑎᒥᑦ. ᓱᓕᒃᑲᓐᓂᖅ, ᐃᓕᓴᖅᓯᓂᖅ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᒻᒥᒎᖅᖢᑎᒃ ᐱᓕᕆᔨᐅᕗᑦ 

ᐊᔾᔨᒌᙱᑦᑐᓂ ᒪᓕᒐᕋᓛᖃᖅᖢᑎᒃ, ᒪᓕᒐᕐᓂ ᐱᓕᕆᔾᔪᑎᓄᑦ ᐊᒻᒪᓗ ᐊᑐᖅᑕᐅᒐᔪᒃᑐᓂ ᐊᑑᑎᐅᔪᓂᒃ, 

ᑲᑐᔾᔨᓪᓗᑎᒃ ᐱᓕᕆᓂᕐᓄᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐊᑲᐅᙱᓕᐅᕈᑕᐅᔪᓐᓇᖅᐳᖅ 

ᐊᒻᒪᓗ ᐱᔭᕆᐊᖃᕐᓗᓂ ᐃᓱᒪᒃᓴᖅᓯᐅᕆᒃᑲᓐᓂᕐᓂᕐᒥᑦ, ᓇᓗᓇᐃᖅᓯᒪᔪᒥᒃ ᑐᕌᒐᕆᔭᐅᓂᕐᒥᑦ ᐃᒻᒪᖄ 

ᑐᓂᔭᐅᓗᓂ ᒐᕙᒪᑐᖃᒃᑯᓐᓂ/ᓄᓇᕗᒻᒥ ᒐ>ᒪᐅᔪᓄᑦ ᐱᓕᕆᔨᐅᔪᓄᑦ ᐊᒻᒪᓗ/ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᓄᑦ ᐃᓄᖕᓂ ᑲᑐᔾᔨᖃᑎᒌᖑᔪᓄᑦ ᓈᒻᒪᒃᑲᔭᕐᓂᖓᓂ. 

3.10 ᐃᒪᕐᒥᐅᑕᓂ ᐃᓂᐅᔪᓂᑦ 

3.10.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐃᓚᖓ 5.3, 

ᒪᒃᐱᖅᑐᒐᑦ 42−43 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᐃᓚᖓ 6.8, ᒪᒃᐱᖅᑐᒐᖅ 53 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, ᐃᓚᖓ 6.8.7, ᒪᒃᐱᖅᑐᒐᑦ 54 

ᓂᕈᐊᒐᒃᓴᑦ ᐊᒻᒪ ᐊᑐᓕᖁᔭᐅᔪᓂᑦ, ᐃᓚᖓ 5.3, ᒪᒃᐱᖅᑐᒐᖅ 76 

3.10.2 ᐅᖃᐅᓯᒃᓴᐃᑦ 

ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᐃᓱᒪᒋᔭᖃᖅᑑᔮᙱᓚᖅ 

ᓄᓇᓕᖕᓂ ᐃᓱᒫᓘᑕᐅᔪᓂᑦ ᐱᔾᔪᑎᖃᖅᑐᒥᒃ ᐅᖅᓱᐊᓗᖕᒥ ᐊᒻᒪᓗ ᐅᖅᓱᒧᑦ ᐱᕙᓪᓕᐊᑎᑦᑎᓂᕐᒥᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᔾᔨᕆᕗᑦ ᑲᓇᑕᒥ ᒐᕙᒪᒃᑯᖏᑦ ᒫᓐᓇᓕᓴᒥ ᓇᓗᓇᐃᖅᓯᓯᒪᓂᖏᓐᓂ ᑕᒪᒃᑭᓂᒃ 

ᐅᑭᐅᖅᑕᖅᑐᒥ ᑲᓇᑕᒥ ᐊᒃᑐᖅᑕᐅᔭᕆᐊᖃᙱᓪᓚᕆᖕᓂᖓᓂ ᓯᕗᓂᒃᓴᒧᑦ ᑕᕆᐅᖓᓂ ᐅᖅᓱᐊᓗᖕᒧᑦ ᐊᒻᒪᓗ 

ᐅᖅᓱᒧᑦ ᓚᐃᓴᓐᓯᖃᖅᑎᑕᐅᓂᐅᔪᓄᑦ, ᕿᒥᕐᕈᔭᐅᓂᐊᕐᓗᓂ ᐊᕐᕌᒍᑦ ᑕᓪᓕᒪᐃᑦ ᐊᓂᒍᕌᖓᑕ ᓯᓚᐅᑉ ᐊᒻᒪᓗ 

ᐃᒪᕐᒥᐅᑕᓂᑦ ᖃᐅᔨᓴᕐᓂᕐᒧᑦ ᑐᙵᕕᓕᖕᒥᑦ ᐃᓅᓯᖓᓐᓂ ᐱᓕᖅᑭᒃᑕᕐᓂᕐᒥᑦ ᖃᐅᔨᓴᐃᓂᐅᔪᒥᒃ.1  

3.10.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #17: ᓄᓇᓕᖕᓂ ᐃᓱᒫᓘᑕᐅᔪᑦ ᐊᒻᒪᓗ ᒫᓐᓇᐅᔪᒥ ᑲᓇᑕᒥ ᒐᕙᒪᒃᑯᖏᑦᑕ ᐃᓂᐅᔪᒥᑦ 

ᐱᔾᔪᑎᖃᖅᑐᒥ ᐅᖅᓱᐊᓗᖕᒧᑦ ᐊᒻᒪᓗ ᐅᖅᓱᒧᑦ ᐱᕙᓪᓕᐊᑎᑦᑎᓂᕐᒧᑦ ᐃᓱᒪᒋᔭᐅᓪᓗᐊᕐᓂᖏᓐᓂ ᐊᒻᒪᓗ 

ᑭᐅᔭᐅᓗᓂ ᐃᓗᐊᓂ ᓄᓇᕗᒻᒥ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᑦ. 

3.10.4 ᐱᔾᔪᑎᖓᑦ 

ᐃᓗᐊᓂ 2016−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, 

ᐃᒪᕐᒥᐅᑕᓂᑦ ᐃᓂᐅᔪᓂᑦ ᖃᓂᒋᔭᖓᓐᓂ ᓴᓐᓂᓕᕈᑎᐅᑉ ᐃᒪᖓᓐᓂ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓐᓂ 

ᖃᓂᒋᔭᖓᓂ ᕿᑭᖅᑕᕐᔪᐊᖅ, ᑲᖏᖅᖢᒑᐱᒃ, ᐊᒻᒪᓗ ᒥᑦᑎᒪᑕᓕᖕᒥ ᐊᔾᔨᒌᙱᑦᑐᓂᒃ−ᐊᑑᑎᖃᖅᐳᑦ 

ᓇᓗᓇᐃᖅᑕᐅᓯᒪᓂᖓᓐᓂ, ᑭᓯᐊᓂ ᐃᓂᐅᔪᑦ ᑐᓂᔭᐅᓯᒪᑎᓪᓗᒋᑦ ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ 

ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓕᓴᖅᓯᓯᒪᕗᑦ ᐊᖏᐸᓗᒃᑐᒥ 

                                                      
1
 http://pm.gc.ca/eng/news/2016/12/20/united-states-canada-joint-arctic-leaders-statement  

http://pm.gc.ca/eng/news/2016/12/20/united-states-canada-joint-arctic-leaders-statement

ᓄᓇᓕᖕᓂ ᐃᓱᒫᓘᑎᖃᕐᓂᖏᓐᓂ ᐱᔾᔪᑎᖃᖅᑐᒥ ᐱᑕᖃᑐᐃᓐᓇᕆᐊᓕᖕᓂ ᐅᖅᓱᐊᓗᖕᓂ ᐊᒻᒪᓗ ᐅᖅᓱᕐᒥᑦ 

ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᒪᕐᒥᐅᑕᓂᑦ ᖄᖅᑎᑦᑎᖃᑦᑕᕐᓂᕐᒧᑦ ᖃᐅᔨᓴᐃᓂᐅᔪᓂᒃ ᑖᒃᑯᓇᓂ ᐃᓂᐅᔪᓂᑦ, 

ᐊᒻᒪᓗᑦᑕᐅᖅ ᖄᖏᖅᑕᖃᑦᑕᐅᑎᓯᒪᔪᓄᑦ ᐱᑕᖄᓂᒃᑐᓂ ᓂᐅᕕᐊᒃᓴᐅᓂᕐᒧᑦ ᐃᖃᓗᓕᕆᓂᕐᒧᑦ ᐊᒻᒪᓗ 

ᐃᓄᖕᓄᑦ ᐊᖑᓇᓱᖕᓂᐅᕙᒃᑐᓂ ᐅᕙᓂ ᐃᓂᐅᔪᒥᑦ. ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᖓ ᐊᑐᓕᖁᔨᑎᓪᓗᒍ ᖄᒃᑲᓐᓂᐊᒍᑦ ᖃᐅᔨᓴᕐᓂᐅᔪᒥᑦ ᐊᒻᒪᓗ 

ᖃᐅᔨᓴᕈᑕᐅᔪᓂᒃ ᐱᔾᔪᑎᖃᖅᑐᒥ ᐅᖅᓱᐊᓗᖕᓂ ᐊᒻᒪᓗ ᐅᖅᓱᕐᒥᑦ ᕿᓂᕐᓂᐅᔪᓂᑦ ᐊᒻᒪᓗ 

ᖄᖅᑎᑦᑎᖃᑦᑕᕐᓂᕐᒧᑦ ᖃᐅᔨᓴᐃᓂᐅᔪᒥᒃ, ᐸᕐᓇᒍᑎ ᑐᕌᖅᑎᑦᑎᓯᒪᓗᓂ ᑭᐅᓯᒪᓂᖃᙱᑦᑑᔮᖅᐳᖅ ᓄᓇᓕᖕᓂ 

ᐃᓱᒫᓘᑕᐅᔪᓂᒃ ᐃᓚᒋᔭᐅᔪᒥᒃ ᑕᒪᒃᑯᓂᖓ ᖃᓄᐃᑦᑑᓂᖏᓐᓂ ᐱᕙᓪᓕᐊᑎᑦᑎᓂᕐᓄᑦ. ᐃᓱᒫᓘᑕᐅᔪᑦ 

ᓇᓗᓇᐃᖅᑕᐅᓚᐅᖅᐳᑦ ᐅᕘᓇ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐱᓕᕆᔾᔪᓯᖏᓐᓂ ᐊᒻᒪᓗ ᐃᓚᓕᐅᔾᔭᐅᓪᓗᑎᒃ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᑐᓕᖁᔭᐅᔪᓂᑦ ᓇᓗᓇᐃᖅᓯᔪᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐱᔭᕆᐊᓕᖕᓂ 

ᐱᔭᕆᐊᖃᖅᐳᑦ ᓴᓐᓂᓕᕈᑎᐅᑉ ᐃᒪᖓᓐᓂ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓐᓂ ᐃᓂᖓᓂ ᓯᕗᓂᐊᓂ 

ᐅᖅᓱᐊᓗᖕᒧᑦ ᐊᒻᒪ ᐅᖅᓱᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓚᐅᙱᓐᓂᖓᓂ. ᑲᓇᑕᒥ ᒐᕙᒪᒃᑯᖏᑦ ᒫᓐᓇᓕᓴᒥ 

ᓇᓗᓇᐃᖅᓯᓯᒪᓂᖏᓐᓂ ᑕᒪᒃᑭᓂᒃ ᐅᑭᐅᖅᑕᖅᑐᒥ ᑲᓇᑕᒥ ᐊᒃᑐᖅᑕᐅᔭᕆᐊᖃᙱᓪᓚᕆᖕᓂᖓᓂ ᓯᕗᓂᒃᓴᒧᑦ 

ᑕᕆᐅᖓᓂ ᐅᖅᓱᐊᓗᖕᒧᑦ ᐊᒻᒪᓗ ᐅᖅᓱᒧᑦ ᓚᐃᓴᓐᓯᖃᖅᑎᑕᐅᓂᐅᔪᓄᑦ, ᐱᔪᓐᓇᖅᑎᑦᑎᑐᐃᓐᓇᕆᐊᓕᖕᒥᑦ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓂᑦ ᓯᕗᒻᒧᐊᒃᑲᓐᓂᕐᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᐃᓚᒋᐊᕈᑕᐅᔪᓂ 

ᑭᒡᓕᖃᖅᑎᑕᐅᓂᕐᓄᑦ ᐅᕘᓇ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ. 

 

ᓱᓕᒃᑲᓐᓂᖅ, ᐅᖃᐅᓯᐅᖅᑲᐅᔪᒥᒃ ᒪᓕᒃᑐᒥ ᐃᓚᖓᓐᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒫᓐᓇᐅᔪᒥᒃ 

ᐅᖃᓪᓚᖃᑎᖃᖅᓯᒪᕗᑦ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᖅᓱᐊᓗᖕᒥ ᐊᒻᒪ 

ᐅᖅᓱᒧᑦ ᐱᕙᓪᓕᐊᑎᑦᑎᓂᕐᒧᑦ ᓴᓐᓂᓕᕈᑎᐅᑉ ᐃᒪᖓᓐᓂ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓐᓂ, ᒪᓕᒃᑐᒥᒃ 

ᐃᓚᖓᓐᓄᑦ 12.2.4−ᒥ ᓄᓇᕗᒻᒥ ᐊᖏᕈᑎᒥᑦ. ᓂᕆᐅᒋᔭᐅᕗᖅ ᖃᓄᐃᓕᖓᓂᐅᔪᑦ ᑕᒪᑐᒧᖓ ᐱᓕᕆᔾᔪᑎᓄᑦ 

ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐊᑐᖅᑕᐅᔪᓐᓇᑐᐃᓐᓇᕆᐊᖃᖅᐳᖅ ᐅᖃᐅᔾᔨᓂᕐᒥᑦ ᓯᕗᓂᒃᓴᒥ 

ᑎᑎᕋᖅᑕᐅᓯᒪᔪᓂᒃ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ, ᐊᒻᒪᓗᑦᑕᐅᖅ ᓯᓚᐅᑉ ᐊᒻᒪᓗ 

ᐃᒪᕐᒥᐅᑕᓂᑦ ᖃᐅᔨᓴᕐᓂᕐᒧᑦ−ᑐᙵᕕᓕᖕᓂ ᐱᓕᖅᑭᒃᑕᕐᓂᕐᒧᑦ ᖃᐅᔨᓇᓱᐊᖅᓯᓂᐅᔪᓂᑦ ᐃᓱᒪᒋᔭᐅᓯᒪᔪᓂᒃ 

ᑲᓇᑕᒥ ᒐᕙᒪᒃᑯᓐᓂ (ᐅᖃᐅᓯᐅᓯᒪᔪᖅ ᖁᓛᓂ).  

3.11 ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᑲᔪᕈᑎᒃᓴᐅᔪᓂᑦ 

3.11.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᐊᑐᖅᑕᐅᔪᒃᓴᑦ A ᓄᓇᙳᐊᖅ 

3.11.2 ᐅᖃᐅᓯᒃᓴᐃᑦ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᐅᔪᑦ ᐃᓱᒪᒋᔭᐅᓪᓗᐊᖅᐳᑦ ᐊᒻᒪᓗ ᐃᓚᒋᔭᐅᖃᑕᐅᓗᑎᒃ ᐃᓗᐊᓂ ᓄᓇᕗᒻᒥ 

ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ. 

3.11.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #18: ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᖓ ᐃᓚᖃᓪᓗᐊᖅᐳᖅ 

ᐃᓚᖓᓐᓂ ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᐅᔪᓂᑦ ᐊᒻᒪᓗ ᓇᓗᓇᐃᖅᑕᐅᓯᒪᓂᖓᓂ ᑐᓂᔭᐅᓗᓂ 

ᑐᙵᕕᖃᖅᑐᓂ ᐅᖃᐅᓯᒃᓴᓕᐊᓂᒃ ᐊᒻᒪᓗ ᐃᓱᒫᓘᑕᐅᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᓯᖏᓪᓗ 

ᑲᑐᔾᔨᖃᑎᒌᖑᔪᑦ ᐱᓚᐅᖅᑕᖏᓐᓂ ᐱᓕᕆᖃᑎᒋᔭᐅᔪᓄᑦ ᑖᒃᑯᓄᖓ ᐱᒻᒪᕆᐅᔪᓄᑦ ᐃᓂᐅᔪᓄᑦ. 

3.11.4 ᐱᔾᔪᑎᖓᑦ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᐅᔪᑦ ᑭᐅᔭᐅᓯᒪᔫᔮᙱᓚᑦ ᐅᕘᓇ 2016−ᒥ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ 

ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ. ᒪᕐᕉᖕᓂ ᓴᐳᔾᔭᐅᓯᒪᔪᓂᒃ ᐃᓂᑕᖃᖅᐳᖅ (ᐱᒻᒪᕆᐅᔪᑦ 

ᑎᖕᒥᐊᓄᑦ ᓇᔪᖅᑕᐅᔪᓂ ᐆᒪᔪᓂᑦ ᐃᓂᒋᔭᐅᔪᓂᑦ) ᐊᒻᒪᓗᑦᑕᐅᖅ ᐊᖏᖅᑕᐅᓇᓱᐊᖅᑐᒥ ᓇᐳᕐᑐᓕᒃ ᓄᓇᕗᒻᒥ 

ᒥᕐᙳᐃᖅᓯᕐᕕᖕᒥ ᐊᐅᓱᐃᑦᑐᕐᒥᐅᑦ ᐊᒻᒪᓗ ᐅᒥᖕᒪᑦ ᓄᓈᓂ ᕿᑭᖅᑕᖓᓂ, ᐊᒻᒪᓗ ᐃᓚᖃᕋᓗᐊᖅᑎᓪᓗᒋᑦ 

ᐃᓚᖓᓐᓂ ᓴᐅᓂᕕᓂᐅᔪᓂ ᐅᔭᕋᕈᖅᓯᒪᔪᓂ ᓇᐹᖅᑐᐊᕐᕕᕕᓂᕐᒥᑦ ᐅᕙᓂ ᐃᓂᐅᔪᒥᒃ ᑐᑭᓯᓇᓗᐊᙱᓚᖅ 

ᖃᓄᑎᒋ ᐃᓚᓕᐅᔾᔭᐅᓯᒪᓂᖓᓂ (ᐱᓗᐊᖅᑐᒥ ᐃᓂᓪᓚᕆᐊᓂ ᓴᐅᓂᕕᓂᐅᔪᓂ ᐅᔭᕋᕈᖅᓯᒪᔪᓂ 

ᓴᐳᔾᔭᐅᓯᒪᓂᖏᓐᓂ ᐃᓚᖏᓐᓂ ᐱᓕᕆᓂᐅᔪᓄᑦ), ᐃᓚᖃᖅᖢᓂ ᔩᐅᑕᑎᒃ ᖃᓕᕈᓯᕐᓂ ᓴᐅᓂᕕᓂᐅᔪᓂ 

ᐅᔭᕋᕈᖅᓯᒪᔪᓂ ᓇᐹᖅᑐᖃᕐᕕᕕᓂᕐᓂ ᑲᓇᖕᓇᒥ ᐅᒥᖕᒪᑦ ᓄᓈᓂ ᕿᑭᖅᑕᖓᓂ. ᐅᔾᔨᕆᔭᐅᓯᒪᕗᖅ ᑕᐃᑲᓂ 

ᖃᐅᔨᓴᖅᑕᐅᓂᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᕋᒃᑕᐅᓯᒪᔪᑦ ᓈᓴᐅᑖ 09EN067−ᒥ, 

ᐅᖃᐅᓯᒃᓴᓕᐅᖅᑐᑦ ᐱᓕᕆᖃᑕᐅᔪᑦ ᓴᖅᑭᑎᑦᑎᓚᐅᖅᐳᑦ ᐊᖏᕐᔪᐊᖅᑐᓂ ᐃᓱᒫᓘᑕᐅᔪᓂᒃ ᐱᔾᔪᑎᖃᖅᑐᒥ 

ᐱᑕᖃᑐᐃᓐᓇᕆᐊᖃᕐᓂᖓᓂ ᓈᒻᒪᙱᑦᑐᓄᑦ ᐊᒃᑐᐃᓂᕐᔪᐊᖑᓇᔭᖅᑐᓂ ᓄᓇᖃᒃᕕᐅᖃᑦᑕᖅᑐᕕᓂᕐᓂ 

ᐃᑲᔪᕈᑎᒃᓴᐅᔪᓂᑦ ᐃᓂᐅᔪᒥᑦ. ᐱᓕᕆᖃᑎᒋᔭᐅᔪᑦ ᐅᔾᔨᕆᓚᐅᖅᐳᑦ ᐱᒻᒪᕆᐅᓂᖓᓂ ᐃᓂᖓᓂ 

ᐱᓕᕆᐊᒃᓴᐅᔪᖅ ᑐᒃᓯᕋᖅᑕᐅᓚᐅᕐᓂᖓᓂ ᑲᓇᑕᓕᒫᒥᒃ ᐊᒻᒪᓗ ᓄᓇᕐᔪᐊᓕᒡᒪᒥᑦ, ᒫᓐᓇᐅᔪᒥ 

ᐱᑕᖃᙱᓗᐊᕐᓂᖓᓄᑦ ᓴᐳᔾᔭᐅᓯᒪᓂᐅᔪᒥᒃ ᐃᓂᐅᔪᒧᑦ, ᐊᒻᒪᓗ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐅᑎᖅᑎᕆᔪᓐᓇᖅᑕᐅᔾᔮᙱᓐᓂᖓᓂ ᐊᒻᒪᓗ ᓈᒻᒪᒋᔭᐅᙱᑦᑐᓂᒃ ᐊᒃᑐᐃᓂᐅᔪᓐᓇᖅᑐᓂᒃ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᑲᔪᕈᑎᒃᓴᐅᔪᓂᑦ ᐱᔪᓂᒃ ᖃᓄᐃᓐᓂᐅᔪᒧᑦ ᐊᖏᕈᑕᐅᓇᓱᐊᖅᑐᖅ 

ᐱᓕᕆᐊᒃᓴᒧᑦ.  

3.11.5 ᐃᑲᔪᖅᓱᐃᓂᕐᒧᑦ ᓱᓇᒃᑯᑖᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 09EN067, ᐊᑐᐃᓐᓇᐅᔪᖅ ᐅᕙᓂ 

www.nirb.ca/iu.  

3.12 ᐃᓚᓕᐅᔾᔭᐅᓂᖓ ᓄᓇᓕᖕᓂ ᐅᖃᐅᓯᒃᓴᖏᓐᓂ 

3.12.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

ᓂᕈᐊᒐᒃᓴᑦ ᐊᒻᒪ ᐊᑐᓕᖁᔭᐅᔪᓂᑦ, ᐃᓚᖓ 2.7 

3.12.2 ᐅᖃᐅᓯᒃᓴᐃᑦ 

ᐃᓚᓕᐅᔾᔭᐅᓂᖓᓂ ᐅᖃᐅᓯᒃᓴᓕᐊᓂᑦ ᐱᔭᐅᔪᓂᒃ ᐱᓕᕆᖃᑎᒋᔭᐅᔪᓂᑦ ᐃᓚᖃᖅᑐᒥ ᓄᓇᓕᖕᓂ 

ᑐᑭᓯᓇᖅᑐᒥᒃ ᐅᓂᒃᑳᕆᔭᐅᓯᒪᙱᓚᑦ ᐃᓗᐊᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ 

ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ. 

3.12.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #19: ᑐᓂᓯᓗᑎᒃ ᐅᓂᒃᑳᕆᓯᒪᔪᒥᒃ ᐃᓗᐊᓂ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ 

ᐸᕐᓇᒍᑎᒥᒃ ᐱᔾᔪᑎᖃᖅᑐᒥᒃ ᖃᓄᖅ ᐅᖃᐅᓯᒃᓴᓕᐊᑦ ᐱᔭᐅᔪᓂᑦ ᐱᓕᕆᖃᑎᒋᔭᐅᔪᓂᑦ ᓄᓇᓕᖕᓂ 

ᐃᓱᒪᒋᔭᐅᓚᐅᕐᓂᖏᓐᓂ ᐊᒻᒪᓗ ᐃᓚᓕᐅᔾᔭᐅᓂᐊᕐᓂᖏᓐᓂ ᓂᕈᐊᖅᓯᓂᕐᒧᑦ ᓂᕈᐊᒐᒃᓴᓂᑦ ᐊᑐᓂ 

ᐃᓂᐅᔪᓄᑦ.  

3.12.4 ᐱᔾᔪᑎᖓᑦ 

ᐅᔾᔨᕆᔭᐅᕗᖅ “ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪᓗ ᐱᓐᓇᕆᔭᐅᔪᓂᒃ ᓄᓇᖃᖅᑎᐅᔪᓄᑦ” ᑎᑎᕋᖅᑕᐅᓯᒪᒐᔪᒃᐳᑦ 

“ᐃᓱᒪᒋᔭᐅᓯᒪᔪᓄᑦ ᐅᖃᐅᓯᒃᓴᓂᑦ” ᐃᓗᐊᓂ ᐸᕐᓇᒍᑎᒥᒃ. ᑐᑭᓯᓇᓗᐊᙱᓚᖅ ᐃᓗᐊᓂ ᑎᑎᕋᖅᑕᐅᒋᐊᕐᖓᕈᑦ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ ᑭᓱᑦ ᓇᓗᓇᐃᖅᑕᐅᓯᒪᔪᓄᑦ ᓯᕗᓪᓕᐅᔾᔭᐅᖁᔭᐅᔪᓂᒃ 

ᐊᒻᒪᓗ ᐱᓐᓇᕆᔭᐅᔪᓂᒃ ᓄᓇᖃᖅᑎᐅᔪᓄᑦ ᐃᓱᒪᒋᔭᐅᓚᐅᕐᓂᖏᓐᓂ ᐱᔭᕇᖅᓯᓇᓱᐊᖅᑎᓪᓗᒋᑦ ᓂᕈᐊᒐᒃᓴᓂᒃ 

http://www.nirb.ca/iu

ᐊᒻᒪᓗ ᓇᓗᓇᐃᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᑭᒃᑯᑦ ᐅᖃᖃᑎᒋᔭᐅᓚᐅᕐᓂᖏᓐᓂ, ᕿᒪᐃᓪᓗᓂ ᑕᒪᑐᒥᖓ 

ᓇᓚᐅᑦᑖᕆᓂᕐᒥᑦ ᐅᖃᓕᒫᖅᑎᒧᑦ. ᐆᒃᑑᑎᐅᓪᓗᓂ, ᑐᑭᓯᓇᓗᐊᙱᓚᖅ ᑭᓲᖕᒪᖔᑕ ᓄᓇᓕᖕᓂ 

ᐅᖃᐅᓯᒃᓴᓕᐊᖑᔪᓂᑦ ᑕᑯᒃᓴᐅᑎᑕᐅᔪᓂᒃ ᐃᓱᒪᓕᐊᖑᔪᓂᑦ ᐊᑦᓛᓐᑎᒃᒥ ᐆᒐᕐᓄᑦ ᑕᓯᐅᔪᓄᑦ ᐊᒻᒪᓗ ᑭᒃᑯᑦ 

ᐅᖃᖃᑎᒋᔭᐅᓚᐅᕐᓂᖏᓐᓂ ᑕᒪᑐᒧᖓ ᐅᖃᐅᓯᐅᓂᐅᔪᒧᑦ (ᐃᓚᖓ 2.7 ᓂᕈᐊᒐᒃᓴᓄᑦ ᐊᒻᒪ 

ᐊᑐᓕᖁᔭᐅᓂᐅᔪᓄᑦ ᑎᑎᖅᑲᖁᑖᓂᒃ). 

3.13 ᑎᑎᕋᖅᑎᐅᔪᒧᑦ ᓄᑖᙳᕆᐊᖅᑎᑦᑎᓂᐅᔪᑦ 

3.13.1 ᓇᓗᓇᐃᖅᑕᐅᓯᒪᓂᖓᓂ ᑎᑎᕋᖅᑕᐅᒋᐊᕐᖓᕈᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ 

ᐸᕐᓇᒍᑎᒥᒃ 

3.13.2 ᐅᖃᐅᓯᒃᓴᐃᑦ 

1. ᖃᔅᓯᒐᓚᖕᓂ ᓈᓴᐅᑎᓂᒃ ᑐᓂᓯᓯᒪᕗᑦ ᒪᕐᕈᐃᓕᖓᔪᓂᒃ ᓇᐃᓴᐅᓯᕆᓂᕐᓂ ᑎᑎᕋᖅᑕᐅᒋᐊᕐᖓᕈᑦ 

ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓂ ᐸᕐᓇᒍᑎᒥᒃ, ᓲᕐᓗ, ᓇᓗᓇᐃᒃᑯᑕᖅ 8: ᓄᓇᓕᖕᓂ 

ᐃᓂᐅᔪᑦ ᐱᓕᕆᔭᐅᔪᒪᓇᔭᖅᑐᓂ (ᒪᕐᐱᖅᑐᒐᖅ 36) ᐊᒻᒪᓗ ᓇᓗᓇᐃᒃᑯᑕᖅ 8: ᓄᓇᒥᐅᑕᓂᒃ 

ᑐᑭᓕᐊᖅᑐᒥᒃ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐃᓯᕐᕕᖓᓐᓂ ᒪᓕᑦᑎᐊᕋᓗᐊᕐᒪᖔᑕ 

ᐃᓱᒪᓕᐅᕆᓂᖅ ᐱᓕᕆᔾᔪᓯᐊᓂᒃ (ᒪᒃᐱᖅᑐᒐᖅ 45); ᐊᑐᓕᖁᔨᕗᖅ ᓄᑖᙳᕆᐊᖅᑎᑦᑎᓂᕐᒥᑦ 

ᓇᐃᓴᐅᓯᕆᓂᐅᔪᓄᑦ ᓇᓗᓇᐃᒃᑯᑕᓂᒃ ᑐᑭᓯᓇᖅᓯᑎᑦᑎᐊᕐᓂᕐᒧᑦ. 

2. ᓇᓗᓇᐃᖅᓯᓗᓂ ᑕᒪᒃᑭᑦ ᐅᖃᐅᓯᕐᓂ ᓇᐃᒡᓕᒋᐊᖅᓯᒪᔪᓂᒃ ᑎᑎᕋᖅᑕᐅᑦᑎᐊᕐᓂᖏᓐᓂ 

ᐊᑐᖅᑕᐅᑎᓪᓗᒍ ᓯᕗᓪᓕᖅᐹᒥᒃ (ᓲᕐᓗ MBS ᑎᑎᕋᖅᓯᒪᙱᑦᑐᖅ 2016−ᒥ ᑎᑎᕋᖅᑕᐅᓯᒪᓂᖓᓂ). 

3. ᒥᒃᖠᒋᐊᖅᑎᑦᑎᓂᕐᒧᑦ ᐱᑕᖃᑐᐃᓐᓇᕆᐊᓕᖕᓂ ᐊᑲᐅᙱᓕᐅᕈᑕᐅᔪᓂᒃ ᐊᒻᒪᓗ ᑐᑭᓯᓇᑦᑎᐊᙱᑦᑐᒥᑦ 

ᐃᒪᐃᖁᔭᐅᓇᔭᖅᐳᖅ ᑕᒪᒃᑭᑦ ᐱᓕᕆᐊᖑᔪᑦ ᓄᓇᙳᐊᓂ ᓂᕈᐊᒐᒃᓴᓄᑦ ᐊᒻᒪ ᐊᑐᓕᖁᔭᐅᓂᐅᔪᓄᑦ 

ᑎᑎᖅᑲᖁᑖᓂᒃ ᐃᓚᓕᐅᔾᔭᐅᓗᓂ ᐅᓂᒃᑳᖅᓯᒪᓂᖏᓐᓂ.  

3.13.3 ᐊᑐᓕᖁᔭᐅᔪᖅ(ᑦ) 

ᐊᑐᓕᖁᔭᐅᔪᖅ #20: ᓄᑖᙳᕆᐊᖅᑎᑦᑎᓂᕐᒧᑦ ᓄᓇᕗᒻᒥ ᓄᓇᒥᒃ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᒍᑎᒥᒃ 

ᐃᓚᖃᕐᓗᓂ ᐃᒪᐃᖁᔭᐅᔪᓄᑦ ᑎᑎᕋᖅᑎᐅᔪᒧᑦ ᐋᖅᑭᒋᐊᖅᑕᐅᓂᐅᔪᓂᑦ. 

 


